
SIMCIANAK THILPEK

Neuroscientists pawl cun minung naute pawl ih an tongkam
cangvaihdan mangbangza hi an theithiam. Thla 6 an kim ah nauhakte
pakhat cun laitong fang a awndan a theithiam asilole tongdang
7,000 tlun kai ih awthluk dan pawl a theithiam. Tongdang hman a
si le an kai ol ve hngal. Himi mangbangza tikcu caan aum lai ahhin
an thinlung cu kau zetin a ongaw ih, an suah tik ih thil awn mi 800
tlun lai ihsin mai suahpi tong dangdang 40 tlun hrawng cu an kai
cih ve mai. Asinan thil pakhat aum mi cu: Nauhak pawl cu an tong
thei tengteng ding timi hi a si. Cui thil cu nausuak pek hrangih an
zirmi zirlai tin na rel thei ding.

Pathian in kan pehtliah ih in biak ding hi in duh lo bangta
sehla ziangah hivek ih tongkam kaih olsam theinak nei dingin
mangbangza ih in tuah? Thusuhnak cu tongmawi hmandan hi a si.
Si e, Kan Bible cun fiangzetin in rak sim, “A liam zomi caan ah voi
tampi profet pawl hmangin pupa pawl hnenih a phunphun thu a
rak simtu Pathian in, Hi ni netabik pawl ah a Fapa hmangin kan
hnenah thu in sim zo, amah cu thil hmuahhmuah rocotu ah a ruat
ih, amah ihsi thothoin leilung pawl a sersiam” (Hebru 1:1-2)

Adam le Eve kha sual ah tlu in Pathian thawn pawlkom
awknak an neih thein awn lo hnu ah Pathian cun a tanta men lo ih
ih, sual ih tlu zo Adam le Eve khal a fehsan men lo. A va hawl hai
th Adam hnenah, “Khuitawk ahsaw naum”? (Sem 3:9)tiah a sut.
Pathian cun leitlun sualnak ihsin rundamtu ding mi pakhat a suah
ding thuhla simcianak a varel (Sem 3:15). Sual ih tluknak hmun
Eden rori ah Jesuh a suak dingih, misual pawl a lam ah a hip ding
timi simcianak a um ih, cumi cu an ruahsannak umsun a si.



Tui kuata ahcun simcianak laksawng timi kan zir ding,
Pathian cun sual ih a tlu zo minung, Amah thawn hmaiton ih
pawlkom awknak nei thein awn lo paw] hrangih lamzin a hawldan
le pehtlaih awksal a duhdan pawl kan zoh ding. Hi Thiang Thlarau
laksawng hleice pawl hi 1 Korin 12, 1 Korin 14, Efesa 4, le Rom
12 pawl ah an lang. Thiang Thlarau cu himi le a dang thlarau
laksawng zemdarh tu bik a si ih, ““Amai duhdan vekin mikip bukpak
cio hnenah a zem darh” (1 Kor. 12:11, NKJV). Tikcu caan tinkim
ahhin sual ih tluk veten Pathian in Eden hmuan ih a thil tuah mi vek
ciah in Pathian thawn laicin awknak thar kan neih theisalnak ding
le tuahthat awk theisalnak ding Pathian thucah cu thlarau thilpek
dawngngah mi pakhat hnen ihsin a um ringring.

Pathian in profet pawl a kawhdan le a ngaingai an si mi
timi kan fiah theidan ding pawl kan zoh ding. Thukham hlun le
Thar ih um profet pawl ih bangawknak le danglamnak khal kan
zoh ding ih, cumi phah ah thuphuangsuahnak le kamsuak thu pawl
in kan nun ah ziangvek in hmual a nei timi kan theihthiamdan khal
kan zir ding. Hrekkhat profet pawl cu thu an phuang, hrekkhat in
ca an ngan ih, an hrekkhat cun thuphuang in ca khal an ngan kop.
Himi pawl hi kan thlir dingih, Pathian ih a thuhla (nganca) a
remkhawmdan, an relduh san pawl le hi profet pawl ih thucah a
thluntu pawl ih thlawsuahnak pawl khal kan thlir ding,

Pathian cun simcianak laksawng hi thil thupi panga ah a
hmang: 1. Amah le A thudik phuanglang awknak le a tlusia mi
minung pawl hrangih a duhdan phuang lang awknak dingah, (2)
Thil hi a sinak vek ith hmubh le thil thupi a thleng rero laimi le a
thleng dingmi thawn pehpar aw ih thurawn peknak ding hrangah,

(3) Khrih ih taksa ngaingai- kawhhran — Pathian hnatuanak hrang
ah, (4) A dungthluntu pawl thlarau lam ih thazang peknak hrang
(5) Misual thangharh ter ih, sualsir dingih kawhnak ding hrang
pawl ah an si. Cui hlei ah “Simcianak laksawng” cu caan netaih a
tangsun kawhhran hrang Pathian ih hminsinnak pahnih lakih pakhat
asi(Thup. 12:17, Thup. 19:10).

Curuangah Pathian cun mi hlo pawl cu runinn ah a hruai
ding ih, caan neta ih ummi pawl hrangah simcianak laksawng a pe
asi(Joel 2:28-31). Seventh-day Adventist pawl cun —san le vang
thatzet in — Ellen G White cu kawhhran hmusuaktu pakhat, tuisan
ith profet thilpek dongtu a si timi an zum.

Curuangah Cathianghlim sungih simcianak laksawng thuhla
kan zir ahhin niruk ni (Friday) tin in Ellen G. White ih Profet
hnatuannak nei dingih kawh a sinak kan zir ding. Kawhhran kan si
vekin hi laksawng mangbangza hi in pe a si. Ziangtin saw tha zetih
kan zir hman thei ding?

Si e, naute kan si lai ihsin tong thei dingih duan kan si.
Pathian ih Profet in kan hnen ih a rel mi ziang a si timi ngai hi
ziangtluk in a thupi?

Himi zir lai hi Marylang, Silver Spring ih um White Estate
Office ih um Ministry team pawl ih run timlam mi a si. Keitlun ih
Ellen G White ih profet hnatuannak le a cangan mi pawl
thehdarhnak hmangin Ellen G. White Estate, Inc,. pawl cun Jesuh
Khrih le A Kamsuak thu khaisang in Seventh-day Adventist pawl
ih Pathian hnatuannak a bawm a si.



ZIRLAI1 *September 26-October 2

SERSIAMTU ANKA

SABBATH SIIMLAM

Tuizarh zirlai hrang siar ding: Sem. 1:27, 28; Sem. 3:1-8; Luka
15:11-32; Sem. 3:14-24; Suah. 19:16-22; Johan 10:27-30.

Bible cangken: “A liam zomi caan ah voi tampi profet pawl
hmangin pupa pawl hnenih a phunphun thu a rak simtu
Pathian in, Hi ni netabik pawl ah a Fapa hmangin kan hnenah
thu in sim zo, amah cu thil hmuahhmuah rocotu ah a ruat ih,
amabh ihsi thothoin leilung pawl a sersiam (Hebru 1:1, 2,
NKIJV).

Digital technology cun hmun hla zetih um rualpi le laicin
pawl thawn kan hmuh awk theinak dingin thil a tuah. Himi hi thil
tha zet a si ko. Asinan a ngaingai ih ton awk tluk hi tha hi aum
cuang lo! Kan hmuhawk khawm tikah hleicetnak thil aum cuang,
kan kuah aw ton ih, hmaiton rori in thu kan rel.

Tuizarh ahcun minung cu anmah sersiamtu thawn hmaiton
rori in laicin awknak nei thei dingih sersiam mi an si timi kan zir
ding. Ziangkhal sehla, Sual cun cui pehtlaih awknak cu hlanlai
ihsin a siatsuah thluh. A duhdawtmi a sersiam thilnung pawl thawn
pehtlaih awknak tuah thasal dingin, Pathian cun kanmah in biak
tlang theinak dingah lamzin lamzet in tuahsak. Minung thawn

pehtlaih awk theinak dingah Pathian cun mi hleice pawl a hril theu.
Cumi cu profet tith theih mi, kan hnen ih A thucah tarlang theutu
pawl an si. Hi profet pawl in Bible sung ih cangan mi an nei theu,
asinan cuvek cun a si thluh ringring cuang lo.

Pathian ih tumtahmi netabik cu kan sungih a hmuihmel,
sualnak ih a siatsuahmi hmuihmel cu kan sungih tuahtha sal ding
kha a si. Himi ciah hi rundam khawkhannak timi sullam ngaingai
cuasi: Tuahthat salnak, hi tuahthatsalnak cu Pathian in, “a sungih
dingfelnak a umnak hmun leithar le vanthar” (2 Pet. 3:13, NKJV)
atuah tikah a famkim thluh ding a si.

Cumi hlan cu Pathian cun in bia ringring, cui thil cu semrem
zetih a feh theinak dingah a profet pawl a hmang rero lai.

NIKHAT NI (Sunday) September 27

Eden ih pawlkom awknak

Semtirnak 1 le 2 cun sersiamnak thuhla in sim. Pathian
cun a mawi zetmi leilung a tuah, cumi ahcun Adam le Eviaret ih,
sersiamnak ih sunlawinak a si. Milai cu leilung parih sersiammi
dang pawl] hnakin an danglam cuang, ziangahtile annih cu, “Pathian
hmuihmel kengih tuah mi an si”’ (Sem. 1:27, NKJV), anmai thuhla
lawng ahhin thil ziangmaw rel suah mi a um, cumi cu sersiammi
dang pawl thuhla ah rel a si ve lo. Tahthimnak ah vante le a dang
ramsa pawl thuhla ah zianghman rel a um ve lo. Curuangah annih
cunun nuam zetih nung dingin le duhdawtnak pawl hmuahhmuah
tep ban thluh ih, Amah Pathian thawn pawlkom awknak nei dingih
sersiam mi an si.



Cule Semtirnak 2:18-23 ah Pathian cun Adam hrangah
Evi asersiam thu kan siar ngah, ziangahtile Pathian cun “mipa hi
amah lawng ih um a thalo’” (Semt 2:18) a ti. A hramthok ihsin
milai cu pawlkom aw thei dingih sersiam mi an si. Tuisan ih hivek
lam zirmi pawl cun minung ih pawlkom awknak cun kan taksa le
thinlung ah nasa zetin thiltha a suah pi ih, riangvai ih mahte umnak
cun mi a that a si tiah an si.

Evi kha sersiam a si hnuah Adam cun lungawi zetin, “Tu
ah hihi ka ruh ih ruh, ka taksa ih taksa a si: Mipa sung ithsin lak
suahmi a si ruangah Nunau tiah kawh a si ding” (Sem. 2:23, NKJV)
tith a rak sim khal hi mangbangza a si lem lo. Mipa pakhat le
nunau pakhat in innsang an din(an neih awk) hi Pathian in minung
hrangih a dinmi pawlkom awknak hmaisabik a si. Cumi ihsin
pawlkom awknak le laicin awknak an theifiang thei ding a si. Satan
ith a tumtah ringring mi cu innsang dinhnget mi siatsuah hi a si.

Siar ding: Semtirnak 1:27, 28; Semtirnak 2:15-17; le
Semtirnak 3:9. Eden hmuan ahkhan Pathian le minung karlak
ah ziangvek pawlkom awknak a rak um?

Adam le Evi cun hmaiton in Pathian thawn pawlkom
awknak an neih cu nuam an ti zet. Fimnak neimi an si vekin Pathian
thawn an hmu aw 1h, A thuzirh mi pawl khal an ngai thei. Pathian ih
Eden hmuan mangbangza kilkhawitu an si vekin a nungmi thingkung
le ramsa pawl an kilkhawinak ahhin theihnak le thiamnak lamah
nasa zetin an thangso a si. Nitin ten “ni neem” (Sem 3:8) zetah
Pathian thawn tikcu caan tha an hmang theu. A hleice in Sabbath
ni cu Pathian sersiamnak ih a thupi zetmi a si ih, Pathian le a fale
pawl karlak ih pumkhawmawknak can hleice a si (Sem. 2:2, 3;

Suah. 20:8-11). Cui ni ah kan nu le pa hmaisabik cun Pathian ih
duhdawtnak le ngaihsaknak pawl cu a hleice in an hmu a si.

Eden hmuandum ihsin kum thawng tam zet liamzo ih
a ummi kannih pawl khalin sual a um hlan boruak hi ziangvek
a si ding timi vun ruat hi thil harsa zet a si ko ding. Asinan tu
khal ahhin ziangtin saw leitlun hin Pathian ih sersiam
thoknak lam a rak khihhmuh?

NIHNIH NI (Monday) September 28

Pathian ihsin an relh

Pathian cu duhdawtnak (1 Johan 4:8) a si ruangah minung
hi “cet(robot)” vekin a sersiam lo. Duhdawtnak cun duhhrilnak a
kengtel a si. Duhdawtnak nei thei dingin Adam le Evi cu duhhrilnak
zalen zet thawn sersiam an tul; asilocun duhdawtnak, duhdawtnak
ngaingai an hnen ih pek ding cu thil cang thei a si lo.

Curuangah Adam le Evi cun anmah sersiamtu ih thu an
ngai ding maw, asilole a thu an awih lo ding timi ahhin duh hril thei
an si. Himi duhhril zalennak cu sia le tha theihnak thing ei lo ding
thupek ahhin a langfiang zet (zoh aw, Semtirnak 2:15-17). A
hmaisabik ahkhan ei thei dingin duhhrilnak rak nei lo bangta sehla,
ziangahsaw ralrinnak pek an si?

“Kan nu le pa hmaisabik kha mawhsualnak nei lo, le
thianghlim zetih sersiam si khal sehla, thildik lo tuah thei riai lo ih
um cu an si lo. Pathian cun A ziaza zangfahnak le fimnak theithiam

dingin le A ngen mi pawl khal theithiam ih, A thu thlun ding le ding
lo ah duhhril theinak nei in a tuah a si. Annih cu Pathian le van
mithiang pawl thawn nuam zetin an pawlkom aw dingansi ...
duhhril thei zalennak tel lo cun a thuawihnak cu pumpek awknak
siloin, hranhram ih thil ummi ruangah a si ding a si.”—Ellen G.
White, Patriarchs and Prophets, pp. 48, 49.

Ziangruangah saw Adam le Evi khan Pathian thu an
thlun lo hnuah Sersiamtui’ hnen ihsin an relh? Zoh aw,
Semtirnak 3:1-8 (zoh thim phah aw Jer. 23:24 le Heb. 4:13).

Semtirnak 3 ahkhan thil ralthlak zetaum —Adam le Eviih
tluknak thuhla a si. Rul (Satan) le Evi karlak ih biang biakawknak
aum thluh hnuah, kan nu le pa hmaisabik cu tuah lo ding ih kham
mi, “siale tha theihnak thingkung” ei dingih thlem an si. Satan cun
tongkam, thinlung khawruahnak, le lung diriamnak huham pawl
hmangin Evi a bei, Evi cun Pathian thupek dokalh dingin Adam ih
thinlung a neh. Evi cun thingkung cu “rawl hrang ih tha” “mit la zet”
le “mi pakhat fim ko ih a tuah theitu hahio um za” tin a ti (Sem.
3:6, NKJV). Satan ih thutiam mi, “sia le tha thei in pathian vek
nan siding” (Sem. 3:5, NKJV) a timi cu doneh thei riai lo mi vek
khi a bang.

A ngaingai ahcun, Satan ih tongkam pawl cu diklonak
hlirin a khat thluh. An thu awih lonak ih rahsuak dingmi pawl cu
Satan cun a thupsak thluh. Cutin Pathian thu an thlun lo hnuah
zamrang zetin anmit “a vang” ih “lawng fangkheh’ ih an um kha an
hmu aw. Pathian ih “thuamhnaw” tleunak le sunlawinak (Saam
104:1,2), Pathian “hmuihmel” tarlangtu cu a hlo ngah riai. Tu ahcun
Pathian ih a pekmi thuamhnaw thawn an khuh aw thei nawn lo.

Adam le Evi kha Pathian hnen ihsin an rak relh khal hi relh dingih
thil awmang zet a si(Pathian hnen ihsin relh theih ngaingai bangin).
Sual in thiamlo in coter theu ruangah le kan sualnak ruangah Pathian
hnen ihsin relh kan tum theu.

Na sual hnu ih Pathian hnen ihsin relhnak hawl ih
ningzak ih na umnak tonnun kha ziangsaw a si?

NITHUM NI (Tuesday) September 29

Pathian in minung a hawl

Semtirnak 3:9,10 ihsin thokin Pathian cun a tlusiami a
fale hawlsuak dingin hmalaknak a neih thu kan hmu thei. “Khuitawk
ahsaw naum?” timi thusuhnak cu tongkam men a si, ziangahtile
Pathian cun Evi le Adam ih an tuah mi a thei ih, an umnak khal a
thei tuk. Sual cun Amah le minung nupa hmaisabik karlak ith um
biakawkdan pawl a thleng danglam thluh a si. Pathian in zamrang
zetih a ruat mi cu A fale thawn hmuh aw sal in, pehtliah awknak
tha aneihsaldan ding le an beidon laifang ih ruahsannak pek ding
hi a si. A ngaingai te cun Hebru tong ih “ko” timi gara timi
Semtirnak 3:9 ih ummi cu Pathian in aminung pawl thawn pehtlaih
awknak tuah dingih a kawh theunak awkam a si.

Siar ding: Luka 15: 11-32. Himi tahthimnak in
Semtirnak 3:9, 10 ih thilthleng mi ziangtin a tarlang?

Pathian cun Adam le Evi a hawlnak ahhin a fale pawl
hrangih a cem thei lomi duhdawtnak a tarlang a si. Pathian cu kan

parah a beidong ve dah lo (Luka 15). A hnen ihsin kan relh lai
caan hmanah kanmah thawn pawlkom awknak tuah tha sal dingin
a feh suak. Jesuh khenbet a si hlanah Piter cun voithum rori a
phatsan, Khrih cu “a her ih a vun zoh” (Luka 22:61,NKJV).
Zianghman tongkam suak lo khal sehla, Piter cu a vun “bia” ih A
rualpi ih a thiltuah sual mi a sim thei.

Semtirnak 3:11-12 ahhin Sual cun Adam le Evi ih laicin
awknak nasa zetih a thleng hngaldan pawl khi hminsin aw. Anmai
bulpak sualnak phuang neakno duh loin pakhat le pakhat sualmawh
an puh aw. Adam cun Evi sualmawh a puh ih, cule Evi a pek
ruangah Pathian khal langngan lem loin sualmawh a puh ve. “Ka
hnen ih um dingih in pek mi nunau in thingrah in pe ih, cule ka ei”
(Semtirnak. 3:12, NKJV) tiah a ti . Culai ah Evi cun amai thuthlun
duhlonak ahhin rul a puh ve thung. ““ ‘Rul cun in bum ih, ka ei’
(Semtirnak. 3:13) tiin thiam coter awk a tum ve. A zo khal in an
sualnak ruangih an ton hmaisabik mi ahhin an sualnak an pawm
duh lo veve. Kum 6000 sung ahhin zianghman danglamnak a um
hrih cuang lo.

A ngaingai ahcun cui sual cun minung pawl hmuahhmuah
adeng thluh. Paul cun Rom 7:15-24 ahhin kan dinhmun ngaingai
a rel suak, hitawk ahhin a dikmi tuah a duh ih, asinan cumi ih
ralsan a simi a tuahngah ruangih a nat thu a rel: “Ziangahtile ka
tuahmi hi ka thei lo: ka duhmi ka tuah lo; ka huatmi sawn ka tuah
asi” (Rom. 7:15, NKJV) tiah a ti.

Hivek tong dah lo zosaw um ding?

14

Paul ih thurel mi cu thuthuk zet a si. Kan zaten thil tuah lo
ding thei cingih a tuah rero tu mi tlasia kan si thluh. Himi thil ahhin
tonnun neidah lo zosaw um ding?

Paul cun kan ruahsannak umsun cu “kan Bawipa
Jesuh Khrih hmangih” (Rom. 7:25) runsuahnak lawng hi a
si tiah a ti. Himi ruangah Pathian cun Jesuh hnen lamih kan
um theinak dingah in hawl rero lai a si. Anih cu Amai
hmulhmel kengih in tuah theitu le sual ruangih in siatsuahnak
pawl ihsin in rundam theitu a si.

NILI NI (Wednesday) September 30

Eden ihsin dawisuak

Adam le Evi sualnak ih a rahsuak mi vansiatnak rapthlak
zet pakhat cu Pathian thawn thenawknak hi a si. Annih cu Eden
hmuan ihsin dawisuah in an um ih, Pathian thawn hmaiton in
biakawk theinak an nei nawn lo. Profet Isaiah cun himi minung
dinhmun harsatnak pawl hi a rak ngan: ‘“Nan diklonak cun nanmah
Pathian hnen ihsin a lo thenhrang ter ih; nan sualnak pawl in A
hmai alo phensak a si”’ (Isaiah 59:2NKJV) tiah a ti.

Ngaingai te cun Adam le Evi cu Pathian fale an si ringring
lai. Asinan sualih a rahsuak mi cu hrial theih a si lo, Eden hmuan an
suahsan a tul. Thuawih lonak nun an neih thluh hnu ah a kelten
zianghman thil a feh tluang thei lo.



15

Sual cun lamzin dangdang in minung a danglam ter thluh
(zoh awla, Semt. 3:14-24). Asinan sual cun a hleice in Pathian
thawn kan pawlkom awknak a thleng danglam a si (Zoh awla,
Suah. 19:16-22.)

Kan ruahban ai hnakih nasa in sual cun hringnun a danglam
ter thluh, himi cu leitlun sualnak ruangih ra um mi a si ti kan thei.
Sual ruangah leiram cu “camsiat” in a um ih, “hling le hling nei
hrampi” a suah thluh. Tu ahcun milai cun tuarnak an theithiam thlang,
el ding rawl an hawlnak ah “thlan put” ih an um a tul, a netnak
ahcun thihnak tong ih, leilung ih kirsal men ding an si thlang. Sual
hi ziang a si timi theih ringringnak ding ahhin a kha zet mi huham
nasa zet thihnak hi a um ringring lanta. Cuti rual in sual ruangah
Pathian thawn hmaiton ih pawlkom awknak khal kan hloh phah
thluh asi.

Ziangkhal sehla, Adam le Evi hnenah sual ih a rahsuah mi
relfeldan ding thu tiamkam in an um. Kan nu le pa hmaisabik khan
hmaiton in Pathian hmu in, bia thei nawn lo khal sehla, a tu le
hmailam caan hrang ruahsannak nei phah in Eden hmuan an
suahsan. Pathian cun hmai a hruai ih, a rundam khawkhandan
ding pawl a simfiang thluh.

“Thuthangtha hmaisabik tiamkamnak” tith an kawh theu
mi Semtirnak 3:15 hi thil a thleng zo mi si khal sehla, an hrang
(kan hrang) ruahsannak ih a khat thluh mi a si. Tlentu a rat ding
thutiamkamnak cun a tu ih sual dokalhnak le hmailam caan ih
minung pawl rundamnak hrang ruahsannak a pe a si. A ngaingai te
cun Adam le Evi in Eden hmuan an suahsan hlan ih Pathian in an
hruh ding a timlam sak kha an hmailam caan ih tlennak cangvaihnak

aum ding timi duhsannei hminsinnak a si. Hmailam caan ih Jesuh

ih thihnak le thawhsalnak hmangin Pathian thawn pawlkom awknak
cu tuahthatsal a si ding (Johan 14:1-3).

Cui thil cu Eden hmuan rori ah, sual a lut ihsin reilote ah
minung cu a netnak ah sual buainak cu relfel a si ding timi
ruahsannak le thutiam cu pek a si. Sual a um veten, Rundamtu
thutiam khal a um cih hngal a si.

Thil tha lo na tuah thluh hnu ahhin na thinlung ziangtin
a um? Mawhsualnak nei in na thei aw maw? Na zingzak
maw? Na hua aw maw? Cumi ruangih a rahsuak miziangsaw
a si? Pathian ih na zumnak le thuthangtha thutiam cun na
zumnak thlauthla lo dingin ziangtin a lo kilhim thei?

NINGA NI (Thursday) October 1

Pathian thuphuangtu pawl

Sual a luh hnu ih Pathian in minung a biakdan thuhla thawn
pehpar aw in a hnuai ih Bible cang pawl in ziangsaw an tarlang?
(Siar ding: Heb. 1:1, 2; Rom. 1:19, 20; Mipum. 12:6; 2 Tim.
3:16, 17; Johan 14:7-9; Johan 10:27-30)

Sual um cing khal in Pathian cun a tlusia mi minung thawn
pehtlaih awknak ding lamzin tamzet a hmu. Kan hnenah Pathian
amabh rori a tarlang awknak lamzin pakhat cu a sersiammi pawl
thsin a si. Lei le van hi A cangvaihnak mangbangza phuanglang
awknak huham nasa zet a si. Mifim pawl cun van boruak ih nunnak

“olsam zetih” a umdan pawl an zir tikah an mangbang zet. Asinan
van boruak khal in tluksiatnak ih rah suak mi cu a tarlang ih, thil
nung pawl hmuahhmuah lakah thihnak a um hi zohthimnak huham
cak bik a si.

Pathian in minung a biaknak lamzin dang cu a profet pawl
ihsin a si—thuphuangtu dingih a hril ngah mi pawl an si. Thimnak
ah Pathian cun Noah, Abraham, Moses, le Daniel pawl hnenah
thu a sim, A minung pawl hrangih a duhmi pawl a tarlang a si.
Pathian profet thucah pawl cun Pathian in a fale pawl a theihngilh
lo ih, an hnenah a um ringring lai a si timi theihternak dingah asi. A
hrekkhat profet pawl ih cangan mi pawl hi Bible ah um khal sehla,
midang pawl cun Bible bu zianghman an ngan ve lo.

Ziangkhal sehla, profet tamzet ih tongkam pawl cu Bible
thu hmangih pehtlaih awknak nei mian si (2 Tim. 3:16, 17). Bible
cu Amah Pathian a phuanawknak a si. Amai tongkam ihsin zo a si
timi kan zir thei ih, cem net neilo a duhdawtnak kan hmu thiam ih,
kan nuntu khawsakdan ding pawl in kaihruaidan khal ka hmusuak
theiasi.

Cui hlei ah Bible ihsin zosaw kan si, khuitawk ihsin kan
ra, khuitawk ah kan feh ding timi pawl kan theithiam a si. Cutawk
ahhin kan nun ih Pathian tumtah mi pawl kan hmu thei a si.

Asinan Pathian ih in biaknak thinlung nehtu bik lamzin cu
Jesuh Khrih ihsin a si, anih cu Bible sungih kan hnen ih a phuang
lang awtu a si. Pathian in Eden hmuan ih Adam le Evi a hawl vek
ciah in Khrih cu “a hlo mi pawl hawl ih rundam dingin” (Luka
19:10) araasi. Jesuh cun, “Keimah I hmutu cun Paa hmu zo a

F-2

si” tiah a ti (Johan 14:9, NKJV). A nunnak, thihnak le thawhsalnak
hmangin Khrih cun Eden hmuan th Adam le Evi hnen ih thutiamkam
cu a famkimter a si. Amah ihsin kumkhaw nunnak kan neih theinak
dingah Araih, kan ai-awh in ara thiasi.

Varam ih Jesuh a kai hnuah Thiang Thlarau cun “thutak
hmuahhmuah sungih’ in kaihruai dingin a pehzom ih, kan hnenah,
“thil arathleng dingmi” (Johan 16:13,NIV)insim asi. (John 16:13,
NIV).

Jesuh, A duhdawtnak, a nuncan ziaza, a pumpek
awknak pawl cun Pa Pathian cu zovek a si timi kan hnenah
a tarlang timi na theihnak ihsin ziangmi thlangamnak saw
nangah?

NIRUK NI (Friday) October 2

Ellen G. White

Pathian ih mi a pehtlaih pawlkomnak cu Bible tikcu caan
lawng ahhin a net lo. Hmaizarh ih zirlai kan hmuh ding mi ahhin
Pathian in minung a biakdan le Khrih a ra tum hlan tiang a tongkam
pawl cu tuisan ih lamzin tamzet in phuanglang a si ding timi pawl
kan zir ding.

Ellen Gould Harmon White le a phirpi Elizabeth cu Maine
ram Gorham ah November 26, 1827 ahkhan an suak. Annih cu
Eunice le Robert Harmon ih a hrinmi fanau 8 lakih nauhak bik an
si. Kum reilote hnu ah an sungkua in Main khawpi Porland ah an

vai. Cutawk ahcun Robert Harmon cu a sumdawnnak lukhuh a
tuahmi cu kauh ter vivo a tum. Kum 9 akim ah Ellen cun natnak a
nei ih, a taksa le ngaihtuahnak pawl in a tuar phah zet. A inn kiangih
park thaum lai ah a tlawngkai pi pakhat in thinheng zetin a hmaiah
lungto in a deng, cutin Ellen cu zianghman thei loin zarh ziang maw
zat aum. Himi cangsualnak ruangah a zirnak a cawlhsan phah ih,
hriselnak lamah harsatnak a tuar phah. A hmai ih tuarnak aum
laiah Ellen cun a langdan pawl khalah theithiamnak a nei mal zet
ih, harsatnak nasa zet a tuar.

Hivek ih a um lai ah Ellen Harmon cun a thlarau lam nun
ding hrang khua a ruat thok. Pathian tihzettu a si ih, vanram co
ban lo dingin a ruat aw. Cuvek tihnak thinlung a neih rero lai ah
Millerite thurin a si mi Jesuh voihnihnak a rungtum cing ding timi
cu Harmon sungkua pawl cun an pawm. Kum 1842 ah hnimphum
rori in Methodist kawhhran ah tipilnak a neih hnu cun Ellen cun
Pathian duhdawtnak dongtlak in a thei aw lo. “Kumkhua hloral”
zo in arak zum aw zet (Life Sketches of Ellen G. White, p. 29; le
pp. 20-31).

Hivek khawruahnak a neih laiah tleirawlte Ellen cun
sunmang pakhat a nei, cumi cu Pathian thuhla ih a ruahnak
danglamter tu an si. Asinan Methodist thuthangtha simtu Levi
Stockman a ton hlan tiang Pathian duhdawtnak le ngaihsaknak
ngaingai hi a theifiang thei lo. Beidong zetih a um lai caan ah Pathian
in arun bia vekin a thei. “Atu ahcun ka thinlung ah zumnak a rung
lut” tiah a ngan. “Pathian duhdawtnak cu simfiang theih rual loin
ka theifiang ngah, Ka sualnak cu ngaidam a si zo timi khal A Thlarau
cun in theihpi a si. Pa Pathian ka hmuhdan cu a dang tuk. Tu
ahcun a minung pawl hranhram ih a thu thlun dingih a nortu ai

20

hnakin zangfahnak le lainatnak thawn a khatmi nu le pa vekin ka
zoh thlang. Ka thinlung ah Amah ka duhdawtnak a thang so
vivo.”—Life Sketches of Ellen G. White, p. 39. Cumi ahcun Ellen
G White cun “thih hnu umdan” thurin a theithiam ih catbang loin
kumkhua in hell meisa kang rero mi a um lo ding timi khal nuamnai
teten a theifiang. Pathian a theihthiam tharnak le a duhdawtnak
cun a nuntu khawsakdan pawl a thleng thluh. Niruk ni (Friday) tin
ith kan zir ding ahhin Ellen White in Jesuh a duhdawtdan thu le a
nun pum ih A hna a tuandan pawl kan zoh ding.

ZIRLAI?2 *QOctober 3-9

PROFET KAWHNAK

SABBATH SIIMLAM

Tuizarh zirlai hrang siar ding: Semtir. 15:6, Gal. 3:6-9, 1 Siang
18:19-39, Isaiah 53, Dan. 2:46-48, Marka 1:2-5, Matt. 11:1-6.

Bible cangken: “Zo saw ka thlah ding ih, zo saw kan hrangah
a feh ding? tiin Bawipai’ aw khal ka thei. Cutikah Kkei in,
Hinah ka um; keimah i thlah aw, ka ti.”” (Isaiah 6:8, NKJV).

Bible san lai ahcun profet pawl cu Pathian minung pawl
thuanthu ah tuanvo thupi zet an rak nei theu. Annih pawl cu khuimaw
caan ahcun dinhmun thupi zet, khawtlang nun ahhin huham nei zet
dinhmun an luah theu.

Asinan profet si hi a harzet mi kawhnak a si. An nun hi
olsam zet a si ringring lo, riahsiatnak, hnonnak, theihsualnak le
beidonnak in a khat theu.

Pathian profet pawl cun profet hnatuan dingih an kawhnak
cuolsam te’nan cohlang lo theu. Asinan mangbang ding zianghman
aum lo. Profet tam zet cu an thucah ken mi pawl rak cohlang tu
ding pawl in nasa zetin an dokalh theu. Pathian ih profet pawl cu
hnongnak, hnihsannak le, vuakvelhnak, asilole thawngthlaknak

tiang an tong. A hrekkhat pawl cu lung in an deng asilole ramsa
veh in an veh. Hrekkhat pawl tla cu thihnak tiang an tuar phah.

Tuisan ah sualralnak, duhamnak, nupa sualnak, nuncan
borhbahnak le satan ih thilcin tha lo tamzet cun nun a luah tuk zo
ih, profet tongkam pawl cu hnon in aum ih, theihhngilh a si theu.
Pathian profet tongkam ngai dingin le profet hmangin kan hnen ih
in pek mi ruahsannak thuthantu si dingih kawh kan si.

Kan dungzarh ahkhan sual ih tluk hnuah Pathian in Eden
ah minung thawn pehzom awknak a tuahthatsal thu kan zir ngah
z0. Tuizarh ah Pathian in a minung pawl cu a tlusia mi leitlun hrangih
a thucah thawn a remthat sal theinak dingah profet pawl a kawh
lai ih santhuanthu ih thil thupi zetzet pawl kan zoh ding.

NIKHAT NI (Sunday) October 4

Abraham, Thukham kilhimtu

Semtirnak ihsin thuphuan tiang ahhin Pathian cun A
zangfahnak let dingah thuawih dingih kawhnak rak cohlangtu mi
rinum zet a tangsun pawl a nei ringring (zoh aw, Jer 31:7,31-34).
Thimnak ah Babel lungdawl thekdarh a si hnu kum tampi hnuah
Pathian cun Abram (lehhnu ah Abraham) cu a innsang hrang
lawngah si loin, a ra lai dingmi san hmuahhmuah hrang khalah
thukham zumnak zohthim dingih a hril mi a si. Fehsualnak le nuncan
siava pawl ih kulh thluh mi a si. Asinan Abraham cun Pathian
kawhnak ah rinumnak a langter (zoh, Sem. 12:1-9.)

Pathian cun Abraham hnenah pawlkom awknak thukham
a simfiang ih, Khrih ih raithawinak hmangin ziangtin minung
rundamnak a cangsuak ding timi a hmuh a si (Sem. 15:6-17).
Abraham ih zumnak hniksak dingah le hmailam caan ih Pathian
fapa raithawinak langternak ah Abraham cu a fapa Isak, Pathian
hnen ih raithawinak ih hlan dingih kawh a si. (Sem. 22:1-17). Mi
rinum zet pai’ hrang ahcun ziangtluk ih hniksaknak harsa zet saw a
siding. Pathian thupek thlun duh lo dingin Abraham ih a hman thei
mi phuahhlam pawl hmuahhmuah kha vun ruat hnik aw, cuvek um
cing khal in anih cun rinum zetin Pathian thu a thlun. Pathian cun
Isak thahnak ihsin Abraham kut a kham ih, a ai ah tuu a pek.

Profet pawl hmuahhmuah hi siatnak ra thleng dingmi ah
ralrinnak petu dingih Pathian ih kawh mi an si thluh lo. Asinan an
zaten rinum dingin mipi tuahtha sal dingih kawh an si thluh, a caan
ahcun nunsimnak, mi rethei le tulsam pawl neekrawk tu pawl ralrin
peknak le thukham le daan pawl zianghman siarlotu pawl ralrinnak
petu dingih kawh an si.

Ziang khal lole a thupibik mi cu profet pawl in Messiah
sung ih rundamnak thuthiam an phuangsuak ding a si. Bible profet
pawl le kan san ih A Thiang thlarau cun leitlun ih siatnak a ra thleng
dingmi theithiam dingin le midang hnen ih sim dingah in ko a si.
Asinan cui ralrin peknak cu Jesuh ih mi rinum zet, Amah thawn
laicin awknak thukham ih a um ringring tu hrangih tlennak
thuthangtha tha a si (Thup. 12:17).

Siar ding: Semtirnak 15:6, Galati 3:6-9, le Hebru 11:8.
Abraham kha mi famkim si lo khal sehla, Pathian rinsan
dingih tlinnak a petu cu ziangsaw a si?

Abraham san le kan san ahhin bangawknak tamzet a um.
Abraham san ih milem biaknak le Pathian nung bia lomi an tam
vek ciah in, tuisan khalah theihfimnak zuamawknak lam hin kan
Khristian nun a eiral rero a si. Cumi thawn kalh aw ciah in tuisan ih
Pathian minung pawl cu rinum zetin nitin an nunnak ahhin midang
hnen ih A hmuihmel langter ding ih kawh mi an si, himi ahcun
vancungmi pathum thucah an phuang mi khal a tel ding a si (Thup.
14:6-12).

Cathianghlim cun Abraham “in Bawipa cu a zum ih,
cucu a dingfelnak ah a cosak” (Sem. 15:6) tiah a ti. Himi
thu ahhin thilti theizet thuthangtha ih thutiam tarlang mi
ziangtin na hmu? Himi ihsin nangmai hrangah ziangmi
ruahsannak na la thei ding?

NIHNIH NI (Monday) October 5

Elijah Thucah

Siar ding: 1 Siang 18:19-39. Himi thuanthu ihsin
profet zungih hnatuandan ziangsaw kan hmuh thei mi?

Elijah kawh asinak le a thurel dan pawl cun Pathian thucah
kengtu a sinak a tarlang. Israel pawl ih fehsualnak cemter dingah
Pathian cun siangpahrang Ahab hnenah Elijah a thlah ih kum tamzet
ruahsur lo dingin thu a phuang ter. Hi harsat tuarnak hi Pathian cun
aminung pawl cu milem biaknak ihsin a hnenah kirsal ih, thuawih
nun an neih theisalnak dingah ahmang a si. Siangpahrang le rampi

cun an harsat tuarnak ahhin profet Elijah hi sualmawh an puh ih, a
thih theidan ding tiang an ruat.

Karmel tlang parah Elijah cu Baal le Asherah ih profet
pawl thawn an hmaiton aw. Pathian thucah kengtu cun milem biatu
Israel pawl cu an biakmi pathian diklo zia le Bawipa hnen ih
kirsalnak thu phuang dingin Thlarau ih umpitnak a dil. Mipi pawl
cun an duhhrilnak hin an rampi cu fehsualnak ah a hruai ding ti
khal an thei zet. Tu ahcun an rak pawm hngetmi an pathian dik lo
pawl hnakin Elijah ih Pathian thilti theinak cu pawm dingin an tiar
aw cia zo.

Khrih aratkirsal hlante ahhin Pathian cun a kawhhran cu
Eljjah ih thucah phuang leh sal dingin le mipi pawl cu an “milem”
biaknak ihsin kirsal in, Bawipa ni ropi ah ding thei dingih tiar aw
cia dingin thu a pe a si. Pathian cun a hrilmi theihternak (channels)
ithsin a mipi pawl thawn pawlkom awknak a nei ringring lai. A
tongkam le thlarau thilpek cun forhfialnak, ralrinpeknak, thuron le
thazang peknak tivek pawl a pe suak ringring.

“Kan lakah Pathian ngaihsak harhtharnak dik cu kan tul
mi pawl hmuahhmuabh ih a thupi bik le a ropibik mi a si. Himi
hawlsuak hna hi kan tuan dingmi hmaisabik a si. Bawipa ih
thlawsuahnak dong ngah dingin taima zetih tuan a tul a si. Pathian
in A thlawsuahnak in pek duh lo ruangah a si lo, dong dingin kanmah
sawn hi kan timlam awk lo ruangah a si”—Ellen G White, Selected
Messages, book 1, p. 121.

Siar ding: Malakhi 4:5,6. Elijah ih thucah mi cun Pathian
thluntu pawl ih inn ahhin ziangvek in a um?

Harhtharnak dik cu innsang le thinlung ihsin a thok ding a
si. Innsang cu biakinn ih a tangkai zetmi lung a si, pawlkom dinnak
ih thil thupi zet a si. Innsang ih harhtharnak cun vanlam ah
duhdawtnak a thehdarh ih, kawhhran, khawtlang le rampi ah a
darh thluh. Himi ciah hi Pathian ih a duh zet mi Khristian innsang a
si. Harhtharnak cun Pathian hnatuan dingin Pathian minung pawl
thazang ape a si.

Tuini ahhin ziangvek milem saw na thinlung, innsang
le kawhhran ih um mi?

NITHUM NI (Tuesday) October 6

Isaiah, thuthangtha profet

Isaiah, thukham hlun ih profet ropi zet pakhat cu Pathian
hnen ihsin profet hnatuan ding kawhnak a dong(Isaiah 6:1-8).
Pathian ih thianghlim zia le sunlawizia a hmuh tikah Isaiah cun tling
lo zetin a thei aw. Cumi ah seraf vancungmi pakhat cu vanram
biaktheng ihsin meiling kengin Isaiah hnenah a ra zam ih, a sualnak
a “thianghlim” ter. Cule Pathian in, “ Zosaw ka thlah ding, kan
hrangah zosaw a feh ding?”’ tiah a sut. Isaiah ih letnak awkam cu
kan letnak awkam si ve hram seh. “Hitawk ah ka um; keimah I
thlah aw” (Isa. 6:8).

Isaiah kawh a sinak hi Israel thuanthu ih thil thupi zet ah a
um. Amai tlinlonak pawl hmuahhmuah tan in Israel le an hruaitu
pawl ih sualnak ahhin ralrinnak pek dingmi tuanvo thupi zet a nei.
Isaiah ih simcianak pawl cu Bible sungih thuhla ummi thupi zetzet

pawl an si. Pathian sinak, minung sinak le rundam khawkhannak
lamih theihthiamnak khal nasa zetin a pe suak a si. A ngaingai te
cun rinhlelnak ding zianghman um loin a thupi zetmi simcianak cun
Jesuh ih thihnak lawng hi a tarlang lo ih, thihnak in leitlun ih a
thiltuah mi pawl hi Isaiah cabu sungah hmuh a theih, cumi lakih
hminthang zet cu Isaiah 53 hi a si.

Siar ding: Isaiah 53. Ziangtin saw himi simcianak
danglam zet, thinglamtah a um hlan kum tamzet ih ngan mi
cun kan hrangah Khrish ih thihnak ih thil titheinak a tarlang?
Himi simcianak cun simcianak thilpek thuhla ziangsaw in
zirh?

Isaiah profet thuphuan cun Messiah tumram le hnatuannak
a simcia thluh (Isa. 53:3-5). Khrih cu “thah dingih hruai mi tuu
fano vek” a sidan pawl an simfiang (Isa. 53:7, NIV) cule a pumpek
awk raithawinak in A minung pawl cu an sualnak ihsin arundamdan
pawl khal an simfiang. Cutawk ahcun Khrih ih thihnak cu fiangzetin
tarlang a si ih, minung ai-awh ih remnak lungphum a langter.

“Kan zatein tuurual bangin kan vakvai; mikip mai’ lamzin
cio ah kan pial theh; kan zatei’ diklonak cu Bawipa in amai’ parah
athum” (Isa. 53:6). Leitlun pumhuap sualnak cu hitawk ahhin
tarlang in a um: thinglamtah ih sinak le sual relfeldan khal hitawk
ah a um. Himi bung vek lawmmam ih rundam khawkhannak fiah
le fiang hi Thukham Hlun le Thar khalah hmuh a silem zik lo.

Isaiah profet tuan dingih kawhnak hi thil olsam zet a si lem
lo. Siatralnak ding simcianak thu a phuang tikah mipi pawl cun
atthlak za in an hmu, tuisan khalah sualnak ih a rahsuah mi thuhla

ithralrinnak pek a si tikih mi tamzet cun atthlak za ah an ngai theu
(Rom. 6:23). Isaiah ih simcianak cu amai san le kan san khalih thil
thupi zet a si ti a fiang (Isai 2:4, Isa 5:20). Cumi cu miphun (rampi
in) in diknak le remthatsalnak tuah ding an duh lo ih an hnong
ruangah Jerusalem a siat phah a si. Cuvek sualnak cu Khrih a
ratsal tikah leitlun ih misual pawl siatsuahnak hminsinnak a si ding.

Isaiah 53 kha zoh sal awla, cuih bungcang ih a tarlang
vekin Jesuh in kan hrangih a tuahmi hmuahhmuah ngan
aw. Khrih thihnak in kan hrangih a tuahsak mi thuhla profet
ih a phuangsuak mi ihsin ziangvek ruahsannak ropi saw na
neih thei ding?

NILI NI (Wednesday) October 7

Daniel, mi rinum

Khristian tamzet cun Daniel 1 th um thuanthu hi an thei
thluh, anauhak tet lai ihsin a kaihngetmi hriselnak ih a dinhngetnak
thuhla a si. Daniel cu rinumnak kengtu zohthim tlak zet a si(Dan
1:8). Siangpahrang inn ih ei in ding thawzet a umnak hmun ahcun
anih cun siangpahrang cabuai ih hun mi pawl hnakin tidai thiangte
le thinghnah ei a duh sawn a si kha (Dan. 1:12-16). Himicuara
lai dingmi thil pawl hrangih hniksaknak tenau zet a si. Daniel 6
ahkhan a rinumnak ruangah thihnak ding tiang a ton phah a si.

Siar ding: Daniel 2:46-48; Daniel 4:18; Daniel 5:13, 14;
le Daniel 6:25-27. Hitawk ahhin Daniel in a kiangkap ih

pathian dang biatu pawl hnenih Theihpitu a sinak thuhla
ziangsaw in sim?

Hi pathian dang biatu pawl hnen ihsin Daniel in Pathian
huham a theihterdan pawl khi vun zoh aw. Himi thuanthu cu
danglam hleice mi a si ih, kaihhruai awknak thupi zet an tarlang
thluh: kanmah hmangin kan sungih Pathian huham hnatuannak
thawngin kan rinumnak, kan nun ihsin midang pawl in van ith um
Pathian thuhla an zir thei ih, Anih cu “pathian pawl ih Pathian,
siangpahrang pawl ih Bawipa™ a ti timi an theih phah thei a si.

Cule Daniel simcianak ih thupi ummi pawl cu “thuthennak”
thuhla deuh hlir a si ruangah Khrih ratsalnak thawn(Pathian ih
nehnak netabik) khal a milaw zet ih, Daniel ih hmin sullam “Pathian
cu ka thuthentu a si” ti thawn khal an rem aw zet. A cangan mi
pawl cu tuisan ih thil thupi zet a si ruangah ralring zetih zir tul mia
si. Daniel ih simcianak cun kan nun ih “thil fate” khal ahhin rinum
zetih um dingin le Pathian thupek thlun dingah in sim ringring a si.

Profet a si vekin Daniel cun miphun (rampi) tundin le thuksiat
ding thu a phuang ih, cumi cu Pathian thu an ngai lo ruangih a
rahsuak mi a si. Langnak a hmuhnak ihsin Daniel cun Pathian ih
khawkhannak le a netnak ih nehnak thawn a Lalram a din ding thu
atarlang (Dan. 7:13, 14).

Daniel 2 hi vun ruat hman awla, Khrih a um hlan kum
tamzet ih ngan cia mi a si. Daniel in leitlun uktu ropi zet pali ih a
dinsohdan le tlukdan pawl a rel mi pawl hi an thleng dik tuk, kan
san tiang in a rel (milem ih ke le kezung), himi cu tuisan ih Europe
rampi relnak a siih, simcianak cun hitin in zirh “annih cu minung

cithlah pawl thawn an cawkrawiaw ding: asinain thir cu tlaklei
thawi an kopawk thei lo bangin, annih cu pakhat le pakhat an
kopaw thei lo ding” (Dan. 2:43). Europe thuhla ih simcianak cu
mangbangza a si. Tuini tiang ahhin pumkhatnak um thei dingin an
zuam ih, an nei aw rawi ruiri lai, an ramkulh th um pawl cu daan le
dun dangdang nei, nunphung dangdang le nupa daan dangdang
nei in an um ringring lai. Ram pumhuap a tluksiat thluh hlante hman
ahkhan mifim thiam pawl in thil a ra thleng dingmi an theih lo lai
caan hmanah Daniel ih simcianak cun Pathian profet pawl rinsan
theinak ding huham nasa zet in rak pe zo a si.

Daniel 2 ih lalram pawl cu simcia a si vekin an raum ih, an
hlosal thluh zo. Himi cun simcianak rinsan ding thuhla, kumkhua ih
Pathian lalram ra um ding thuhla ziangsaw in rak sim (Dan. 2:44)?

NINGA NI (Thursday) October 8

Tipil petu Johan, mipi timlamtu

Siar ding: Marka 1:2-5. Tipil petu Johan ih
hnatuannak ih tumtah mi kha ziang a si?

Thuthangtha Marka cun Tipil petu Johan ih a ratnak cu
Isaiah ih simcianak famkimternak a si tiah in rak sim (Isa. 40:3).
Johan hi a nautet lai ihsin a pitling tiang Pathian ih rinum zettu tiah
hminsin mi a si. Johan in nelrawn ramcar ih thuthangtha a sim mi
Satan ih a theih hnu cun a thuhnuai ih minung a retmi pawl a hloh
thluh pang kei ti a rak phang zet (zoh aw, Ellen G. White, The
Desire of Ages, p. 224). Johan ih thusimmi ngaitu misualral pawl

cun satan lung an phangter zet. Satan cun a thuhnuai ih Israel a ret
cu atihnung um tuk thlang. Tipil petu Johan cu a nundan rinum zet
le Messiah a zumnak pawl siatsuah sak dingin a theitawk in a
zuam rero nan, a hlawhsam thotho.

Siar aw: Matthai 11:1-6. Thuthangtha phuangtu cu
thawnginn ih a um laiah Jesuh in Johan ih zumnak kha
ziangtin saw arel?

Satan cun Jesuh hi sualnak tuah dingin a thlem thei lo,
nelrawn ih nehnak a co lo ruangah a thinheng tuk. Cutin a
thiltuahdan a thleng ih, Jesuh ih unau pa Johan cu thawnginn sungah
a thlak. Jesuh hi Satan in sual ah thlem tlu thei lo khal sehla,
thawnginn sungih Johan a umnak cun Jesuh a na ter zet. Himi cu
Satan in Johan a siatsuahdan cu a si, cumi rual in Rundamtu ih
lungthin khal a nater zet. Asinan Johan cun Jesuh hnen ihsin thazang
peknak tongkam a dong. A tuarnatnak dinhmun pawl cu tanta in,
Jesuh cu thiltitheinak thawn nasa zetih a um laiah ziangah anih cu
thawnginn sungah a um timi theifiang lo khal sehla, Johan cun
thihnak tiang tuar in rinum zetin a um.

Hlan profet vek ciah in kannih khal sualsirnak le zumnak
le Khrih ih rinumnak thucah pawl phuang dingih kawh kan si (Thup.
14:6-12). Tipil petu Johan nun ih a tuahvek ciah in Satan cun kan
nun ih Pathian hnatuan ringhlel dingah in tuah thei a si. Nunau
sualral le mipa derdai zet ih cangvaihnak ruangih thawngthlak le
thah a tuartu Johan parih thil thlengmi vek ciah in kan hrang thil
ziangkim a feh tluang lo caan hmanah Kan nun hi Pathian ina
kaihruai a si timi kan cing ringring ahcun riahsiatnak ding zianghman
aum lo. Minung in kan parah thil ziangvek an tuah khalah zumnak

in Pathian kan ko thei ringring, Anih cun in let ding a si. A duhzawng
tuah thei dingin huham pek in tiam a si (Tirh 1:8). Khristian a si zo
mi sungah le a si hrih lomi pawl hnen khalah ziangvek dinhmun ih
kan um hmanah Khrih hrangih theihpitu rinum zet kan si ding hi a
thupi zeta si.

Thawnginn sungih Johan a um vek ciah in thil tha lo
zetzet na parih a thlennak san theilo ih na um caan a um ve
dah maw? Pathian na zumnak le na rinsannak cu ziangtin
na kai hnget ringring lai?

NIRUK NI (Friday) October 9

Profet hnatuan dingih kawhnak

Pathian cun a hleice ih tumtahmi a neih lai caan ahhin profet
pawl a ko theu. Annih cu a tikcu caan te ih tulsam mi thucah
kengtu an si. Himi thu ahcun Seventh-day Adventist cun Ellen G.
White cu tuisan ih profet simcianak tarlangtu ah an pawm ih, profet
vek ciah ih hna a tuantu a si (Himi cu ara lai ding mi zirlai pawl ah
a tam sinsin ding). Ellen Harmon(White) cun December 1844
ahkhan a hmaisabik kawhnak a dong, cumi cu Millerite Adventist
pawl in Daniel 8:14: “ni 2300 tiang; cumi hnu ah hmun thianghlim
thenfai a si ding” timi ah thum aw in Jesuh ratsalnak ding an rak
beisei hnu zarh reilote ih thil thleng mi a si.

William Miller khan ani le thla ciahciah a rel lo nan, amah
thluntu pawl cun Bible sungih Remnak thawinak tikcu caan pawl
an zoh ih, cumi ah thum aw in October 22,1844 cu leitlun ih Khrih
arungtumnak ding ni ah an rak pawm. Himi zumnak cun saklam

America ram le leitlun hmun dangdang ah mi thawngtel ih
hngakhlapnak nasa zet a run kengtel. Arei hlanah vanram ah anmah
Rundamtu thawn an um khawm tlang mai ding a si. Jesuh a rungtum
cing ding timi thu ruangah Miller khal lungtho zetin a um.

Asinan Khrih a rung lang lo, Miller zumtu pawl cun
santhuanthu ih thilthleng rapthlak zet pakhat, riahsiatnak ropi zet
an tong.

Himi cu Pathian in Ellen Harmon (White) hnen ih langnak
a pek hmaisabiknak a si. Cumi ih thucah thupibik cu amah le a
beidong mi zumtu pawlin an thu simfiangnak dik lo khal sehla,
Pathian in aum pi lai ringring a si timi thazang peknak a si. Langnak
cun lei ihsin van Jerusalem lam pannak lamzin a khihhmuh a si.
Himi lamzin ahhin Jesuh rungtumsalnak zumtu pawl cu Khawpi
Thianghlim lam pan in khualtlawng in an feh. “An hmai ih a fehtu
Jesuh an zoh ringring ih, khawpi lam ah anmah hruai dingih rem an
tiahcun an him tengteng ding a si”—FEllen G White, Spiritual Gifts,
vol. 2, p. 31.

Himi langnak cu thuthangtha a si. Pathian cun
lungbuai riahsiatnak ihsin cangvaihnak thar a sersiam thok a si. An
hnenah Jesuh a um ringring lai. Anih cu a kirsal a si. Anih cun
rundamnak lamzin ah a hruai rero lai. Amah lawng an “zoh” a tul.
Annih cun harsatnak le beidonnak karlak khalah ruahsannak an
hloh duh lonak ding san ropi zet an nei.

Ellen G Harmon (White) hi kum 17 lawng si khal sehla,
profet hnatuan dingih kawh mi a si. A hleice in a hramthok lam
ahkhan a hrang ahcun lamzin nuam zet a si lem lo.

F-3

Himi thilpek cu nuamnai teten rak pawm vivo khal sehla,
Ellen G White cun Pathian thucah kengtu si ding cu a ngam tuk
lem lo. Pathian profet si cu thil olsam a si dah lo. Curuangah Ziangtin
saw Ellen White khal Pathian kawhnak ih a pumpek awk thei?

Hmaizarh ah Thukham hlun profet pawl ih harsatnak an
ton mi le a hnatuandan pawl kan zoh ding, an lakih hrekkhat pawl
cun hmaizarh niruk ni ih kan zoh dingmi Ellen G White ihnunle a
ton mi vek an rak tong ve thluh.

ZIRLAI3 *QOctober 10-16

THUKHAM HLUN PROFET PAWL

SABBATH SIIMLAM

Tuizarh zirlai hrang siar ding: James 5:17, 18; 1 Siang 19:1-
16; 1 Siang 22:1-14; Suah. 15:20; 2 Siang 22:11-14; Jer. 14:1-
15.

Bible Cangken: “Jehoshafat cu a ding ih, Maw Judah le
Jerusalem luahtu pawl tla, i rak ngai uh; Bawipa nan Pathian
cu zum uhla din hnget nan si ding; a profet pawl hi zum uhla
nan lam a tluang ding, a ti’ * (2 Sansiarnak 20:20, NKJV).

The Global Positioning System (GPS) cun khualtlawng
pawl cu an umnak, an fehnak ding thuhla pawl a theihter ih tlun ah
tthnung um thil pawl khal rinrinnak a pek. Thlarau lam khuatlawng
pawl khal in tu ah le hmailam caan hrang khalah vanram kan thlen
theinak dingah ‘‘vanram lamzin” kawh hmuhtu kan tul a si. A liamcia
tikcu caan ih Pathian ih a tuahdan lamzin pakhat cu Thukham Hlun
Profet pawl hmangin a si. An thuanthu ah, an thuron peknak ah,
simcianak ah, biazai le hlaphuahmi tivek pawl ah mipi pawl hrangih
Pathian thucah kengtu profet pawl thuhla tamzet kan hmu.

Tuizarh ahcun Thukham Hlun ih profet a simfiangnak pawl
kan zoh ding, himi Pathian siahhlawh hrekkhat pawl ih an

phuangsuak mi ihsin simcianak laksawng theithiam dingah in bawm
ding asi.

Kan hmuh vekin hi minung pawl hi kanmah vekih kekkuai
thei, tthphangnak nei thei le thinheng thei, beidong thei zet pawl an
si. An hrangah hringnun hi thil ol-ai lo zet a si, kanmah vekin
harsatnak le tuarnak ih khat thluh mi an si ve.

Cun Pathian ih siahhlawh dingah a hleice ih kawhmi
minung malte kan zohnak ihsin ziangsaw kan zir thei ding?

NIKHAT NI (Sunday) October 11

Profet pawl ih minung sinak

Kan dung zarh ih kan hmuh vekin, dokalhnak um cing
khal in Bawipa cun Israel sungah hnatuan thupi zet tuan dingin
Elijah a hmang. Amah hmangin Bawipa ih a tuahsuak mi cu
mangbangza a si. Asinan cui thil cu ziangsaw a si?

James 5:17,18 ih Profet Elijah a simfiangdan kha vun
ruat aw. Elijah cu “kanmah vek sinak nei mi a si” (NKJV)
tiih a relmi sullam ziangsaw a si ding?

Karmel tlang ahkhan Elijah cun hlawhtlinnak anei (1 Siang
18); Pathian cun amah hmangin nasa zetin hna a tuan, cule
Thukham Hlun thuanthu ih mangbangza a simi lakih pakhat a thleng
ngah riai: Eilijah ih tongkam aw khawk ruangah van ihsin meisa a
rung tla (1 Siang 18:38)! Hivek thil a thleng hnuah hi Pathian
minung(profet) hi a lungawi zet ding tin na ruat ko ding.

Siar ding: 1 Siang 19:1-16. Himi cun Pathian profet
dinhmun thuhla ziangsaw in sim?

“Maw Bawipa, tu ah ka nunnak hi la mai aw; ziangahtile
kei hi ka pale pawl hnakin ka tha sawn cuang lo a si, ati’ “ (1
Siang 19:4 NKJV). Himi cu thinlung natnak nei mi pakhat ih
tuarnak vek tla khi a bang zet. Ziangah? Karmel tlang ih thil a
thleng mi pawl hi olsam zetih thlun theih thil a silo. Asinan hitawk
ahhin thil ziangmaw aum.

Cui thil olsam lo zet cu amai tongkam ahhin hmuh a theih
ko ding: “ ‘Ralkap pawl ih Bawipa Pathian hrangah thikthusia
zetmi kasi: ziangahtile Israel faate pawl in na thukham cu an tlansan,
na biaktheng pawl cu an ti cim thluh ih, na profet pawl cu ralnam
in an that; cun keimah, keimah lawng hi ka tang ih, ka nunnak la
dingin in hawl a si,ati’ ““(1 Siang 19:10, NKJV). Hivek tongkam
cu Pathian hnatuan hlawhsam zetih a theih awknak awkam vek tla
khi a bang zet. Ziangtluk in zuam khal sehla, fehsualnak cu aum
ringring lai. A langdan ahcun mi pakhat in amah lawng in thil thupi
zet tuah dingih zuam vek khi a bang. Hitawk ahhin a netnak cu
ziangvek a si khal le hi Pathian minung ih a kekkuai olnak le minung
a sinak kan hmu thei. Phundang in kan sim ding asile Elijah cu
“kanmah vekih sinak nei” mi a si.

Na nunnak ah lole na zuamnak ahhin “hlawhsam”
nei vekih theih awk hi ziangah a olsam zet? Beidon caan ih
in bawmtu ding ziangmi Bible thutiam a um?

NIHNIH NI (Monday) October 12

Profet dik theih dan

Israel ih thuanthu hmaisa lam ahkhan profet dik lo pawl
an um timi nemhnget a si (Daan. 18:20). Curuangah Pathian cun a
miphun pawl cu zo pawl hi profet dik an si timi theihnak pe loina
tanta dah lo.

Pathian ih phuangsuak awknak le thuthangtha dongtu an
st vekin profet dik pawl cun Pathian thucah cu rinum zet, dik zet le
pumpe aw zetin an sim theu, khuimaw caan ahcun huham nasa zet
nei pawl lakah zianghman lo men vek ah tla an tuah aw.

Siar ding: 1 Siang 22:1-14. A rinum zetmi profet pawl
ih hnatuandan ziangtin saw in sim?

Siangpahrang pakhat cun profet pakhat thuhla ah, “Anih
cu ka hua; ziangabh tile anih in ka thuhla ah thu tha phuang loin
thilthalo hlir a phuang theu, a ti” tiah a ti’ ““ (1 Siang 22:8, NKJV).
Hitawk ahhin siangpahrang thuhla ai hnakin profet thuhla a rel tam
sawn a si. Anih (profet) cu thudik phuang ding a tih lo zettu a si,
siangpahrang hmai hmanah mithmai tha co duh men in thil a tuah
lo, a sim dingmi cu tlang zetin a rel.

Mikaiah cun siangpahrang hnen ih thudik a phuang tikah
profet dik 1o 400 pawl kha a dokalh a si. Siangpahrang sualral zet
Ahab le a nupi Jezebel hmaiah Bawipa ih thucah a don mi cu
danglam ter dingin an nor rero lai hmanah Mikaiah cun ziangtin an
rak cohlang ding timi ruat buai loin Pathian kamsuak thudik cua
phuang thotho.

Siar ding: 1 Samuel 9:3-14. Himi thu in midang pawl
in Pathian ih profet rinum zet pawl an hmuhdan thuhla
ziangsaw in sim?

Bible sungah profet pawl ih nuntu ziaza tha tahthimnak
tampi a um. Himi thuhla ahcun Saul cu a pa Kish in a laak hlo
pawl hawl dingin a thlah. Saul thawn khual a tlawngtu siahhlawh
cun a hawl lai mi bansan lo dingin ruahnak a pe, ziangahtile, “Hi
khawpi sungah Pathian mi pakhat a um ih upat tlak zet mia si,” (1
Sam. 9:6 NKJV) tiah a ti. Hitawk ih Samuel ih simfiangnak cun
Pathian profet si dingih tlinnak a tarlang. Bible sungih profet dik
pawl cu *“ Pathian mi” tith kawh an si, Amai ziaza zohthim dingih
hril mi an si. Cuti rualrual in “Pathian mi” lakih hrekkhat pawl cu
profet an si men ruangah sualnak zianghman nei thei lo minung cu
an si hran cuang lo.

“Pathian mi” tiih ngaisan a hlawh zet mi pawl lak
ahhin zo saw sualnak zianghman nei lo ih na theih mi?

NITHUM NI (Tuesday) October 13

Profet pawl ih cangvaihnak

Siar ding: 1 Samuel 8:4-22 le Pui 8:10-13. Ziangtin
saw profet pawl hi siangpahrang pawl le puithiam pawl thawn
hna an tuan tlang?

Profet pawl cu dinhmun nuam le harsa khalah siangpahrang
pawl thawn an um tlang theu. Israel pawl in siangpahrang pakhat

andil ih (1 Sam. 8:4-22), “miphun dang pawl hmuahhmuah vekin
thu in thensaktu ding” kan duh tiah an ti (1 Sam 8:5). Pathian
minung pawl cun kumtin an ton mi tthnung umza zohtertu riahsiat
thlakza thil a si: cumi cu an kiangkap ih um pawl vekih um ve an
duhnak hi a si. Himi thu ahcun Pathian in a profet hmangin ralrinnak
rak pe cia khal sehla (1 Sam. 8:11-18), an thil dil mi in ziang a run
suahpi ding ti an thei lo. Samuel cun ralrinnak pe khal sehla, mipi
duhdan ah thum aw in Israel siangpahrang hmaisabik Bible in
Siangpahrang Saul a timi cu Samuel cun hriak a culh.

Thukham Hlun ih 1 le 2 Siangpahrang le 2 Sansiarnak
cun Israel le Judah siangpahrang pawl ih ukawknak a thatdan
ding pawl an simfiang. Pathian hmai ih thiltha a tuahtu pawl ai
hnakin thiltha lo a tuahtu siangpahrang an tam deuh timi hi thuanthu
thianghlim in a tarlang thluh. Profet pawl ih hnatuan ding ropi zet
lakih pakhat cu rinum lo zet siangpahrang pawl hi Pathian daan
thlun dingih an hruai kirsal ding hi a si. Cui thil ruangah himi profet
pawl cun tihphangnak an tong, Pathian minung pawl lamzin diklo
ith a hruaipeng tu siangpahrang pawl ih tuahmawh le thah tiang an
tong(1 Siang 18:4-19, 2 San. 24:20-22).

Profet pawl hi puithiam pawl thawn khal in an um tlang
theu. Pathian profet Moses cun Aaron le a fapa pawl cu Israel
puithiam hmaisabik si dingin hriak a thih (Pui. 8:10-13). Puithiam
pawl cun profet pawl hmangin Pathian ih nun simnak tongkam an
dong theu(Hos. 6:9, Mal. 2:1-3). Himi thu ih zohthim ding thabik
cu Eli ih innsang pumpi kha an si, Hi an thil tuahsual mi ruangah
hithil pawl tongtu an si (1 Sam. 2:27-36). Himi pawl cu sinak
hleice neimi pawl lakih eiruknak a um ruangih nunsimnak um
hrekkhat pawl an si.

Profet pawl cu mipi zirhtu an si (2 San 34). Annih cun
Pathian thucah cu puithiam, siangpahrang pawl le ram pi ah an
thlen (Jer. 5:31, Ezek. 22:26). Profet pawl cun an kiangkap ih um
hnamdang pawl hnenah an hrang Pathian khawkhannak cu an sim.
Himi thupi hi Thukham Hlun Profet pawl ih thucah mi ah voi tamzet
simsal rero mi a si. (Isa. 60:1-3; Isa. 62:1, 2). Profet pawl cun
rinum zetih Pathian thucah thlentu ding lawng siloin khuimaw caan
ahcun ngankhum le kilhim dingih beiseimi an si (2 San. 13:22).
Profet pawl cu ziangtluk in minung si hai khal sehla, (an zaten
kekkuai thei minung an si thluh) annih pawl cu Pathian le Aminung
riantu, Pathian kamsuak thu ngai thupi zettu, thlacam taima zet
nunau le mipa an si (Jer. 42:4, 2 Siang 22:15-17).

NILI NI (Wednesday) October 14

Nunau profet

Siar ding: Suah 15:20, Thuthentu 4:4, 2 Siang 22:14, le
Nehemiah 6:14. Himi pawl hin profet daan le dun pawl
ziangsaw in sim?

Pathian in profet dingah nunau a ko timi cu ca thianghlim
sungah nemhngetnak hngetkoh zet a um. (Hebru tongfang
nevi’ah|[Suah 15:20] le Grik tongfang prophetis [Luka 2:36] a
hmandan hi zoh aw). Mikah 6:4 ah Miriam cu mipi pawl hnen ih
thlah mi Moses le Aaron pawl thawn hmunkhat ih ret tlang mi a si.
Miriam cu Israel pawl in Tipi Sen an kan tikih nehnak hla a saktu
profet nunau vekih tarlang a si(Suah 15:20,21). Asinan hi profet
nunau cu mipa profet pawl vekin sualnak nei lo cu a siriai lo,

zahthlak zetin Moses le a nupi Ethopia nu parah thil a tuah ih,
curuangah hi profet nunau cu dikzet in hremnak pek a si (Mipum
12:1-10).

Israel ah thuthentu hnatuan ih um Deborah thuanthu ahkhan
a dang profet hnatuantu kan hmu thei (Thut. 4:1-4). Angaingai te
cun Deborah (Thut 4:4) cun Pathian hnen ihsin langnak a ngah
timi nemhngetnak fiang zet a um (Thut. 4:4-9, 14-22). A nehnak
hla (Thut 5:2-31) cu Pathian telve-nak theihpitnak a si ih, cumi
caan ih san thuanthu ah miphun hrangah Pathian thuhla ah thupitnak
thuk zet a nei.

Siar ding: 2 Siang 33:11-14. Ziangah Siangpahrang
Josiah ih milai pawl Huldah ah an feh? Himi in miphun sungih
a tuanvo thupi zet thuhla ziangsaw in sim?

Huldah “profet nunau” cu Siangpahrang Josiah ih thu
kungron mipa pawl lakih mi thupi bik pakhat a siih (2 Siang 22:14,
2 San. 34:22), siangpahrang hnen ih “Daan bu” (2 Siang 22:8
NKIV)(Daanpeksalnak a si ding tiih zummi a si) ih tongkam
ummi pawl an siar thluh hnuah, cui tongkam pawl letin siangpahrang
cun, “a angki a thlek (2 Siang 22:11, NKJV). Himi cu a thupi
zetmi thil a si, cutin siangpahrang cun Huldah hnenah ami pawl a
vun thlah. Huldah cun Judah parih thuthennak a ra thleng dingmi
thuhla ah Pathian hnen ihsin thucah a dong zo. Huldah ih profet
thucah mi ihsin Josiah cun remthatnak a fehpi ih, cutin a minung
pawl parih Pathian thuthennak cu a tlai ter a si.

Mipa profet, nunau profet pawl hi Pathian ih kawh
mi si khal sehla, annih pawl khal zangfahnak tulzettu misual

an si thotho. An thuanthu ihsin ziangmi ruahsannak saw na
lak thei ding?

NIGNA NI (Thursday) October 15

Profet deu

Pathian in ziang a tuah khal le Satan cun a lem (lamcannak)
arak nei ringring theu. Cuvek ciah cu profet pawl par khalah a
thleng. Israel pawl cun profet dik le profet deu (diklo) an hmaiton
theu. A thupi bik mi cu an danglamnak theihngah hi a si.

Siar ding: Jeremiah 14:1-15. Hitawk ah ziangthil a
cang, cule Bawipa in Amai hmin in “profet pawl” tiih thudik
lo simtu pawl ziangtin a ruat?

Jeremiah 14 ahkhan Pathian cun Jeremiah hnenah Judah
pawl hrangih thuthennak thucah a pe suak, thuthennak cu ralnam
(raldonak), rilrawng le natnak pawl vekin a ra thleng ding. Cui
tikcu caan ih profet deu pawl cun Jeremiah ih thucah cu an dokalh
zet. Jeremiah cun fiah zetin simfiangnak a nei: “Bawipa in ka hnenah,
Profet pawl in ka hmin in thuphan an rak sim: annih cu ka thlah hai
lo, ka fial hai lo ih, ka be hai fawn lo: annih in a diklo mi langnak le
hmailam thu phuannak, le thulolak, le an thinlung th bumnak pawl
an lo simmi a si, tiahiti’““ (Jer. 14:14).

Profet deu pawl hi an dik lo thei zet, ziangahtile an thusimmi
pawl cu an biakmi a dik lomi “pathian pawl” hnen ihsin an ngah
theu a si(Jer. 23:13, 14). Pathian cun ralrinnak a pe ih, ““ ‘annih cu

ka thlah hai lo, ka fial hai lo ih, ka be hai fawn lo’ “ tiah a ti(Jer.
14:14, NKJV). Annih pawl cu “ ‘anmai thinlung lala ih bummi
profet an si “ (Jer. 23:26, NKJV). Ezekiel cu “ ‘anmai’ palung
suak thu a phuangtu profet pawl” (Ezek. 13:2, NKJV) dokalh in
thuphuan dingih fial a si.

Profet dik lo pawl cun mi tamsawn ih hmuhdan pawl an
thlun. Himi cu 1 Siang 22 ih thil thleng mi a si. Siangpahrang Ahab
ih thupeknak ruangah “profet”’mipum 400 an pungkhawm aw (1
Siang 22:6). Tongkam khat lawngin Ramoth-Gilead do dingah
siangpahrang hnenah ruahnak an pek. Ahab cun Asherah profet
pawl hnen ihsin profet simcianak pawl a don hnuah Judah
Siangpahrang Jehoshafat hnenah thu a rawn. Jehoshafat cun Ahab
hnenah profet Mikaiah hnenah raldonak ih feh ding le ding lo thuah
ruahnak la dingin a ngen: ““Cun Mikaiah ko dingih feh palaiina
hnenah, Tu ah ngaihnik, profet pawlih tongkam cun bangreptein
siangpahrang hnenah thu tha an phuang: zangfahte’n, na thu cu an
lakih mi pakhat ih thu vek si hram sehla, thutha sim hram aw, ati.”
“(1 Siang 22:13).

Mikaiah in thuphuanper dingih an nor ciamconak tonnun
cu Asherah profet deu hmangih nornak ummi vek khi a bang zet,
asinan Mikaiah cun mi tamsawn ih hmuhdan hi a thlun duh lo;
cumi ai hnakin a rel dingmi Pathian ih a sim ding arak hngak a si
(1 Siang 22:14).

Profet na si in, si lo khal awla, mipi tamsawn ih
thlunmi rak thlun hi a ol ringring. Nunphung siatsuah thei a
si tith kan ruat tikah, ziangah hi thil cu ruahnak tha a si dah
lo?

NIRUK NI (Friday) October 16

Famkim lo, asinak thluhduhnak

Kan hmuh zo vekin Thukham Hlun profet pawl ih nun
ahhin Pathian thucah kengtu si hi thil olsam a si ringring lo ti a fiang
zet. Ellen G. White khal Bible sungih profet pawlin riahsiatnak an
neih vek kha a tong ve. Kan dung niruk ni ih kan zirzo vekin
nauhak tleirawl a si ih, ningzak nei zet mi a si ih tlun ah Pathian
kawhnak a don ahkhan a harhdamnak a tha lo zet. A veihnih
langnak a hmuhnak ahhin kawh a sinak cu nemhnget a si ih, cumi
laiah Ellen Harmon (White) cun Pathian kawhnak thuhla ah
thinphannak nei phah in, hitin ca a ngan:

“Himi a thlen hnu zarhkhatnak hrawngah Bawipa cun langnak dang
1pe sal, ka pahtlang dingmi harsatnak pawl in hmuh; va feh tahrat
in, ka hnen ih a langter mi thawn a pehpar aw mi midang pawl
hnen ih sim ding ka si; dokalhnak nasa zet ka tong dingih, thlarau
riahsiatnak ka tuar ding. ...

Langnak cun nasa zetin i deng. Ka harhdamnak a tha lo
zet, kum 17 mi fang ka si... Ka phurrit cu midang pakhatkhat
parah ret dingin nasa zetin thla ka cam. Asinan, ka ngah thei mi
tleunak hmuahhmuah cu, ‘Nangmah ka lo simmi kha midang
hnenah sim aw,’ ti lawng hi a si. Leitlun ih va fehsuak dingin rem
kati aw thei lo. Rinsan ngam awknak zianghman kanei lo. . . thlan
sungih um duh sawnnak hlirin ka khat. Ka ken dingmi tuanvo ai
hnak hmanin ka hrangah thih hi duh a um sawn vekin a lang”—
Spiritual Gifts, vol. 2, pp. 35, 36.

Ellen Harmon (White) cun kawh a sinak rak cohlang ai
hnakin thih mai kha a duhsawn timi na rak hminsin maw? Zumtu
pawl ih thazang peknak le nasa zetih thlacamnak an neih hnu ah a
damsung “A duh zawng” thlun dingin a pumpe aw asi.”—Ellen G
White, Spiritual Gifts, vol. 2, p. 38.

Hmailam ih Seventh-day Adventist kawhhran hrangah le
hmailam caan ah a hngetkhoh bikmi au-aw a si ding. Cucing in,
Ellen Harmon [White] cu milai a si ih, amai bulpak sualnak le
taksa harsatnak, innsang buainak le bulpak buainak pawl khal a
nei. Asinan milai a sinak ahhin zirlai ropi zet kan hmu thei: cumi cu
Pathian cun lungtho zetin a hnatuan duhtu mi famkim lo pawl a hril
asi.

Thiang Thlarau ih kaihhruainak hnuaiah Ellen G White ih
profet hnatuannak cun zumtu pawl thazang a pe ih, Bible thudik
thawn a zom awkter. Kum1860 ahkhan Seventh-day Adventist
kawhhran dinsuak ih, a thanso theinak dingah le vancungmi pathum
thucah cu leitluh ih phuang dingih hnatuannak ah a rak tel ve a si.
Kum 1863 ah Pathian in hi zumtu pawl cu Seventh-day Adventist
kawhhran dinter dingah a hruai hai ding. Kum 10 hnuah Ellen G
White ih profet au-aw cun leitlun huap Adventist harhdamnak le
fimzirnak a dinter. Asinan, a hnatuannak ih a thupi bik mi cua
cangan mi a si ih, cahmai 100,000 hrawng a si. Ellen G. White ih
cangan mi cun tuini ah leitlun hmuntin ah thu a sim peh vivo a si.

ZIRLAI 4 *QOctober 17-23

THUKHAM THAR PROFET PAWL

SABBATH SIIMLAM

Tuizarh zirlai hrang siar ding: Matt. 16:13-16, Ef. 2:20,
Thup. 22:6, Luka 2:36-38, Tirh 21:9, Efe. 6:10-18.

Bible cangken: “Tu ah thilpek a phunphun a um, asinain
Thlarau cu hmun khat a si. Cun rongbawlnak khal
adangdang a um na’n Bawipa cu pakhat lawng a si. Cun
hnatuan dan a phunphun a um na’n Pathian cu pakhat, mi
zate hnenih ziangkim a tuahtu a si” (1 Korin 12:4-6, NKJV).

A painmotor amawng rero lai ah a fapa cun a pai’ motor
thawn a bangaw mi motor pawl cu a zoh kual rero. A pa cun
motor pakhat cu a khi ih, thotha zet in, “Ka fapa, khakha cu motor
ka neih hmaisabik mi thawn an bangaw tuk’ tiah a ti. Inn an thlen
tikah a pa cun a motor hmaisabik neitu ih ca thupi zet pawl a
phorh ih, a tu ih motor a neih mi ca thupi pawl thawn a fapa a
hmubh. A fapa hnen ahcun ralring zetin motor pakhat hnu pakhat ih
alangdan pawl a hmuh ih, a bangawknak le danglamnak khal a
hmuh thluh. Asinan a pa in motor engine pakhat a tahthim tikah
ziangkim an bangaw, thil dang cu bangaw lo ruiri khal sehla, engine
cu adanglam lo.

Pathian cun Thukham Hlun le Thar ih um profet pawl
hmangin thu a sim, an thucah pawl a fehtluang vivonak le semrem
zetih anum theinak cu Thiang Thlarau—a hrampi bik, asilole Pathian
thawkkhum “engine” cu a um ringring ruangah a si ding. Thiang
Thlarau cun simcianak thilpek hmangin profet dik pawl a cakter a
si. Anih cun profet thucah laimu bik ah Khrih a um ter, cumi cu
Hebru cakuat khal in a fiangter zet (Heb. 1:1-3).

Tuizarh ah Thukham Thar sungih thlarau thilpek, profet
vekih cangvaitu pawl in ziang an tuah, profet pawl cu dungthluntu
pawl thawn an tahthim dan le profet deu ih tihnundan pawl kan
zoh ding.

NIKHAT NI (Sunday) October 18

Jesuh cu profet vekin

Moses cun simcianak a rek nei ih “ ‘Na hrangah Bawipa
na Pathian in nangmah le na unau pawl lak ihsin keimah vek Profet
pakhat a suakter ding; a thu nan ngai ding asi’ “ (Daan. 18:15,
NKJV) tiah ati. Profet cu zosaw a si? Amah Bible lala in
simfiangnak a nei: Amah Jesuh a khihhmuh a si. ““ ‘Ziangahtile
thungaiin Moses in pale pawl hnenah, Bawipa nan Pathian in, nan
unau lak ihsin keimah vek profet pakhat nan hrangah a suakter
ding; thil ziangkim nan hnenih a lo simmi zate’'n nan rak ngai ding ’
“tin a sim(Tirh 3:22, NKJV; zoh awla, Johan 6:14).

Jesuh ih profet hnatuan cu ziangsaw a si? Himi
thusuhnak hi Jesuh san ahkhan ziangtin let in a um? (Matt.
16:13-16, Marka 8:27-29, Luka 9:18-20).

Jesuh Khrih cu Messiah a si vekin Thukham Hlun ih profet
pawl hmuahhmuah ih an rak khihhmuh mi a si. Thukham Thar ah
Jesuh cu Messiah thuhla ih simcianak pawl famkimter thluhtu a si
tith theih a si. Luka 24:13-35 ahkhan Messiah simcianak ih a
khihhmuhtu vekin amah le amah a tarlang aw.

A ngaingai te cun Johan 1:1-5 ih a simfiangmi “Thu” a timi
cu minung zohman thawn a mil aw riai lo mi, minung profet men
men thawn khalin a mil aw thei lomi a si. Thu a timi cu Sersiamtu
relnak asiih, “ Amah ihsin ziangkim serisam an si, Amah tel loin
zianghman hi tuah a silo” (Johan 1:3, NKJV). Cumi cu Sersiammi
ziangkim hi A tuah thluh mi an si, cumi cu lei le van pumhuap kau
zethiasi.

Semtirnak 1 ih “Pathian in a ti” timi pawl hmuahhmuah
ahhin Jesuh ih tongkam kan hmu thei. “Engum seh” (Sem. 1:3) a
titu cu “minung pawl ih eng” (Johan 1:4) a si ih, cule rundam
khawkhannak hmangin (Johan 1:4, 5) Anih cun leilung thimnak cu
ahlawnhlo a si.

Pathian simcianak tongkam pawl cu a dik ih, nemhnget
mi asi. Ngaihsak a si tikah annih cu “khua a hung vang ih, sun arsi
cunan thinlung ih a suah hlanlo, hmun thim ih a tleumi eng” an si (2
Pet. 1:19, NKJV). Jesuh cu “Deirel Arsi” le profet simciannak
eng bulhram bik a si mi in a kumkhaw Lalram a din hlan sung cu
kan leitlun sual ahhin Simcianak cun eng a run keng peh vivo ding.

Cui hlan sung cu Khrih ih nunnak, thihnak le thawhsalnak
thawngin Khrih cun kan hrangah kumkhaw nunnak a pe suak
ringring. Cui thil cu kan cohlang ding maw, cohlang lo ding timi
lawng hi thusuhnak umsun a si.

F-4

Sersiamtu Jesuh (Johan 1:1-3) cu na sualnak hrangih
thinglamtah parih a thi tu a si timi thudik ruat ringring aw.
Himi mangbangza thudik in kan hrang Pathian duhdawtnak
ngaingai thuhla ziangsaw in zirh?

NIHNIH NI (Monday) October 19

Tirhthlah pawl le profet pawl

Thukham Thar cun profet pawl le tirthlah pawl ih
hnatuannak a tarlang. Tirhthlah pawl cu “thucah kengtu™ asilole
Pathian ih “thlah suak mi” pawl an si ih, cumi cu Grik tong ih
Apostolos timi simfiangnak a si. Thuthangtha cabu pawl ahhin
“tirhthlah” timi tongkam cun dungthluntu 12 a khihhmuh deuh.
Thukham Thar hmundang pawl khal in himi ruahnak hi an rak
lungkim pi ih, Khrih dungthluntu lakih tel ve ciah lo pawl khal in
bulpak zetin an lungkim pi ve a si.

Paul cun a cakuat ahkhan tirhthlah a si thu voi 12 rori a
rel. Rome 1:1,2 ah tirthlah ih kawh asinak le a thu phuangmi thupi
pawl cu Thukham Hlun profet pawl ih thucah thawn a pehzom
awter. Paul cun Zentel pawl hrangih thlahmi tirhthlah vekin a rel
aw (Rom. 11:13). Anih cu “Pathian duhdan vekih” ruat miasi (1
Kor. 1:1).

Pa ihsin fapa tiangin innsang thlahsawng awknak thluntu
puithiam pawl vek siloin Pathian cun Amai duhdan vekin profet
pawl le tirhthlah pawl a hril a si. Paul cun tirhthlah asinak thuhla ih
buainak a um ahkhan tirhthlah si dingih kawh a sinak hi a humhim

tha zet (1 Kor. 9:1, 2). Paul cun tirhthlah a sinak hi Khrih ih hnatuan,
kawhhran lungphum ih sak mi a si tina hmu (Efe. 2:20). Pathian ih
thuphuangnak dongtu an si vekin tirhthlah pawl cun profet pawl
vekin thawtkhumnak an nei ve a si (Efe. 3:1-5).

2 Piter 3:1,2 ah Piter cun hlan lai ih profet pawl ih an rak
simmi thu pawl a run la suak 1h, an tongkam thupi zet pawl a rel.
Asinan tu ahcun tirhthlah pawl khal cuvek thuneihnak thotho an
nei ve a si timi a tarlang. Himi thu ahhin Thukham Hlun le Thar
tikcu caan pawl khal a rel lang. Profet pawl cu Thukham Hlun san
ih Pathian thucah kengtu pawl an si ih, tirhthlah pawl cu Thukham
Thar san ih Pathian thucah kengtu an si. Simcianak thu phuang
theitu asilole profet thilpek dongtu pawl khal an um ko, asinan
annih pawl cu tirhthlah tith kawh an si lo. Thukham Thar san ahkhan
tirhthlah pawl hnen lawngah simcia theinak thilpek kha a um lo.
Cule profet pawl hmuahhmuah hi tirhthlah an si thluh cuang lo
(Tirh 15:32).

Efesa 2:20 le Efesa 3:5 ih sim vekin, tirhthlah le profet
pawl cu Khrih le kawhhran thawn ziangtin hna an tuan?

Thukam thar sungih tirhthlah pawl ih an nganmi ca siarnak
thsin kan theih vekin, Jesuh cu an nganmi hmuahhmuah ih laimu
bik a si. Lamzin dangin kan rel ding asile A nunnak, thihnak le
thawhsalnak, puithiam sang hnatuannak le a rat kirsalnak pawl cu
an hmuitin bikmi an si.

Jesuh ih nun, hnatuannak thuhla profet pawl le
tirhthlah pawl ih tongkam ngankhum mi kan neih mi umsun
cu BIBIE hi a si. Himi in kan hrangih Jesuh thihnak thuhla

52

kan zumnak ih thumawknak ah Bible hi a netabik a si timi
thuhla ah ziangsaw in sim?

NITHUM NI (Tuesday) October 20

Thukham Thar profet pawl ih cangvaihnak

1 Korin 14:3, Efesa 4:11-13, le Thup 22:6 in Thukham
Thar profet pawl ih hnatuan thuhla ziangsaw in sim?

A tlun ith thu um hi thil tangkai zet si khal sehla, Thukham
Thar profet pawl ih thil tuahmi pawl hmuahhmuah a fun famkim
thluh thei lo. Asinan an thiltuah mi pawl cu Thukham Hlun ih um
profet pawl ih thil tuahmi thawn an bangaw hai zet, cumi cun profet
thilpek hi a um vivo lai a si timi a nemhnget a si.

1 Korin 12:10 ahkhan simcianak cu thlarau thilpek pawl
lakah telh a si. Khrih ih taksa tahthiamnak ahkhan (1 Kor. 12:27,
28) profet pawl cu tirhhlah pawl rel thluh hnu ih rel an si. Annih
tirhthlah pawl khal in Pathian hnen ihsin thuphuang awknak an
dong ve asi. 1 Korin 14:3 vek asile, “thuphuangtu cun minung
hnenah tuahthatnak thu, fuihnak thu, le hnangamnak thu a sim theu”
frasi.

Efesa4:11-13 ih thlarau thilpek aum vek ciah in 1 Korin
12 khalah a um. Profet pawl cu tirthhlah, evangelist, pastor, le
zirhtu pawl lakah reltel a si (Efesa. 4:11). Hi minung pawl cu,
“mithianghlim pawl titamkimnak dingah, rongbawl hnatuannak
dingah, Khrih ih taksa sawhngetnak dingah a si: Rinnak le Pathian

Fapa theihnak ah kan zatein lungrual in kan um ih, Khrih ih
famkimnak ruang-am tahnak ah mi pitling kan si theinak dingah a
si” (Efesa. 4:12, 13). Hitawk ah le hmundang ih kan hmuh vekin
Jesuh cu an thucah hmuitin mi ih laimu bik a si.

Tirhthlah cabu ahkhan profet pahnih Judas le Silas thuhla
arel (azo khal in Bible sungah cabu pakhat hman an ngan lo),
annih cun “thu tampi sim in unau pawl cu thazang an pe ih, an
hngetkhohter” a si(Tirh 15:32). Si e, khuimaw caan ahcun profet
pawl cun ralrinnak thucah an phuang a tul, a can ahcun ralrinnak
thupek hnget khoh zetzet khal an rel a tul theu, asinan annih khalin
—dinhmun ih zir in — harsatnak a thlen caan ah thazang peknak
tongkam khal an sim theu, cui thu ngai a duh zettu le cui thil sungih
um ruahsannak le thutiam a neitu pawl cun an ngai thupi zet timi cu
rinhlel ding rual asi lo.

Thazang peknak tongkam cu simcianak thupi sungih a tel
miasi(1 Kor. 14:31, NKJV). Harsatnak le tuarnak a um lai caan
ah simcianak thilpek cu beiseinak le thazang peknak bulhram bik
asi.

Thuphuan 22:6 ah Jesuh cu “profet thianghlim pawl
ih Bawipa Pathian” tin le “A thupawl cu rintlak le dik mi”
an si tiah a ti (NKJV). Pathian siahhlawh pawl hnen ihsin a
ra mi ziangvek khal hi Pathian hrangih an rel suak tikah
“rintlak in an dik” ding a si. Zumnak malte kan neihnak
hmun leitlun ahhin Bawipa profet ih thurel mi cu kan zum
thei a si, a hleice in A kamsuak thu, kan thuneihnak netabik
le a netnak a simi cu kan zum thei ding a si.

NILI NI (Wednesday) October 21

Nunau profet pawl le tleirawl hnatuantu

Siar ding: Luka 2:36-38 le Tirh 21:9. Annih pawl in
nunau profet thuhla ziangsaw in sim?

Thukham Hlun san ah Pathian in a thucah kengtu dingah
nunau le mipa a ko. Thukham Thar san khalah nunau profet aum
thu nemhngetnak a um. Thukham Thar sungah Anna cu “nunau
profet” tith kawh hmaisabik mi a si. Anih cu mi pakhat, a nun pum
in Pathian hnatuannak ih hmangaw tu a si, “‘sun le zan rawlul le
thlacam in Pathian rong a bawl. Cule ....Bawipa hnenah lungawi
thu a sim ih, a thu a phuang (Luka 2:37, 38, NKJV).

Tirhthlah 21:9 ahkhan Filip cun “hmailam thu phuangtu
fanu him pasarih a nei” (NKJV). Thukham Thar thuanthu ngantu
thiam zet Eusebias tivek pawl cun an thuanthu neta pawl le an
ruak phumnak hmun pawl tiang an tarlang thluh. Nunau tiih kan
hmuh mi cu hmailam caan simcia theinak thilpek dongtu tleirawl
nunau an si ding zum aum zet. Ziang thuhla an phuang ih, ziangmi
hna an tuan timi cu kan theifiang ciah lo. Thil pakhat kan theih mi
cu hi tleirawl nunau pawl cun simciannak thilpek an dong: cui an
thusimmi pawl cu Bible sungah ngan in aum lo timi te hi a si. Cumi
cuadang pawl vekin, annih cu profet diktak an si ih, an tongkam,
an canganmi, ziangvek khal Bible cabu ah a lang lo mi an si.

Nunau profet pawl hlei ah tleirawl pastor pawl cu tiththlah
pawl thawn hnatuan tlang mi an si. Tirhthlah pawl cun Pathian
hnatuannak ding hrang tleirawl hruaitu pawl an zirh. Paul cun Timote
cu “zumnak sungih ka fapa diktak™ tiah a ti (1 Tim. 1:2, NKJV;

zoh aw, 1 Tim. 4:12). Paul cun Timote cu pastor hnatuan bulhram
pawl a zirh. A kawhnak thawn pehpar aw in, “Ka fapa Timote,
nangmai’ thu an rak simkhawlmi vekin, hi thupek hi na hnenah ka
lo pe, cuticun cupawl thawn raldonak tha na do theinak dingah”
tiah a ti(1 Tim. 1:18, NKJV).

Titas 1:4 ahkhan Paul cun Titas cu “vantlang zumnak ih ka
fapa diktak™ tiah a ti (NKJV). Paul cun Titas cu Krite ih um zumtu
pawl hrangih hruaitu ah a ruat, cumi cu harsatnak a ummi kawhhran
a si. Himi tuanvo thupi zet hmaiton dan ding thlarau lam thuron a
pe ih, anet kharnak ah: “Hi thu hi thuneihnak hmuahhmuah thawn
sim awla, forh aw, kawk aw. Zohman in lo nautat hlah hai seh”
tiah a ti (Titas 2:15, NKJV).

Tleirawl, upa, mipa, nunau — kan zaten Pathian
hnatuannak ahhin tuanvo kan nei thei thluh. Ziangsaw na
tuanvo cu a si, ziangtin nasa sinsin in na tuan thei ding?

NINGA NI (Thursday) October 22

Thukham Thar ih Profet deu pawl

Siar ding: Matthai 24:23,24. Hitawk ahhin Jesuh in
ziangmi ralrinnak saw in pek? Himi ralrin peknak hi ziangah
kan ngai thutak ding?

Jesuh amah rori khal in hi hnakih fiang deuhin a sim thei lo:
“Ziangahtile Khrih deu le profet deu pawl an ra suak ding ih,

hmuhsaknak le mangbangza nasa zetzet an tuah ding; cang thei
sehla cu hrilmi pawl rori hman an bum ding’ *“ (Matt. 24:24, NKJV).

Bumawknak thuhla ih ralrinnak a peknak ahcun
“hmuhsaknak le mangbangza’ pawl an tel ve ding ruangah thinlung
neh thei zet cu a si tengteng ding. Anmah ten a cangsuak thei mi
mangbangza pawl cu Pathian hnatuan mi nemhngetnak an si lo, mi
an bum theinak dingih an langdan men a si. Thilti thei zet doral kan
nei a si. Paul cun hitin ralrinnak in rak pe, “Ziangahtile kan buan mi
hi tisa le thisen an si lo, lalnak pawl, thuneihnak pawl, hi leitlun
thim uktu pawl, hmun sangih thlarau sual pawl tla an si sawn”
(Efesa. 6:12,NKJV). Cule hi thilti theinak hnatuan pawl cu profet
dik lo pawl hnen ihsin an si.

A ngaingai te cun profet dik lo tivek cu thil thar khal a si
lem lo. Thukham Thar cun Thukham Hlun ih profet dik lo pawl
thuhla arel (Luka 6:26). Thukham Thar ahcun profet deu pawl cu
“Tuu vun sinih, an sunglam cu cinghnia koham vek an si’ ““ (Matt.
7:15,NKJV), cule “an rah ihsin kan thei ding” tiah in sim (Matt.
7:16,NKIJV).

An hnatuan bik cu mibum hi a si (Matt. 7:17-20). Jesuh
rori hmanin “ ‘profet deu tamzet an ra suak dingih mi tampi an
bum ding’ ““ (Matt. 24:11, NKJV), cule ““ ‘cang thei hram sehla,
hrilcia pawl rori hman a bum ding’ “ (Matt. 24:24, NKJV; zoh
awla, Marka 13:22, 1 Johan 4:1) tiah a ti.

Efesa 6:10-18 vek asile ziangtin saw bumnak ihsin
kanmah le kanmah kan humhim awk thei ding?

Zumnak thawn nungin “rinumnak tangphaw” bun in
“thutak” sungih thuam awk, thlacamnak thawng in Thiang Thlarau
thap awk le a Kamsuakthu ih mhumawknak pawl - hi pawl hi

thlarau lam le Pathian thu lam ih in hruai sualnak hmuahhmuah
ihsin kilhim awknak lamzin pawl an si.

Kan leitlun ih bumnak hmuahhmuah dokalh dingin
ziangtin na ralthuam tha deuhdeuh na tuah thei ding?

NIRUK NI (Friday) October 23

A laimu bikah Jesuh le A Kamsuak thu ret aw

Kan zir zo vekin, Pathian cun a tikcu caan ciahciah ah
profet pawl a ko 1h, hnatuan thupi zetzet a pe hai. An hnatuan
hleice cu mipi pawl in Pathian theihnak le amah thawn rinum zetih
pehtlaihawknak an neih theinak dingah a si. Himi cu Ellen G. White
ith lamhruainak a si. A hnatuannak ahhin hnatuan thupi zet pahnih a
nei: Jesuh hnenih mipi hruai thlen le A kamsuak thu— Bible khih
hmuh ding hi a si.

Ellen G. White cun a nunsung hmuahhmuah Jesuh a
duhdawt zet ih, midang hnen ih Pathian duhdawtnak sim a duh
zet. A cabu hminthang panga, The Coflict of The Ages timi cu
“Pathian cu duhdawtnak a si” timi tongkam thawn a thok ih neta
khar. A cabu lar zet a si men thei mi Khrih hnen thlennak karbak
ah hitin a ngan ““ Zangfahnak ih kan thansohnak, kan lungawinak,
hmantlak kan sinak pawl hmuahhmuah cu Khrih thawn kan
pawlkom awknak parah hin a thum aw a si. Amah thawn nitin,
caantin kan pawlkom awknak thawngin le Amah ih kan umnak
thawngin zangfahnak ah kan thangso a si. Anih cu cangantu lawng
siloin kan zumnak a netkhartu khal a si.”—Steps to Christ, p. 69.

Kum 1890 hrawngah The Desire of Ages timi cangan hna
atuan lai ah a nitin nun ngannak cabu te sungah, “Khrih ih hringnun
thuhla ngannak ah nasa zetin taimak ka suah. Ka duh vekin thaw
hman ka la man lo. Kan leitlun ih Khrih ih tuarnak pawl ka vun
ruah tikah ka parih thinlung natnak nasa zet ra thleng mi cu ka tuar
thei lo” tin a ngan.”—Manuscript 70, 1897. Ellen G. White cun
Jesuh thuhla rel nuam a ti zet.

Bible cu Ellen G. White hnatuannak ih a hmuitin bikmi
pahnihnak a si. A cangan mi cu “eng fate’” deuh tin a hmu ih, cumi
cun mipi pawl cu “ eng tum sawn” Bible ah a kaihruai a si (Selected
Messages, book 3, p. 29). Pathian in a duhdawtnak le rundam
khawkhannak a tarlangnak hmun Bible ahhin mipi pawl cu feh
dingin a forfial rero. A hnatuan hmaisalam ih a relmi: “Ka duhdawtmi
ca siartu, Pathian Kamsuakthu cu na zumnak le na tuahnak ih
daan vekin ka lo ngen a si”—Selected Messages, book 3, p. 30.

Cui hnu kum ziangzat ah simaw ca a ngan ih: “Bawipa cun
Bible na zir ding a lo duh a si. A kamsuak thu ai-awh in zianghman
engarunlo peloding ... Naeiih, na semrem thei a siahcun A
kamsuak thu cu na thlarau ih nunnak thisen a si. Cule thim lakih
eng a rung tleu tikah hnatuan tha cu hmuh a theih ding a si”—
Letter 130, 1901.

“Ellen G. White cun Khrih ih profet ih a rel aw tu pawl
hmuahhmuah in, “Khrih ih a zithmi zirh hai seh. A thuzirh mi hmaiton
rori th a simmi lawng siloin Thukham Hlun ih profet le zirhtu pawl
hmuahhmuah hmangin thu simmi cu hitawk ahhin a um. Minung
thuzirhnak cu kharpit men ding a si”—The Desire of Ages, p.
826.

Ellen G. White cun Jesuh le Cathianghlim cu Khristian
tonnun ih laimu bikah a ret. Hmaizarh niruk ni ah thu phuansuahnak
le thazang peknak thuhla a hmuhdan kan hliakhlai ding.

ZIRLAI 5 *QOctober 24-30
THUPHUAN LE THAWTKHUM MI

SABBATHAFTERNOON

Tuizarh zirlai hrang siar ding: Heb. 1:1, 2; 2 Tim. 3:15-17; 2
Pet. 1:18-21; Suah. 17:14; Thup. 1:19; Ezek. 4:1-8.

Bible cangken: “Jesuh Khrih ih Thuphuan, Pathian in a
siahhlawh pawl theihter dingih a hnenih a pekmi, a ra thleng
cing dingmi thil pawl; cun anih in cucu a vancungmi hmangin
a siahhlawh Johan hnenah a kuat ih a theihter: Anih cun
Pathian thu le Jesuh Khrih ih thu le a theihtermi thil
hmuahhmuabh ih thu a theihpi” (Thuphuan 1:1, 2).

Tirhthlah Johan hi dungthluntu 12 sungih mi thupi zet lakih
tel tua si (Luka 8:51; Matt. 17:1; Matt. 26:36, 37). Vanram ih
Khrih akai hnuah Jerusalam ah a hnatuan a pehzom sal. Asinan
khawpi tluksiatnak (A.D. 70) aum hlanah Rom uknak Asia monor
lam ah kawhhran kilkhawi dingin Efesa ah a feh. Rom uktu
Domitian in Khristian pawl a hremthat rero lai caan ahkhan tirthlah
Johan cu Aegean tipi ih um tikulh Patmos ah sal dinhmun in a tang.

Patmos ah Johan cun Asia Minor ih kawhhran pasarih
hrang lawng siloin santiluan ih um vivo Khristian pawl hrang ah a
hleice in simcianak thucah a dong a si (Thup. 1:1-3,9-11). Johan

hnen ih thleng mi profet simcianak thu cu hivek deuh in arung um:
Pa Pathian cun Jesuh Khrih hnenah, Jesuh Khrih cun vancungmi
pawl hnenah, vancungmi cun Johan hnenah, Johan cun casiartu le
angaitu pawl hnenah a sim sawng a si. Himi cu Pathian in profet
pawl hmangin minung pawl hnenih a thucah a phuangdan —
Thuphuan le Thawtkhumdan zohthim ding thazet a si.

Tuizarh zirlai cun thuphuan-thawtkhum umdan pawl kan
zoh ding ih, cumi ah tongkaa in simaw, nganca in simaw minung
hnen ih Pathian thucah a thlen theudan pawl kan zoh ding a si.

NIKHAT NI (Sunday) October 25

Thuphuan hleice le a tlangpi

Siar ding: Hebru 1:1,2. Ziangah Pathian in biak in
duh zet? Jesuh le profet pawl hmangin ziangsaw in sim?

Lei van boruak pawl hmuahhmuah a tuahtu cun ziangsaw
kan hnen ih rel duh mi a neih? Ziangah kanmah thawn pawlkom
awk a duh? Ziangahtile kannih cu a tlusia mi leitlun sualnak ih um
mi kan si ih, thihnak, tuarnak le harsatnak hmaiton ringringtu kan
siruangah a si. Curuangah Pathian cun ziangruangah hitawk ah
kan um, ziangah thil ziangkim hi an tha lo thluh timi kan theih ding
aduhih tlun ah, hivek pawl um khal sehla, kan hrangih duhdawtnak
aneih mi ah ruahsannak kan neih theizia pawl sim in duh ruangah
asi.

Pathian thuphuan tlangpi hi sersiammii leitlun ahhin hmuh a
theih thluh ih, cemnet neilo a huham le in ngaihsak duhdawtnak

cun a thu an phuang a si. David Siangpahrang cun, “Van pawl
khin Pathian sunlawinak an phuang ih, tlolak kaupi in a kut ih
tuahmi an langter” tiah a ti (Saam. 19:1). Paul cun a run bet ih,
“Ziangahtile leitlun sersiamnak ihsin hmuh theih lomi a catuan huham
le Pathian a sinak cu fiang zetih hmuh in a um, sersiammi thil pawl
ihsin theihthiam a si; cumi ih ruangah puhmawh ding an nei lo” tiah
ati(Rom. 1:20).

Kan leitlun damternak ih thuthup tamzet ah Pathian ih a
remthatnak huham nasa zet a langmi pawl vun ruat ahhin
mangbangza thil a si. Angaingai te cun, ‘“‘Pathian damternak huham
cu sersiammi pawl hmuahhmuah ah a um thluh. Thingkung an hau
cun, asilole minung cu an hliam aw asilole an ruh a kiak ahhin
sersiam mi cun natnak cu damter dingin an cangvai hngal. Siatsuah
awknak hman a thlen hlan ihsin damternak palai pawl cu an ralring
cia thluh zo; hliamawknak a um veten, ziangkim hi tuahthatsalnak
hnatuan dingin an um thluh”—Ellen G. White, Education, p. 113.

Sersiammi leitlun ih mawinak le zir ding a um veten, cui
thil cun Pathian ih huham le duhdawtnak lawng a tarlang lo ih, sual
aum thu khal a tarlang a si (zoh aw, Sem. 3:14-19, Matt. 13:24-
30). Himi thucah cu a hleice ih Pathian thuphuan — Jesuh Khrih,
thu cu tisa ih rungcang tui’ hnen lawng ihsin theih thiam theih mi a
si. Anih cu Bible sungih ngan mi Pathian kamsuak thu pawl cun an
theihpi hai a si (Johan 5:39).

Cathianghlim cu san tinkim th minung pawl hmuahhmuah
hnen ih a thleng mi Pathian thucah thawtkhum mi a si. Cumi cun
Leitlun sersiam a sidan le tluksiatnak le Pathian ih tlennak
khawkhannak mangbangza le a netnak ah leilung tuahthatsalnak

thuhla pawl in sim. Bible ih thuanthu hrekkhat pawl cu hril hleice
mi le tawifel ih ngan mi an si, cumi pawl cu rintlak an si, ziangahtile
Pathian ih in biaknak a si ruangah a si (zoh aw, 2 Tim. 3:16, 2 Pit.
1:19-21).

Sersiammi in sersiamtu ih huham le duhdawtnak
ngaingai khihhmuh khal sehla, ziangruangah saw nganca hi
kan tul lai thotho? Cui Thu cun sersiam thuhla ziangsaw in
sim?

NIHNIH NI (Monday) October 26

Thawtkhum umdan pawl

Bible lawng hman siloin cabu tamzet le nganca tamzet pawl
cu a santiluan in kan hnenah an ra thleng rero. Cumi cing khal in
Bible cu Pathian Kamsuak thu ah kan ngai cio theu. A dang nganca
pawl thawn ziangsaw danglamnak um?

Siar ding: 2 Timote 3:15-17 le James 1:17. Himi thu
ihsin ziang thucah thupi zet saw kan lak thei ding?

2 Timote 3:16 thu ahhin letlin thabik thuhla ah relkhawmnak
tamzet aum theu, asinan Bible let mi pawl hmuahhmuah cun hi thu
ahhin an hmuhdan a bangaw deuh thluh, Bible pum hlum hi Pathian
thsin ara suak mi a si thu an rel uar zet hai (2 Pet. 1:20, 21).

Bible simfiangtu pakhat cun, “Hitawk ahhin Paul cun
cathianghlim pawl hmuahhmuah a vun ruat ih, ca thianghlim pawl
hmuahhmuah cu “zirhawknak ah siseh, kawkawknak ah siseh,

rem thatawknak ah siseh, dingfelnak hrang zirhawknak ah siseh,
hlawknak a si”, ti ai hnakin cathianghlim pawl hmuahhmuah cu
himi lamzin ahcun hlawknak hlir a si” tin a simfiang”™—G W. Knight
1II, The Pastoral Epistles: A Commentary on the Greek Text
(Grand Rapids, MI: Eerdmans, 1992), p. 445.

Asinan Bible hramtohnak thawtkhummi cu ziangtin saw
kan theihthiam thei ding? Profet thawtkhumnak cu Thiang Thlarau
in Pathian thucah th pawlkom awknak rintlak zet a um theinak
dingah Profet dik pawl a bawm a si timi hi kan theih ding a tha.
Cui bawmtu cun thucah dong ding lawngin a bawm lo ih, cui thucah
cu arak dongtu pawl in fiang zetih an theithhiam theinak dingah a
bawm asi.

Pathian thucah cu langnak le mang ihsin a ra mi a si
(Mipum. 12:6; Isa. 6:1, 8). Pathian cun mit ih hmutu pawl khal a
hmang (1 Johan 1:1-3), Thlarau cun san thuanthu hliakhlaitu pawl
a thawtkhum (Luka 1:1-3), cule Pathian cun an ruahnak ah aum
piasi. Thiang Thlarau in ziangtluk in hmang khal sehla, profet le
Bible ngantu pawl hnen ah thudik thucah an phuangsuah theinak
dingah a thucah ai hmanin a tumtah mi sawn kha pek in an um
theu. Cumi sullam cu Pathian thucah pawl cu A thucah kengtu in a
simfiangnak dingah anmai tongkam pawl an hman khal le ziangtivek
lam khal in an danglamter ding a si lo, an thleng danglam ding khal
asilo.

Profet pawl ih thucah cu a rak dong hmaisatu pawl hnen
ahcun tongkam rori in simaw (2 Pet. 1:19-21), asilole nganca in

simaw(Johan 20:30, 31), asilole lemcannak in simaw arak si theu
(Ezek. 4:1-8).

Bibel hi ziangtin thawtkhum in a um timi le a tlangpi
thuin thawtkhummi in ziangtin hna a tuan timi ahhin
thusutnak tamzet a um hrih lai, ziangtin Bible an rak ngan
timi thei famkim thluh lo khal sehla Bible cu Pathian
thawtkhummi kamsuak a si timi zumhnget hi ziang ruangah
a thupi?

NITHUM NI (Tuesday) October 27

Kaa ih simmi thucah

Siar ding: 2 Piter 1:18-21. Pathian profet pawl ih simmi
tongkam pawl cu nganmi pawl vek thotho in thawtkhum mi
an si ih rinsan a tlak ti hi ziangtin saw kan theihfiang thei
ding?

Pathian cun Adam le Evi kha sual ih an tluk hlan (Sem.
2:16, 17) le an tluk hnuah (Sem. 3:9-19) a bia hai. Cumi thu ahcun
Atongkam pawl hi famkim zetin an theithiam. A tongkam cu Sinai
tlang ah fiangzet ih theih a si ih (Suah. 20:1-20), Jesuh ih tipilnak
ah le danglamnak tlang khalah theih a si (Matt. 3:17, Matt. 17:5).
Midang ih in biak tikah kan theisual men thei, asinan Pathian in zo
simaw a biak ahcun theihsualnak le bumawknak zianghman a um
loding.

Bible cun arelfiang zet ih, ““ Pathian in Moses abiaih a
hnen ah: “Keimah cu Bawipa ka si’ ““ tiah a ti (Suah. 6:2, NKJV).
Bible ngantu tamzet pawl cun Pathian in a run biak hai tikah Pathian
ih tongkam cu an rak theithiam. Himi thu ahcun tthimnak ah Isaiah

F-5

(Isa. 8:1, 11), Jeremiah (Jer. 1:4, 9, 11), le Ezekiel (Ezek. 3:16,
Ezek. 6:1) pawl ah hmubh theih a si. Himi rak hnongtu le hivek
deuh nawn thildang rak dokalhtu pawl cun profet pawl an rinsan
thei lo ih, Bible khal thumawknak tlak ah an ngailo a si.

Pathian in minung fimnak tongkam in a profet pawl a biak
vek ciah in profet pawl khal in an thungaitu pawl hnenah an sim ve
asi. Thimnak ah Noah cu Pathian profet dik le rinum zet “dingfelnak
thuthangtha simtu™ a si (2 Pet. 2:5). Bible sung ahhin cangan mi
zianghman a nei lo, asinan Pathian thucah cu a thu ngaitu pawl
hnenah tongkam rori in a sim hai, a thucah cu Bible sungih cangantu
profet pawl ai hnakin thawtkhum mi a si lo deuh tivek zianghman
aum cuang lo.

Profet dang pawl Nathan, Elijah, Elisha, le Tipil Petu Johan
tivek pawl cun Bible sungah zianghman cangan mi an nei lo, asinan
an thucah ken mi cu tongkam rori in an phuang.

Jesuh Khrih teh ziangtin saw a si? Thuthangtha cabu pawl
cun A leitlun hnatuannak ahkhan “leilung ah a kutzung in caangan”
thu an rak rel (Johan 8:6, NKJV). Cumi vial a si. Jesuhincaa
ngan thu khuitawk hmanah ngan khum mi kan nei lo. Asinan a
thuzirh mi le tongkam ih thu a simnak ahcun “thuneihnak nei mi
pakhat vek™ a si (Matt. 7:29, NKJV). A thusim ngaitu hrekkhat
pawl cun, “Amah vekin zohman in thu an sim dah lo” tiah an phuang
(Johan 7:40, 46, NKJV). Jesuh cu tongkam rori ih Pathian thucah
keng hmaisabik tu a si. Amah rori in zianghman Bible angan lo
ruangah A thucah pawl cu thuneihnak nei lo le thil lolam men a si
riai lo.

Pathian in Bible sungih ca rak ngan ve lo profet pawl
a neih hi ziangtluk lunglutza saw a si. Ziangruangah saw
Bible sungih cangan mi hman nei ve lo profet pawl in
thuneihnak an kentel thotho?

NILI NI (Wednesday) October 28

Nganca thucah

Thusimmi lar zet hrekkhat paw] cun minung nunnak khal
ah thupitnak a nei ih, thuanthu rori hman a danglamter thei. Hivek
tongkam ih thusimmi pawl hi ngankhum ih a um lo tikah tikcu caan
ahungrei cun thusimmi tongkam pawl cu an hlovai thluh dingih an
siatral ding. Curuangah nganca cun thusimmi tongkam pawl
kumkhua in a kilhim ih, cui kumkhua ih tongkam ummi pawl cun
tikcu caan tamzet tiang thucah a keng thei a si.

Israel pawl Izipt ihsin an suah th Amalek mi pawl an doneh
hnu reilote ah Pathian cun Moses hnenah, “himi hi cin ringring
dingah cabu ah ngan aw” tiah a rak ti(Suah. 17:14, NKJV). Bible
ih cabu panga le Saam 90 a ngantu Moses ihsin thok in Thiang
Thlarau cun Bible ih profet pawl cu a tu ih bu 66 kan neihmi Bible
ngan dingin a kaihruai hai a si.

Siar ding: Suah 17:14; Johan 20:30, 31; 1 Korin 10:11;
le Thu 1:19. Pathian in profet pawl hnenah thucah a pek mi
ngan dingih a fialnak san hrekkhat pawl hi ziangsaw an si
ding?

Bible ih cabu dangdang cun an cangantu pawl ih cangan
dan le thiamnak a langter. Hmaizarh zirlai ih kan hmuh ding vek in,
bulpak ih nuntu zia le ngandan pawl cun an thucah bulhram ihsin
an pengter lo. Ziangahtile thawtkhumnak ahhin “tahfung” zianghman
aum lo ruangah a si. Bible sungih a hrekkhat pawl cu a dang pawl
ai hnakin tuisan ah kan nunnak le zumnak ih kan hman thei ringring
dingmi pawl an um. Asinan himi thudik ruangah Bible ih hrekkhat
pawl cu a dang pawl ai hnakin thawtkhum hleice in a um tinak a si
cuang lo.

Khuimaw caan ahcun Bible ngantu pawl cun thawtkhummi
thucah cu a hmaisabik ah tongkam rori in simaw, anmah rori in
simaw, asilole rinsan tlak mi rualpi pawl hmangin an ngan theu.
Daanpeksalnak cabu ahkhan Moses cun a thih hlante ih Israel mi
pawl hnen ih thucah netabik a rel mi cu ngankhum in a um.
Thuthangtha pali pawl cun leitlun ih Jesuh hnatuannak a neih lai ih
a thuzirh mi le thuthangtha a simmi pawl an rak ngan a si.

Asinan profet hrekkhat pawl cun thawtkhummi si lem lo
tongkam pawl an sim theu (Tirh 17:28, 1 Kor. 15:33, Titas 1:12),
Satan ih tongkam tiang khal an sim theu (Sem. 3:1-5, Matt. 4:1-
11).

Profet pawl in midang ih duhzawng le ruahnak tivek pawl
an ngankhum vek ciah in anmai minung lungput khal an tarlang
theu timi hi kan theih a tha (zoh ding, Dan. 8:27; Thup. 22:8, 9).
Cui hlei ah Bible cun kan zoh thim ding tahthimnak tamzet a
simfiang, asinan thiltha lo tamzet cu hrial ding a si (1 Kor. 10:1-
11).

Bible kan siar lai ahhin, tongkam famkim zet ih ngan
mi si lo khal sehla, hniksaknak a um caan ih kan din theinak
dingah thucah diklo thei riai lo a kengtel a si timi kan
thinlung ih a um ringring a tha.

NINGA NI (Thursday) October 29

Lemcangnak, Hminsinnak, Tahthimnak

Bible cun tongzuk le tahthimnak tamzet a nei. Thimnak
ah, Thukham Hlun ih raithawinak biaktheng pawl hmuahhmuah,
Moses ih biakbuk le Jerusalem ih um biakinn pawl cu thinglamtah
ih Khirh ih raithawi pekawknak rak zohtertu le van ih puithiam
sang a tuannak rak khihhmuhtu tongzuk pawl an si (Heb. 8:1-6).

Daniel ih simcianak ahhin leitlun ih uknak le huham pawl
cu milem ropi zet ih peng dangdang (Dan. 2:31-45), ramsa le
ramsa ki pawl (Daniel 7 le 8), le siangpahrang pahnih (Daniel 11)
tivek pawl hmangih tarlang a si. Cuvek simfiangnak cu Thuphuan
cabu sung ahhin a um ve, bung 13 ih sahrang pahnih thu ahkhan a
fiang zet.

Jesuh ih thuzirhnak ahkhan Amah cu nunnak sang (Johan
6:35,41-58), leitlun ih eng (Johan 8:12, Johan 9:5), le Sabit kung
dik (Johan 15:1-8) a si thu arel aw. Thlaici vorh (Matt. 13:1-9,
18-23) le adang pawl (Matt. 13: 24-52, etc) hmangin Jesuh cun
a Uknak ih sinak le thansohnak a simfiang.

Siar ding: Ezekiel 4:1-8. Pathian in tongkam lawng
siloin thucah hrekkhat pawl cu tongzuk hmangih a simfiang
hi ziangah a si ding tin na ruat?

Ezekiel 4:1-8 ahhin fiangzetin tongzuk tarlang a si. Cutawk
ahcun Pathian cun Profet hnenah Jerusalem khawpi zuklem tuah
ih, a kiangih ret dingin a fial. A hmaisabik ahcun Israel innsang
pawl aiawh in a kehlam sir ah ni 390 sung a ret ding ih, Judah
innsang aiawh in a vorhlam sir ah ni 40 sung ret ih, it dingin angen.
A dang pakhat cu Pathian in Hosea cu hlawhhlang nu Gomer thawn
nei aw dingih a fial kha a si. Cumi cun Pathian parih Israel ih
thlarau lam rinum lonak a langter (Hos. 1:2-9).

Ezekiel le Hosea ih an tonteh mi cu tuisan ahcun
mangbangza thil a si. Cui thil cu a thupi zet mi a si: kanmah lawng
siloin anmai hrang khalah mangbangza a si ko ding, Culawng siloin
khalai san ih minung pawl hrang khalah a si thotho ding. Culai
caan ah profet pawl ih ralrin peknak cu mipi pawl in langngan
zetih an hnong tikah (2 San 36:15-21) Pathian ih zangfah
cangvaihnak netabik cu mipi pawl an sual an sir theinak dingah an
dinhmun diktak cu lemcannak hmangin theihternak a neih hi a si.
Cuvek ih lemcannak cun Pathian ih ralrin peknak an ngaihsak a
tulzia atarlang a si.

Tuini ahhin Laodicea mi kan si timi ralrin peknak
ah mi pakhatkhat in ziangvek lemcangnak saw a tuah thei
ding? (See Rev. 3:14-18.)

NIRUK NI (Friday) October 30

Ellen. G. White parih Thuphuan le thawtkhum

Seventh-day Adventist pawl cun Ellen G White cu Pathian
thawtkhum mi a si tiah an zum. A cangan mi, a nunnak, a
hnatuannak pawl cu profet dik tahfung a tling a si. Bible sungih
profet pawl vek ih thawtkhum mi a si, asinan amah cun a cangan
mi pawl cu Bible tluk in a ruat dah lo. Ellen G. White cun Bible hi
akhaisang ringring theu. Asinan ziangtin saw amah rori in Pathian
inahnen ih profet thuphuan le a thawtkhum a si timi hi a theihthiam?

A hmaisabik ah Ellen G. White cun Bible cu Pathian ih
thuneihnak le a palh thei lomi phuansuahnak a si tiah a ruat ringring.
Bible cun Pathian thudik le a tlusia mi minung hrangih rundam
khawkhannak a neihmi pawl a tarlang. Cumi ahcun kan zir rero lai
vekin profet hmangin a thucah a sim suak.

Pahnihnak ah Ellen G. White cun thawtkhum fehdan ahhin
Pathian le minung karlak ih pehtlaihawknak a tel ti a theifiang.
Pathian cun a thucah a sim thei, asinan profet cun amai tongkam
hmangin Pathian ih thuzirh mi cu a simfiang ding a si. Ellen G.
White cun, “Bible sungih tongfang pawl hi a thawtkhum asi lo ih,
a minung pawl kha a thawtkhum sawn a si. Thawtkhum
cangvaihnak hi minung tongkam le a thusimnak ah siloin amah
minung ahkhan a si sawn, annih cu Thiang Thlarau kaihhruainak
hnuai ih um le ruahnak hmang pawl an si .. . Pathian ih lungput le
duhdan pawl cu minung lungput le duhdan thawn an kop aw;
curuangah milai ih thurel mi cu Pathian tongkam an si”—Selected
Messages, book 1, p. 21.

Profet ih mang le langnak thawn pehpar aw in Ellen. G
White cun “ruahnak thawtkhumnak” timi a theifiang zet, cumi cu
Pathian ih thuphuan le minung ih tonteh mi thawn a kop aw mi
vekin a theithiam. Anih cun, * ‘Bible cun Pathian ih thudik pekmi
pawl cu minung tong in a tarlang, Pathian le minung komkhawmnak
a langter’ “—Selected Messages, book 1, p. 25. Pathian cun A
thucah kengtu pawl ih thinlung ah A thucah an theihthiam theidan
ding lamzin tamzet a hmang. Himi ahcun tongzuk zohthimnak,
tongkam, ruahnak tivek pawl a tel. Ellen G. White ih tonteh mi
pawl cu Bible ngantu pawl thawn an bangaw zet.

Pathumnak ah Ellen G. White cun a minung sinak ih a
tonteh mi le pehtlaih awknak pawl hmuahhmuah hi thawtkhum mi
an si lo tiah a rel. Anih cun “a tlangpi thu ih thil bangrep pawl
relsuah a tul caan a um theu, ruahnak a bangrep aw mi pawl cun
thinlung a luahkhat caan a um, a tlangpi ih ngan mi cakuat khal
ngan tengteng a tul, theihternak pek mi pawl cu hnatuantu pakhat
hnu pakhat hnenih thlen a tul. Cuvek tongkam, theihter awknak
tivek pawl cu a hleice in Pathian Thlaru ih thawtkhumnak hnuai ih
pek an si thluh 10 tiah a ti—Selected Messages, book 1,p. 39. A
cangan mi le a tonteh mi, a hleice in a nitin nun ih ca nganmi pawl
kan siar tikah himi thil danglamnak te hi kan theih thiam ding a
thupi zet.

Ellen G. White ih Thuphuan le thawtkhumnak thuhla va
theihthiamnak cun thil ti sual lutuk dingmi hrial in, aruahnak pekmi
kha fimkhur zetin le theihthiamnak thawn siar in in bawm a si.

ZIRLAI 6 *QOctober 31-November 6

PROFET CANGAN MI PAWL

SABBATH SIIMLAM

Tuizarh sung siar ding: Suah. 17:14; Isa. 13:1; Jer. 36:17, 18;
Rom. 16:22; Luka 1:1-4; Jude 14, 15; 2 Kor. 4:7.

Bible cangken: “Ziangahtile hlanlai ih rak nganmi thil
ziangkhal kan zir ding hrangih nganmi an si, cuticun
cathianghlim sung ih tuartheinak le hnangamnak ihsin
beiseinak kan neih theinak dingah” (Rom 15:4).

Pathian Amah rori ih a phuahmi hla cu ziangtin zirh ding na
duh? Daanpeksalnak 32 ahkhan Pathian ih a pek vekin Moses
cun hlafang a ngan (Daan. 31:19-22). Profet cangan mi tiih kan
ruat tikah zaihla lampang cu kan ruat tuk lo, Saam hlabu tivek
pawl khal hi thawtkhum mi thotho an si ko nan, a hlafang ziangkim
hi Pathian Amai hnen rori ihsin an si thluh cuang lo.

Bible cun profet pawl in Pathian thucah an simfiangdan
lamzin thupi zet pathum a simfiang: (1) Tongkaa ih thusimnak (2)
nganca (3) duhsan nei hminsin cangvaihnak asilole lemcannak
thawngin a si. Tuizarh ahcun Cathianghlim sungih nganca pawl
kan zoh ding. Bible cun Pathian kamsuak thu cu A thucah kengtu

pawl ih tongkam hmangin a tarlang ih, cumi ahcun thuthangtha
simnak le profet pawl ih anka khal atel a si.

Profet cangan mi pawl ahhin ngandan le hmandan
phunphun hi vun ruat aw: Thuanthu, santhuanthu, biazai, tahhla, le
cakuat, tampi ummi lakin malte lawng tarlang a si. Hril mi mipa le
nunau pawl cun Thlarau Thianghlim ih kaihhruainak an nethmi pawl
cu minung tong in an phuang. Tuizarh ahcun an cangan mi pawl
kan zoh ding, calai lam bawmtu an hmandan pawl le Bible zir tikih
thinlung sungih theih harsa zetzet pawl kan zoh ding.

NIKHAT NI (Sunday) November 1

Cangan dingih kawhnak

A hmaisa lam ahcun Pathian in minung pawl pehtlaih ih a
thucah a phuangnak cu tongkaa in, zan mang in, lole vancungmi
pawl hmangin a si theu. Moses san tiang Bible cun himi tontehnak
thuhla ah Pathian thu zirnak hmaisabik a ngan, cumi cu Pathian ih
sim mi “‘cabu” sungah ngan ding a si.

Bible sungih cangan hmaisabik mi ziangsaw a si? Siar aw,
Suah 17:14.

Thukham Hlun ahcun Pathian in a minung pawl hrangih a
tongkam pawl kilhim dingah a thucah kengtu pawl a fialnak hmun
tamzet ah kan hmu thei. Moses vek ciah in Jeremiah hnen khalah
sim asi, “‘Cabu zual kha la awla, cumi sungah na hnenih thu ka sim
ni ih ta, Josiah san ihsin tui ni tiang Israel le Judah le miphun

hmuahhmuah dokalh th na hnenih thu ka lo simmi hmuahhmuah
khangan aw.”* (Jer. 36:2, NKJV).

Simcianak ca a ngan suahnak ding san pawl khal pek in a
um: “ ‘Cuticun Judah innsang in an parih ka tuah tummi thilthalo
hmuahhmuah an theih tikah mikip mai’ lamzin diklo cio ihsin an
kirsal pangah; cuticun kei in an diklonak le an sualnak cu ka
ngaidam ding a si, tiah a ti’ ““ (Jer. 36:3, NKJV). Simcianak cu
mipi pawl rundamnak ih a hruai theinak dingih pek mi a si, hmailam
thuhla theih duhnak men ruangah assi lo.

Pathian ih thucah kengtu pawl cun dinhmun dangdangin
ca an ngan cio. Moses cun Bible ih cabu hmaisa panga cu nelrawn
thaum lai ih a ngan mi a si. David cun Saul in thah dingih a hawl
rero lai ahkhan saam hla tamzet a phuah (zoh aw, Saam 52, 54,
57, 59). Daniel cun Babilon le Medo-Persia kut hnuai ih hna a
tuan rero lai ah langnak a hmuhmi pawl a ngan. Paul cun thawng a
tlak lai ah Filemon, Kolosa, Filipi le Efesa cakuat pawl a ngan ih,
Johan cun Patmos ih sal a tan lai ah Thuphuan a ngan ve thung.
Himi cun Pathian thucah kengtu pawl cangan dingih fial an si tikah
khuitawk hmun ih an um khal le Thiang Thlarau ih kaihhruainak an
co a si timi nemhngetnak a si.

Lunglutza thil ummi cu Jesuh ih thuzirhmi pawl
hmuahhmuabh hi Pathian in thudik kilhim dingih rinsanak thawn a
hrilmi minung pawl hmangin kan hnenah ngan in aum a si. Himi
cun Pathian in A thucah kengtu pawl hmangin A thucah cu kilhim
le rinum zetih ngan khum in a um ding a si timi in rak hmuh a si.

Bible kan zum thei lo, ziangahtile a suahnak bulhram
ngaingai hman kan nei thei lopi a titu pawl hnenah ziangtin
saw nalet ding? Ziangah cui thil cu buainak tenau a si thiam?

NIHNIH NI (Monday) November 2

Calai ngandan le phun dangdang

Bible ahhin Pathian ih a thawtkhum thucah kengtu hmangin
cangandan phun dangdang a um ruiri. Hrekkhat cun nitin caan
hmandan an ngan (Zoh awla, Mipum 33:1-49). A dang ahcun
Daniel, Zakhariah le Johan cabu tivek pawl cun sancemnak lam
deuh khi an ngan, cui thil cu duhsannei hminsinnak tivek hlirih ngan
mi asi ih, van le lei th um pawl, vanlam thil le an ziaza pawl khal
ngan langin aum asi.

Siar ding: Isaiah 13:1. Himi Bible cun Isaiah ih pek
mi thucah kha ziangtin a tarlang?

Profet pawl ih don mi langnak cu khuimaw caan ahcun
“thusim mi” tith kawh a si—a sullam cu Pathian hnen ihsin Thuphuan
asilole biakawknak donmi tinak a si (khuimaw caan ahcun Bible
dang ahhin cui tongkam cu “phurrit” tikhal ih lehlin a si). Bible
lehlin thar deuh pawl cun a tamsawn cu biazai pianphung ih ngan a
si timi a langter, bangawknak khal tamzet an nei. Bangawknak
timi cu catluan neta a run ngansal simaw, asilole khuimaw caan ah
a hmaisa ta thawn khaikhinnak langternak tivek simaw a si theu.
Thimnak ah: “Cui ni ahcun minung in amah Sersiamtu a zoh ding
ih, amitin Israel ih Mi Thianghlim parah upatnak anei ding” (Isaiah

17:7).“Sersiamtu” le “Mi Thianghlim” timi cu thil bangrep aw an
si. Cui tongkam in pakhat le pakhat ih thuhla tamsawn in pe a si.

Profet pawl cun calai tluangtlam zet ih hman theu mi:
tahthiamnak (hmuhsaknak) le hleifuan thusim (uar zetih rel) tivek
pawl khal an hmang ve. An thucah mi kan nunpi ih, kan theih
olsam deuhnak dingah an hman mi cangan dan pawl theihthiam hi
thil thupi zet a si.

Cathianghlim sungih hmuh theih mi calai hmandan
phundang cu “ Thukham thubuai” hi a si. Thimnak ah Jeremiah
2:4-9 sungah Pathian in A minung pawl in thukham vekih an tuah
dingmi an pahbal ruangih daan vekih A phun zai thu a um.
Thuthennak khaan sung um vekih a reltu cun Pathian cu A
thuthennak san le vang relfiangtu thukhingtu vekin a tarlang.

Cathianghlim ahcun profet pawl cangan, santhuantu, hla
le tahthimnak tivek pawl khal an tel. Jeremiah cu a thucah kenmi
pawl hmuahhmuha cabu ih tuah dingih fial a si (Jer. 36:2), asinan
Thukham Thar cangan tamsawn cu bulpak asilole khawtlang
hrangih nganmi cakuat pawl a si. Pakhat le pakhat pehtlaihawknak
ih thuneihnak ah danglamnak zianghman a um lo. Paul ih cakuat
pawl cu hlansan profet pawl vek ih ruah mi a si, ziangahtile Paul
cun a cakuat mi pawl ah Thiang Thlarau ih thawtkhum mi a si lam
arel lang theu (zoh aw, 1 Kor. 7:10, 12, 40).

Zirnak hrekkhat cun Bible sungih milai thuhla cu
Pathian thuhla ah an ret. Ziangruangah cumi cu thlarau lam
siatralnak lamzin a si?

NITHUM NI (Tuesday) November 3

Cangan Bawmtu

Siar ding: Jeremiah 36:17, 18 le Rom 16:22. Himi
bungcang pawl cun Bible cangantu pawl in calai bawmtu pawl
an hman dan ziangtin in sim?

Jeremiah cun a thucah pawl a ngan thei ko ding tiah zum a
si. Asinan a simcianak thu pawl rinum zetih ngantu ding le miphun
hruaitu pawl hnenah thlensak tu ding mi rinum zet ah a thum aw
sawn a si. Profet pawl in Pathian thucah an phuangsuahnak dingih
calai lam bawmtu an hmannak Bible sungih zohthim ding umsun
cu Jeremiah lawnga si lo.

Thukham Thar ah Tertius cun, “hi cakuat ka ngan” (Rom
16:22) ti khal sehla, Rom cabu a hramthok ihsin Paul ih a simduh
mipawl lawng a rak ngan a si timi nemhngetnak a um. Tertius cu
Paul ih cangan tu, asilole a sungtuan a si — Calai lam ah Paul ih
tongkam pawl rak ngan thluhtu bawmtu a si.

Hivek cu Paul hrangah cun thilthar a silem lo. Kolosa le
Thesolonika cakuat kharnak ahkhan Paul cun a cakuat mi pawl
hmuahhmuah a dik thluh theinak dingah ““ ka kut rori in” (Kol.
4:18,2 Thes. 3:17, NKJV) tin cibai a buk thu a run bet sal theu.
Himi cun a cakuat ngantu ding mi pakhat ah a thum aw a si timi a
fiang zet. Ziangahtile himi cakuat pawl cu amai hnen ihsin a suak
ngaingai maw timi rinhlelnak a um thei lonak dingah Paul cun a
cakuat netkharnak lamah amai kut rori in angan a si.

Simfiangtu tamzet pawl cun Paul ih cakuat pawl ah calai
lam ih bangawk lonak tete an hmuh theu ruangah Paul cun calai
bawmtu a hman ruangah a si tin an rel. Cuvek cu Piter ih cakuat
pahnih khalah hmuh theih in a lang: “2 Peter ih tongfang pawl cu a
hmaisabik cakuat thawn an bangaw lo, asinan himi cu Peter in...
Grik tong ih a nganmi cakuat pawl a simfiangnak ah sungtuan
bawmtu a hman ruangah a si thei. Inn lam ih Grik tong hmang rero
tu Paul hman in sungtuan a hman ahcun Aramic tong hmangtu
Piter cun a hmang sinsin ko ding timi cu zum a um zet. Hi sungtuan
pawl cun Grik tong ih nganmi a cakuat ih tongkam pawl cu an
theifiang zet ding.”—The SDA Bible Commentary, vol. 5, p. 186.

Himi in a langter mi cu Pathian thucah kengtu pawl
ih ruahnak le a sullam hi dik ten humhim a si ko nan,
tongfang hman mi le catluan pawl cu anmah a bawmtu pawl
ih ca ngan thiamnak bang-awk lo dan in a langter thei a si.
Thawtkhum mi cu a ruahnak kha a si ih, cumi thlarau
hruainak ruahnak phuangsuak dingih an hman mi tongfang
hrimhrim kha a si theh kher lo.

NILI NI (Wednesday) November 4

Calai hrambun

“Cuihleiah, thu simtu cu a fim ruangah, mipi pawl cu
theihnak a zirh lai hrih; a si, mha zetih ngaihsakin, a hawl suak ih,
thufim tam zet cu a sangsangin a remh. Thusimtu cun cosan tlak
tongkam pawl hmusuak dingin a hawl: cuticun nganmi pawl cu an
dik, thutak thu rori an si”’ (Tahhla. 12:9, 10).

Himi thu hin a rak zohter mi cu Solomon ih thufim a nganmi
pawl hmuahhmuah hi amai ir-awm suak an si thluh lo ti hi a si.
Pathian ih thawtkhumnak hnuai ah anih cun thufim tamzet a
“hawlsuak’ ih, “pawm theih ding tongfim” tamzet a hmusuak a si.
Angaingai te cun Thufim 31 sungih nupi thathum thuhla cu Solomon
ith ngan mi siloin theihdah lo Siangpahrang Lemuel ih nu a si thu an
rel asi(Thufim 31:1). Thufim ahhin Izipt mi pawl ih ciahnehnak
khal a um a si timi theih a theih zet.

Cuvek thothoin, Thukham Hlun ih thawtkhum mi thuanthu
ngantu pawl khalin Pathian minung pawl ih thuanthu kha dik le
rinum takih an ngan theinak dingah, san thuanthu hlun cazin pawl
le thuanthu cabu dangdang pawl an rak zohthim thu in theihter a
si.

Siar aw: 1 Siang 11:41; Luka 1:1-4; le Jude 14, 15. Himi
bungcang pawl cun thawtkhummi cangantu pawl in thu
bulhram an lakdan thuhla ziangsaw in sim?

Ezrale Nehemiah hi Bible ngantu pawl lakih zohthim ding
dang pawl an si. Annih cun an thuanthu a hnget khoh theinak dingah
santhuanthu ngankhum mi pawl an hmang. Ezra cun Jerusalem le
Persia thawn pehpar aw ih thusuah mi le cakuat pawl a telh (zoh
aw, Ezra4-7), cule Nehemiah cun a thuanthu ngan mi ahhin sungkua
thlahsawng awkdan pawl a hmuh thu a telh ve (zoh aw, Neh. 7:5-
72).

Hivek hi Thukham Thar khalah a rung lang sal. “Luka ih
hmuhton mi ihsin a fiang zet mi cu Thawtkhumnak hnatuan cun
sunglam ih thiamcia mi thil hi a hlon hlo lo ti hi a si. Hitawk ahhin

Thiang Thlarau ih hruainak thawngin thawtkhummi mi pakhat cun
Jesuh ih nunnak thuhla nganmi pawl le tongkam ih a theihmi pawl
cu taima zetin a khongkhawm ih, a thu thethmi pawl hmuahhmuah
cu a komkhawm thluh.”—The SDA Bible Commentary, vol. 5,
p. 669.

Jude cun Bible sungih telh 1o mi Judah pawl ih hman mi 1
Enoch 1:9 sungta a run la tla a bang zet. An hmin rel lang lem loin
Paul cun Grik mifim pawl ih thurel mi a la sawng ve a si (zoh aw,
Tirh 17:28 le Titas 1:12).

Bible ngantu pawl hi langnak le zanmang tivek
hmangin thuphuannak dikzet hmangih kaihruai sikhal
haisehla, Thiang Thlarau in hi thucah kengtu pawl hi
hmundang ihsin thuanthu an lak ding hi a rak kham ruang
lo. Ziangruangah saw himi hi kan theih ringring dingih
ruahnak thupizet a si?

NINGA NI (Thursday) November 5

Pathian thucah le famkim lo minung

2 Korin 4:7 ah Pathian hlawnthil thuhla Paul in
ziangsaw arel?

Paul cun kanmai cak lonak thawn a kalh aw mi Pathian ih
huham a lang theinak dingah Pathian hlawnthil “leibel”’(minung)
kut ah rinsannak thawn a ret thu in sim. Cathianghlim cun Pathian
thucah kengtu pawl cu an bulpak nun ih an tluksiatnak thsin humhim
ih an um lo vek ciah in (thimnak ah : Moses, Elijah,David, Jonah,

le Piter), an cangan mi pawl khal minung ih theihthiamnak le pehtlaih
awknak lam ahhin famkim lonak pawl lakin an luat cuang lo a si.

“ Khrih sungih a langmi Pathian le minung pawlkom
awknak cu Bible sung khalah a um. Thudik a langsuak mi pawl
hmuahhmuah cu “Pathian thawtkhumnak thawngih pek mi an si”;
Asinan minung tongkam ih simfiang a si ih, Minung tulsam dan
vekih peksuak mi a si.”—Ellen G. White, Testimonies for the
Church, vol. 5, p. 747.

Paul in 2 Korin 4:7 ih anganvek in Pathian thucah kengtu
pawl hi thutak hlawnthil phuangsuak dingih Pathian ih kawhmi an
siruangah an minung sinak hi hlawn hlosak in an um cuang lo.
Cuvek thotho in Thlarau Thianghlim in thucah kengtu pawl cu tuisan
ih kan theihthiam har zetmi asilole kan komkhawm thei lomi
tongkam pawl ngan lo dingin a kham hai lo. Ziangkhal sehla, hivek
bungcang ummi pawl cu malte lawng an si, cui thil cu tluk phahnak
ih rak hman cu thinlung kau lo pawl an si ding. Bible zum hngettu
Khristian kan si vek in kan theihthiam lo mi um cing khalin Bawipa
rinsan in kan theihfiang theinak dingah Pathian kamsuak thu ahhin
kan pumpe aw thluh ding a si.

Bible sung ih danglamnak malte ummi pawl cu neta lam ih
an ngansawng reronak ih palhnak a um ruangah simaw, asilole
cangantu pawl ih ca bulhram laknak tete pawl an bangawk lo
ruangah tla a si thei. Himi bungcang pawl kan vun ruat tikah
cangantu ih tongkam hi kan thei famkim ngaingai maw, kan zirbet
vivo asile thuharsa pawl hi relfel theih thil a si pei maw timi hi kan
sut awk ringring a tul.

A langdan vekin diklo vekih a langmi pawl hmuahhmuah
kan relfel thei thluh lo hmanah thucah kan simmi ih a thupitnak
pawl cu an danglam cuang lo ti kan hmu thei a si. Pathian thucah
kengtu pawl ih famkim tawk lonak pawl um cing khal in Pathian
thudik cu rinum zetin tarlang a si timi kan theithei a si.

Pathian in thucah kengtu dingah sual nei lo
vancungmi pawl hmang loin a tlusia thei minung a hrilnak
san hi ziang a si ding tin na ruat?

NIRUK NI (Friday) November 6

Ellen G: White cangan mi

Ellen G White ih tonnun le cangan mi paw] hi Bible sungih
Pathian thucah kengtu pawl thawn pehpar aw in tuizarh ih kan
zirmi thawn bangawknak an nei zet. Anih khal a hnen ih tarlangmi
pawl ngan dingih Pathian ih fial miasi ve.

Kum 1909 ih a thilton mi pawl ruat kirsal in Ellen G White
cun, “Kanunnak liamphah theinak tuahmawhnak kan ton ruangah
ka hriselnak a tha lo ih, ca khal ka ngan thei lo. .. asinan zankhat
cu ka ihkhun kiangah Bawipa vancungmi pakhat a ra ih ka hnen
ah, “Na hnen ih ka pek mi thil pawl hi na ngansuak tengteng ding”
tiah 1 ti. Kei cun, “ca ka ngan thei lo” tiah ka ti. Thupek cu pekin a
um sal ih, “ka lo pekmi thil pawl hi ngan aw” tiah arun ti sal. Ka
zuam ding tin khua ka ruat, kinlan par ih cangannak cu ka vun la
ih, ka vun ngan thok, tongfang pawl cu olsam zetin ka ngan thei ti

ka vun thei aw” tin a ngan—In General Conference Bulletin, May
31, 19009.

Bible sungih thawtkhum cangantu pawl vekin Ellen G.
White khalin calai lam ih bawmtu hnatuantu a nei a si. A sungtuan
pawl cu ca zohfeltu dingih an beisei mi hnatuan pawl an tuan thluh
—thucah pawl fiahten theih a theihnak dingah cangan tu nu cu an
bawm ih, asinan anmah ih ruahnak ziangvek khal an telh lo. Annih
cumidang aiawh ih cangantu asilole cangan ngaingai tu pawl an si
lo. An hnatuan cu Ellen G. White in amai kut rori ih a ngan mi,
asilole tongkam rori ih a rel mi thilri ih thum aw mi an si.

Ellen G White khal in a thucah phuanglangnak sungih a
cangan mi ahhin midang pawl ih thuhla a laksawng mi a um ve hai.
A casiartu pawl hnenah a cabu hman mi pawl a sim tikah cangantu
pawl ih palhnak le diklonak tivek pawl a tarlang tummiasilotia
fiangter. Asinan a hman duh zet mi thudik rellangnak dingih an
tongkam a hmuh mi pawl a run hmang a si.

A diklo mi, asilole palhnak pawl teh ziangtin a si ding?

“Diklo theilo thuhla ahcun’ hitin a ngan “Diklo thei lo a si
tin ka ret aw riai lo; Pathian lawng hi diklo thei loumsun a si” tiah
ati—Selected Messages, book 1, p. 37.

Mi pakhat cun a cangan mi sungah theih harsa a silole
midang pawl thawn rualrem thei lomi tivek thungan mi a tong men
thei. Pathian kohnak a ngah ruangah khan Ellen G. White ih minung
sinak ziaza pawl a hlo theh cuang lo a si. Kanmah vekin Ellen
White khal a thanglian ih thlarau lam ah a puitling ve a si, cuih a

thanlennak le puitlinnak ziaza pawl cu a canganmi pawl lakah theih
theihinalangasi.

Kan sim co vek in, simsal a tha thotho mi cu a cangan mi
ziangkim hi vancung ihsin a rami an si tith azumtu pawl remthatnak
ah hitin a ngan, “A tluangtlam zetmi tongkam hman a tul caan,
nitinten ruahnak hman a tul caan, theihternak tluangtlam zet cangan
ih hnatuanpi pakhat le pakhat theihternak pek a tul caan pawl hi a
um ve theu a si. Cuvek tongkam le theihternak pawl cu Pathian
Thlarau ih thawtkhumnak hnuai ih pek mi an si lo” tiah a ti—
Selected Messages, book 3, p. 58.

ZIRLAIL7 *November 7-13
TUAH HIMI NGAI AW

SABBATH SIIMLAM

Tuizarh zirlai hrang siar ding: Mipum. 13:26-30; Jer. 36:20-
26; 2 San. 36:15, 16; Matt. 23:30-35; 1 Kor. 10:6-12.

Bible cangken: “Tu ah hi thil hmuahhmuah hi zohthim dingah
an parah a rak thleng: san netnak a ra thleng cuahco mi
kanmah pawl nunsim-nak ah ngan in an um” (1 Korin 10:11).

Tuisan ah mi hrekkhat pawl cun “anmai thudik” — an
hmuhton mi, an ruahdan, an tuldan le an ramri kham dan pawl, an
zumnak pawl ziangvek a sikhal ah rel suak dingin an forh aw theu.
“Thudik” ziangkim hi a dik mi an si ih (ruahnak tiangin a feh thei)
daiten umpi men ding a si lo. Asinan hivek “thudik” pawl
hmuahhmuah hi Thutak, Jesuh Khrih le a kamsuak thu thawn an
kalhawk ahcun ziangthil a cang?

Thil a cang mi cu mi hrekkhat cun Bible ih thutak cu an
pawm thiam ih, an thil tuahsualnak ihsin an kirsal; asinan mi hrekkhat
pawl cun an thuphan relmi ah an um ringring lai. Mi hrekkhat cun
thutak lam an hoi theinak dingah an ziaza an thleng ih, midang cun
an rak dokalh. Hivek pawl cu minung san thuanthu ah a rak um
Tero Zo.

Bible ih profet pawl cu mipi pawl ih theih duh lomi thucah
phuangtu pawl tith kawh an si theu. Cumi ahcun mi tamzet cun an
relsia, an hmuhsuam ih, thihnak tiang le thah ding tiangin an hringhro
(Heb. 11:32-38). Hivek pawl hmuahhmuah um cing khal in Pathian
profet pawl cun rinum zetin an thucah ken mi pawl an phuang
rero, ziangahtile Pathian profet simcia kaihhruai awknak cu an
hrang duhhril ding a si lo. Cumi cu Pathian minung pawl hrang nun
himnak zirhawknak a si. Curuangah thucah cu phuangihaum a
tul, bulpak in ziangtluk in cemral hman sehla phuangsuah ding a si.

NIKHAT NI (Sunday) November 8

Pathian thucah kengtu parih thinhengnak

Pathian mihril hruaitu Moses cun tiamcia ram hawl dingih
nelrawn fehtlang ih mi burpi a kaihhruainak ahkhan lungawinak le
natnak a theifiang zet.

Siar ding: Mipum 14:4-11. Hitawk ahhin ziangthil a
cang? Ziangah mipi pawl cu Moses le Aaron parah an
thinheng?

Himi bungcang hi fiangdeuh ih kan vun siar asile Israel
fate pawl cun Pathian rinsannak an neih lo ruangah Pathian parah
athinheng zet ti a tarlang. Pathian thuneihnak le ukawknak netabik
aiawhtu minung pahnih Moses le Aaron cu miphun thinhengnak ih
hmuitin mi bik ih an can hi thil olsam zet a si. Taksa le ruahnak
(thinlung) himnak hi minung zate ih kan neih duh ciomi le kan tul
zetmi a si. Hringhronak simaw, asilole kan thinlung le taksa

harhdamnak lam ih tihnung um zet ziang simaw kan theih ahcun
kan thinheng zet thei ih, kan thinlung a buai zet thei fawn.

Siar ding: Mipum 13:26-30. Israel fate pawl ih an tih
zet mi ziangsaw a si? Kaleb in an hnenah ziangvek
forhfialnak tongkam saw a sim?

Israel fale pawl cun Tiamcia Ram an luah dingmi ih
harsatnak thuhla ahhin tthphannak an neih zet, “asinan mipi pawl
cun an thinlung ah zumlonak hmunram an ret tikah Satan ih kut
hnuai ah an um ih, khuitawk tiang a hruai hai ding ti cu zohman in
an thei lo.”—Ellen G. White, Patriarchs and Prophets, p. 389.
Himi ahhin Moses cun hruaitu sinak ih harsatnak fehtlang pi thei lo
ding khawp a tong a si. Mipi thinheng pawl cu Moses le Aaron
parah an tuan ih, cule langngan zetin Pathian dokalhnak an nei a
si. Mipi pawl in Pathian ih hrilmi profet/hruaitu aiawh ih hruaitu
thar um dingin an ngen (Daan. 34:10-12, mipum. 14:4), Joshua le
Kaleb cun an hnipuan an thlek ih, mipi pawl hnenah tihphannak
nei cing khal in Pathian rinsan thotho dingin an ngen: “ ‘Bawipa
kan parah a lung a awi a si ahcun, hi ram sungah in hruai lut ding
ih, cawhnawi le khuaitizu luannak ram cu in pe ding a si. Bawipa
hi do lo inum uhla, cui ram mi pawl khal tih fawn hlah uh’ ““ (Mipum.
14:8,9, NKIJV).

Thil ziangkim a fehtluan caan ahcun Pathian rinsan
cu thil olsam zet a si, si ko lo maw? Vansiatnak pawl a thlen
caan ah teh ziangtin? Pathian rinsan ringring timi sullam cu
lungawi lonak le harsatnak a rak si caan ah teh ziangtin
saw a si ding? Cuvek a si ahcun ziangsaw na tuah ding?

NIHNIH NI (Monday) November 9

Thucah siatsuahnak: Then 1

Siar ding: Jeremiah 36:20-26. Thuthennak hmun ah
ziang thil a thleng, hruaitu pawl in profet simcia ralrinnak
ziangtin an let?

Jeremiah cu Judah miphun pawl an tluksiat lai caan ih
Pathian simcianak au-aw a si. Kum tamzet cu Pathian cun Jeremiah
hmangin Judah pawl parih a lungawi lo thu le Babilon in an neh
dingih salah an hruai ding ti tiangin ralrinnak a rak pe a si (Jer. 6:8-
19, Jeremiah 26). Bawipa cun rundam a duh, asinan annih cun an
rak ngai duh lo.

Judah pawl ih sualnak cu a nasa tuk, a danglam ve lo.
Milem biaknak, fahniang raithawinak, nupa sualnak, thuthennak
dik lo tivek pawl cu Jeremiah san ahcun thil fehdan phung a si.
Asinan Jeremiah ih ralrinpeknak le ngennak cu zianghman ah an
siar lo. Jeremiah ih profet simcianak hnatuan a cem zawng ah
Pathian in a fale zin dik lo ih a fehtu pawl hrangih a ngennak cu a
nasa deuhdeuh, Pathian cun annih cu tlen a duh ringring. Thimnak
ah Jeremiah 32 ahhin Pathian cun Jeremiah hnenah loram pakhat
lei dingin le fekzetih thil ti dingin a sim, “ ‘Ralkap pawl ih Bawipa
in hitin ati... “Inn, le lo, le sabit hmuan pawl cu hi ram sungah
neihsal an si ding, tiin’ ““ (Jer. 32:15, NKJV).

Jeremiah hnenah Sualsirnak le tuahthatsal awknak hrangih
ngennak netabik ngan dingih Pathian cangvaitertu bik cu
Duhdawtnak hi a si. Jehoiakim cun himi thucah, Pathian le A thucah
le A thucah kengtu cu hmuhsuam zetin a let a si.

Siar ding: Jeremiah 36:27-31. Jehoiakim ih
cangvaihnak cu Pathian in ziangtin a let?

Khuimaw caan ahcun Pathian ih thucah kan siatbal asilole
kan hnong asilole a thucah kengtu pawl kan rak hnong a si ahcun
a thucah copcilh in a hlo mai ding timi zumnak a um theu. Pathian
profet simcianak tongkam kan ngai duh lo ruangah kan hrang
Pathian thucah cu a hloral cuang lo. Kan hmuhsuamnak cun kan
lungruh ruangah simaw kan dokalh ruangah simaw kan sungkua
le kan parah harsatnak a thlen deuhdeuh ding a si. Siangpahrang
Jehoiakim ih netnak thu Jeremiah ih simcianak cun minung
hmuahhmuah hrangah ralrin peknak rapthlak zet anei (Jer. 36:30,
31): Pathian ih ralrin peknak kan thlahthlam asile kan sualnak le
kan thil thalo tuahnak ih a rah cu kan khawm tengteng ding a si.

A mipi pawl in an dokalh rero cing hmanih, an hnen
thlen thei dingih a zuamnak ahhin Pathian ih duhdawtnak
thawn pehpar in ziang so in sim?

NITHUM NI (Tuesday) November 10

Thucah siatsuahnak: Then 2

Minung in simcianak thilpek an letdan cu phun dangdang
in a si. Moses thuhla ahcun Israel fate pawl cun Tiamcia ram ih an
lut tikih an va ton dingmi pawl an tih tuk ruangah Moses le Aaron
cunasa zetin an dokalh. Cui hnu kum ziangmaw zat ah simaw
Siangpahrang Jehoiakim cun Pathian simcianak tongkam pawl

siatsuah theh dingih ruahsannak thawn Pathian thucah a urkang
thluh.

Ziangkhal sehla, hivek ih thilcang mi pawl hi anmah ten
cang mi an si lo. Hlansan ih Israel le Judah pawl ih thuanthu ahcun
annih cun profet pawl an hnong ringring a si.

Siar ding: 2 Sansiarnak 36:15, 16. Ziangtin saw Judah
miphun pawl khan Pathian ih A profet pawl hmangin an
hrangih thucah a kuat mi an ret let? A netnak ahcun Judah
pawl ih ziaza thu ah Pathian in ziangtin a let?

Jeremiah ih profet hna a tuan sung cu Josiah, Jehoahaz,
Jehoiakim, Jehoiachin le Zedekiah ih ramuk san ah a si.
Nebuchadnezzar ih kaihhruai Babilon lalram cu tu ahcun Israel
kawtka sangka ah a um zo. Jeremiah ih simcianak pawl
hmuahhmuah cukum 21 mi Zedekiah bawi tohkham ih a to ahkhan
a famkim thluh a si (2 San. 36:11). Bible cun, “Cun Bawipa a
Pathian ih mithmubh ah thilthalo a tuah ih Bawipai’ kaa ithsin thu
simtu profet Jeremiah hmaiah hnuai a dor lo” tiah a ti (2 San.
36:12).

Jeremiah ih simcianak profet thilpek simfiangdan hi hminsin
aw. Anih cu Pathian Kaa ihsin a tong mi vekih hmuh a si. Cuvek
thil um cing khal in Zedekiah cu profet hmaiah a tangdor duh lo.
Minung menmen, kanmah vekih misual a si mi Jeremiah cu Bawipa
aiawh ih dingtu le a aiawh ih thuphuangtu a si.

Jeremiah cu cuvek hnatuantu tampi lakih pakhat a si. Kum
zatel in Pathian cun a minung pawl hnenah profet pawl a thlah
ringring (Suah. 3:15, Saam. 105:26, Mal. 3:1, Isa. 6:8, Jer. 25:4,

Matt. 11:13, Luka 11:49), “zokhal an hloral ding” a duh lo ih,
“sualsirnak thawn an rat ding a duh sawn a si” (2 Pit. 3:9, NKJV).
Himi hlansan Israel le Judah thuanthu hi sualsirnak nei in,
rundamnak ih A thutiam thawn a mipi pawl A hnen ih an rat theinak
dingin cawl loih a zuam rero tu Pathian ih thuanthu a si.

Asinan Judah thuanthu ih caan neta lam ahcun Jeremiah
profet simcianak au-aw ih thla-ngamnak le kaihhruainak thawngin
Judah pawl hnen ih Pathian zangfahnak cu tangdornak, zumnak le
sualsirnak thawn siloin hnihsuak sainak, hmuhsuamnak le nautatnak
thawn an rak let a si.

Pathian tongkam zianghman ah siar loin Pathian
thucah kengtu an hmuhsuam ih, A profet an simsia. Tuisan
ah cuvek cun zianghman kan tuah lo ding ti a fiang — asilole
kan rak tuah pang maw?

NILI NI (Wednesday) November 11

Puarthaunak

Caan liamcia ih midang thil tuah mi thlir phah in kei sehla,
an tuah mi cu ka tuah hrimhrim lo ding! tin nangmahten na ruat
theu maw, ziangkhalsehla, kanmah le kanmah dik zetih kan
kilkhawi awk cun midang pawl ih an tuahdan vek cekci in
zianghman kan tuah lo men thei, asinan thil thuhmun in kan khawsa
theu, cuvek sual cu kan tuah kirsal rero, kan tuah ngaingai mi
pawl hmu duh loin kanmah ten kan hum aw rero men. Hivek ciah
hi Jesuh amah rori ih a rel mi a si: “Nang midepde, na mit sungih

thingtum kha la suak hmaisa ta awla, culawngah na unau mit sungih
mit hnawm coih ding cu fiangtein na hmu thei ding asi’ “ (Matt.
7:5).

Siar ding: Matthai 23:30-35. Hitawk ahhin ziang
thilthupi zet, tuar nat thlak zet saw Jesuh ih a tuah mi? A
tongkam ihsin ziang ralrinnak saw kan lak tul zet mi?

Hitawk ahhin Jesuh cun Farasi pawl ih nuntu zia ah huatnak
anei timi a langfiang zet, ziangahtile an an depdepnak cu thleng
danglam duh loih an luarkai deuhdeuh ruangah a si. Jesuh cun
Farasi pawl ih sakhuanak hi a khawp tuk zo. Annih pawl cu hnipuan
fual zet hruk in, thlarau lam milian vek in an um ko nan, mithi ruh
hlirih khat sirang hnihmi thlan khur thawn an bangawk ruangah a
beidong zet (Matt. 23:27, 28). An sualnak pawl theihter an si ih
tlunah, Jesuh in sir-aw in rundam an si theinak ding caan tha a pek
sal rero hmanah, an sualnak cu an phuang aw duh lo ih an fehsan
duh cuanglo asi.

Hivek minung pawl thawn an hmaiton awk caan ah Jesuh
in “depde” pawl tith a kawh khal hi mangbang thlak ding a si tuk
lem lo. Himi catluan cu hitin a feh theu : “Daanthiam le Farasi
midepde pawl, nan hmakhua a pit!” “ tiin ( Matt. 23:14, 15, 23,
25, 27).

A ngaingai te cun an nunnak cu thil pakhat sim rero cingin,
a dang thil va tuah san deih khi a si. Profet pawl parih an thiltuah
dan khal cuvek thotho a si. Profet pawl ih thlaan ceimawinak
thawngin an zumnak an khaisang tin an ruat aw, asinan thil thupi
sawn, profet pawl ih tongkam ih sualsirnak tivek pawl neih ding

cu anrak hnong. Thiltitheinak le profet pawl ih huham vek neih ve
an duh, asinan an thucah pawl ahcun an lungawi thei fawn si lo.
Pathian siahhlawh pawl ih thlan cu mawi zetih an tuah tikah Pathian
thucah kengtu pawl ih thisen suahnak ah kan tel 1o a si tin an ruat
aw. Cutin an ruat lai rori hmanah profet ai hnakih nasa sawn mi
pakhat Messiah rori cu thahdan ding an timlam rero a si.

Cuvek sualnak thotho: lenglam ahcun Pathian
tihzahmi vekin nung rero cingin, kan sungril ah helnak,
duhamnak le huat-awknak in a khatmi kan si lonak dingin
ziangtin kan ruat thei ding?

NINGA NI (Thursday) November 12

Kan hrang ralrin peknak

Thukham hlun ith thu ummi pawl hmuahhmuah hi ziangvek
in borhbah le lungsiatza si hman sehla, san le vang um ih pek mi an
St: Ruahnak tha zet a um, cutin cun Pathian kan dokalh a sile
ziangthil a thleng ding timi zirnak kan neih theinak dingah a si.

Siar ding: 1 Korin 10:6-12. Paul ih reldan vek asile,
Bible sungih ummi ca pawl ngan dingin ziangah Pathian in
profet pawl a thawtkhum?

Himi bungcang ahcun Paul cun tikcu liamcia le a tu pehzom
awknak a tuah ih, hlansan Israel le kawhhran pehzom awknak
khal a tuah, cumi ahcun Jesuh cu Bawi le rundamtu ih a cohlangtu
kannih pawl khal tu ahcun kan tel ve a si (Gal. 6:14-16).

Paul cun caan liamcia ih Pathian thawn tontehnak a rak
neitu minung pawl ih thuhla cu — an thatnak le siatnak pawl khal
zianghman ih siar lo vek men ih um ding kan si lo timi a relfiang zet.
A ngaingai te cun a thupi tuk tin a ruat ih, tahthimnak ah a ret
khawm thluh “Tu ah hi thil pawl hi, thilsual tuah an hiar vekih kan
hiar ve lonak dingah, kan zohthim dingmi an si” (1 Kor. 10:6).
Phundang in kan sim asile a liamcia caan cu hmailam hrangih a
thoknak pawl an si. A liamcia pawl cu a tufang ah ziang thil a cang
timi le hmailam caan ah ziang a cang ding timi relnak a si.

Ngaingai te cun Pathian cun cathianthlim ih um thucah le
kan hnenih A profet a thlahmi pawl hmangin profet simciannak
pawl kan ngaihsak phawt cun a liamcia caan ih thil an rak tuahsual
mi pawl kha va tuahsal dingah in sim lo. An thu kan ngai, kan zir,
kan thlun ahcun kan nun dinhnget in a um ding ih, mi hlawhtling
kan si ding (2 San. 20:20). Mi hrekkhat hrang ahcun thlarau lam
hlawhtlinnak pawl cu inn tha neih, motor neih, sinfen neih le thilri
dang pawl neihnak ihsin simfiangnak a um theu. Pathian in kan
tulsam mi pawl in ngaihsak dingih thu in tiamnak ahhin lamzin
dangdang ih hlawhtlinnak kan neih vek ciah in kan thlarau lam
khal a hlawhtlin ding a duh a si (3 Johan 2). Asinan Khristian nun
ahhin thlarau lam famkimnak dik hngetzet ih nei ding cun Pathian
thucah thlun a tul a si.

Pathian cun a tongkam pawl a hloral ter men lo. Thu arel
tikah A tongkam pawl cu kumkhaw hrang a si. An thiltitheinak le
an thatnak cu a cemral dah lo ding (Isa. 40:8). Hivek pawl cu kan
hrang forhfialnak dingih pek mi an si, “an parih netnak a thlengtu
pawl hrangah” ti a si kha (1 Kor. 10:11, NKJV). Cumi cu thildik

asi ahcun cui tongkam pawl cu tuisan ah kan hrangah ziangtluk in
hman a theih lai ding?

Bible sungih dokalhnak le zumlonak thuanthu pawl
na siar tikah, cuvek sualnak vek tuah lo dingin anmai hnen
ihsin ziangmi zirlai na la thei?

NIRUK NI (Friday) November 13

A donmi thucah cohlang in a phuangsuak

Ellen G. White Estate ih director hna rak tuandahtu Ellen
G White ih tupa Arthur White cun a pi khan a damsung ah langnak
a zatel a dong ih, profet zanmang khal tamzet a dong tin a rel.
Langnak a hmuh hi minute reilote sung tla a si ih, nazi tamzet khal
a si, culai caan ahcun mi tamzet khalin an thei. Khuimaw caan
ahcun amah a zumlotu pawl khal in mipi vantlang ih a
phuanglangawk lai ahhin amah an zoh hliah theinak ding caan tha
an nei ve theu.

Bible ih profet vek ciah in Ellen G. White cun langnak a
hmubh laiah thil danglam zet a tong ve theu. Kum 1868 ahkhan
James White cun Ellen G. White ih langnak a hmubh lai cu famkim
zetin a simfiang. Anih cun “a kiangih thil ummi pawl zianghman a
thei nawn 10, a thaw a thaw lo ih, a tit khal(tha) pawl cu “an khot
zet” ih “an semrem thluh”’; a cangvaihnak le kutke pawl cu, “zalen
le mawi zet an si” cule a mit a meng ringring. Langnak a hmuh theh
veten zianghman a hmu thei lo lawk, asinan a mit a siat cuang lo.
Langnak cu ziangtluk a rei ding ti zohman in an thei lo, amah Ellen

G White rori hman in a thei lo. Langnak cu ziangtikah a um ding,
ziangtluk arei ding ti hi zohman ih thunun theih mi a si lo, langnak
cu Amah Ellen White rori hmanih beisei loin a um theu a si (zoh
aw, James White, Life Incidents, pp. 271-274.)

Bible san vek ciah in mipi ih thucah rak dondan cu an
bangaw lo ruri. Hrekkhat cun Pathian thuron cu an pawm ih, a
hrek cun an hnong. Amah Ellen G. White khal in, “Pathian in A
minung pawl nunsim tu dingah in ret a si...ka parih phurrit a ret
vek ciah in himi thucah pek mi pawl cu ziangtin an zohkhen ding ti
ah tuanvo neitu ah a tuah ding. Himi hnatuan nuam lo cu kei hrangah
ka hril mi a si lo. Himi hnatuan hi milai ith duhdawtnak le
thangthatnak 1 petu hna a si lo... I tlentu ih hmin le cahnak ahhin
ka tuah theitawk cu ka tuan ding. Pathian Thlarau ih in fial vekin
ralrin peknak, thuron le nunsimnak, forhfialnak tivek ka nei ding.
Minung ih an theih ding lole an rak hnong a si hmanah ka tuan
thotho ding. Ka hnatuan cu keimah le keimah hnangamnak pekawk
hi asi lo, asinan hnatuan in petu van ih um Pa Pathian ith duhdan in
ka tuan ding a si.”—Testimonies for the Church, vol. 4, pp. 231,
232.

Lunglutza thil ummi cu a thucah a rak hnongtu pawl in
Pathian thulam zirnak ruangah siloin anmai bulpak ih Ellen G White
duh lo ruangah le an zum thei lo ruangah a si tlangpi. Ellen G.
White cun profet thusimnak ih a thilpek a zum lo tu pawl parah
zangfahnak a nei zet. A ngaingai te cun cuvek minung pawl cu “an
dinhmun an hmusuak ih, an lungkimnak le an dokalhnak an
hmusuak hlan sung cu, “thinsaunak le unau duhdawtnak thawn”

F-7

zohkhen ding a si ti a fiangter..”—Testimonies for the Church, vol.
1, p. 328.

Ellen G. White cun a profet thilpek a donmi cu Pathian in
ahnenih a pek mi thucah ngaingai a si timi a zum hnget zet. Mipi in
thinlung tlaitluang zetih thudik an hawl ahcun a thilpek donmi cu
thudik hlir an si timi an ra hmu suak ding tihi a zum zet.
Theihthiamnak thasawn an hawlnak ah Pathian in a kaihruai ding
tiah a zum, asinan Pathian in “‘thudik lam ih kan zumnak a kilkhawi
theinak dingah” hmuhsaknak tawkfang in pe a si tiah a ngan.”—
Testimonies for the Church, vol. 4, p. 231.

ZIRLAIS *November 14-20

PROFET CANGAN SIMFIANGNAK

SABBATH SIIMLAM

Tuizarh zirlai hrang siar ding: Matt. 5:17-48; 1 Kor. 16:20;
Matt. 4:1-11; Luka 10:25-28; Luka 24:25-27, 44-49.

Bible cangken: “Cun Moses ihsin a thok ih profet pawl
hmuahhmuah tiang, cathianghlim hmuahhmuah sung ih a
thu thawi pehparaw mi thil pawl cu an hnenah a simfiang
(Luka 24:27).

Jesuh cu thinglamtah ih khenbet a si hnu le a thawhsal
hnuah Khrih cu a lungsia zetmi dungthluntu pahnih hnenah a lang
ih, annih cun “Amah cu Israel pawl tlen tu ding a si tiih kan rak
ruahsan zetmi a si” tiah an ti (Luka 24:21, NKJV). Dungthluntu
pawl cun Rom ukbetnak ihsin Judah pawl runsuak tu Messiah an
beisei zet. Himi beiseinak dik lo le a rahsuak mi beidongnak cu
Thukam Hlun ih Messiah simcianak thu simfiangnak hrekkhat
lawng ih thum awknak ihsin a ra suak mi a si.

Cui dungthluntu pahnih ih theihsual mi cu Khrih cun Ca
thianghlim ihsin a simfiang (Luka 24:25-27). Khrih ih Cathianghlim
simfiangnak cun an mit a vangter ih, an thinlung a kangter (Luka
24:31, 32). Cumi hnuah Jesuh cu dungthluntu tamzet an umnak

Jerusalem ah a lang, “Cun cathianghlim an theihthiam theinak
dingah, an theihnak a onsak™ (Luka 24:45, NKJV; himi khalah
zoh aw, Luka 24:33, 36, 44-49).

Himi tontehnak cun profet cangan dik zetih theihthiamnak
th rahsuah mi tha pawl a tarlang. Simcianak diklo ih theththiamnak
cun thlarau lam siatralnak a thlen thei.

NIKHAT NI (Sunday) November 15

Bible, amah ten a simfiang aw

Bible kan simfiangnak ahhin kan khawruahnak in nasa zet
in aluatkhat. Bible hi hlansan ih ca funkhawm menmen mi a si tith
aruattu pawl cun cui cabu sungih cauk tam zetih pehzom awknak
zianghman an hmu thei lo ding. Asinan kaihhruai awknak bulhram
a simi “Ca Thianghlim tinkim hi Pathian thawtkhummi a si ih
hlawknak a nei” (2 Tim. 3:16, NASB) timi kan ruah ahcun an
pumkhat awk thluh zia kan theifiang dingih, Bible hi amahten
simfiang aw dingin rem kan ti ding a si.

Siar ding: Mathai 5:17-48. Himi thu sung ahhin Jesuh
cun Thukham Hlun ih thuzirhnak ziangtin a simfiang?

Matthai 5:17-48 sung hi a tlunlam ihsin vun siar tikah Jesuh
cun Thukham Hlun ih thuzirhnak cu Amai thuzirhnak thar thawn a
thleng (aiawh) vekin tla a lang a si. Asinan ralrin zet in thaten kan
vun zir tikah Jesuh cun Thukam hlun ih thlarau lam thuhla thuk zet
a pholang ti a fiangter. Himi ahhin Jeremiah 31:31-33 ih um
Thukham Thar hnuai ih Pathian daan cu an ruahnak sungah a ret

ding ih, A mi pawl ih thinlung ah a ngan ding a timi thutiam a
famkimter a si (zoh kop aw, Heb. 8:8-10, Heb. 10:16).

Khuimaw caan ahcun thungan mi pakhat simfiangnak cu
cui thu ngannak cabu sungah ret in a um theu. Thimnak ah Daniel
2 ahkhan Siangpahrang Nebuchadnezzar ih zanmang thuthup
relnak kan hmu (Dan. 2:31-35) cule tui mang ih simfiangnak khal
aum hngal a si (Dan. 2:36-45). Cuvek ciah in Mathai 13 ahkhan
thlaici vorh tahthimnak kan hmu ih (Matt. 13:1-9), cule a
simfiannak khal kan hmu (Matt. 13:18-23).

Khuimaw caan ahcun thucah simfiannak cu neta ih profet
pawl in an run relfiang. Thimnak ah 2 Sansiarnak 36:22,23 ahhin
Jeremiah 25:11, 12 le Jeremiah 29:10 sungih um simcianak kum
70 sung simcianak thuhla kha a nemhnget a si. Ziangkhal sehla,
Thukham Hlun ih thu tamzet cu Khrih ah a famkim thluh ih,
Thukham Hlun ih thucah tamzet khal Thukham Thar ah simfiangin
aum thluh.

“Thukham Hlun cu simduhsan nei hminsinnak sungih um
thuthangtha a si. Thukham Thar cu a ngaingai ih ummi a si. Pakhat
cu a dang vek thotho in a thupi zet mi a si”.—Ellen G. White,
Selected Messages, book 2, p. 104. A ngaingai te cun Thukham
Thar cu Thukham Hlun ih thawtkhum mi simfiangtu a si.

Ziang ruangah saw Bible kan zir ahhin kan ruahnak
pawl theihthiam hi a thupit? Kanmah in Pathian kamsuak
thu kan then ding a silo ih, kanmah hi thuthen in kan um
sawn ding a si cun ziang ruangah saw kan ruahnak thupi zet
cu Pathian kamsuak thu vekih kan rinsan?

NIHNIH NI (Monday) November 16

Nunphung thuanthu

Siar ding: Isaiah 65:17-20. Leithar le vanthar ah
nauhak cu “kum 100 upa in a thi ding a timi sullam ziangsaw
a si? (Isa. 65:20).

Isaiah 65:20 hi a nunphung thuanthu thei mumal ih kan
vun zoh ahcun leithar le vanthar ah misual le thihnak tivek a um lai
ding tiih rel pang a ol te. Asinan cui ruahnak cu Isaiah cabu sungih
midingfel a thimi pawl an thosal ding (Isa. 26:19), cule thihnak le
riahsiatnak cu a netnak ah an um nawn lo ding (Isa. 25:8, Isa.
65:19) a timi thawn an kalh aw thluh.

Isaiah 65:20 cu duhsannei hminsinnak tongkam a si. Ziang
nauhak saw kum 100 kim dah? Isaiah 65:17-20 ih nunphung
thuanthu kan siar tikah himi thu (bungcang) cu Israel miphun ih an
dong dingmi thlawsuahnak khihhmuhtu biazai a si timi kan theithiam
ding. Asinan annih khal Thukham daan ih rinum zetih an um lawngih
an ngah dingmi a si (Daanpeksalnak 28 thawn zoh aw). Jesuh in
Matthai 24 ah thil a thleng cing dingmi cu lehhnu lam ih thil a
thleng dingmi thawn a pehzom awkter. Cuvek ciah in Isaiah cun
hitawk ahhin a tuah ve, a tu ih thil a thleng dingmi cu leithar le
vanthar aum dingmi ih hmaihruaitu a si timi a khih hmuh.

Isaiah ih sersiam tharnak cu hmailam caan hrang lawng a
si lo. Cui thil cu sualngaidamnak le tlennak ih Pathian sunlawih
hnatuannak hmangin a tu khalah zamrang zetin a lut zo a si. Himi
cang cun a tu rori hmanabh, leitlun ih Israel pawl an um rero lai
hmanah Pathian cun thihnak a neh zo. Himi ruahnak cu kum reipi



103

nunnak le naute thihnak hlonhlo dingih thutiamkamnak hmangin a
langter. Himi pawl hmuahhmuah cu a netnak ih thil a ra thleng
dingmi phenthlam te men fang a si.

Siar ding: 1 Korin 16:20. Himi thu hi a tui kan
nunphung le tikcu caan ahhin ziangtin kan hmang thei ding?

Thukham Thar san ih Grik nunphung ah laicin le rualpi
naivai lakih cibai bukawknak cu hnamawknak in a thlun. Paul cun
Khristian lakah hivek ih cibai bukawknak um ve dingin Rom 16:16,
1 Korin 16:20, 2 Korin 13:12, le 1 Thess 5:26 ah a sim. Himi
thuhla ihsin Bible thuzirh mi ‘zumtu rak hmuakdan le Pathian innsang
ah tel ve ih an thethawknak dingih cibai bukdan pawl’ kan zir ngah
thei. Nunphung hrekkhat ahcun hnamawk tivek cu thil mawi lo zet
a si men thei, cumi ai hnakin kut kaih awk (cibai awk), pawm
awk, tihzah pek ih lukun tivek pawl cu nunphung ih pawm nuam
deuh an si men thei. Nunphung lamih tarlang awknak pawl cu
ziang a si hmanah Paul cun kawhhran pumkhawm awknak ah
cohlang mi le duhdawtmi ih an theih awknak dingih va tuah dingah
Paul cun forhfialnak in nei a si.

NITHUM NI (Tuesday) November 17

Cangan thuangthu

Thusimtu hminthang zet pakhat cun harsatnak nasazet a
tongtu mi pakhat in a nun ih Pathian duhmi theih a duh thu a sim. A
Bible a vun kau ih a kut zung ih a vun tawk ngah mi cu Matthai
27:5 asi, “Cule Judas cu a feh ih, amah ten a va awk aw that”

(NKJV)timi a siar ngah kherkher. Cule a duh a kim ciah lo ih,
Bible cang dang a vun tawk sal ih, Luka 10:37 a vun tawk ngah,
“Cule Jesuh cun a hnen ah, “Feh awla, cuvek in va tuah ve aw”
(NKJV) timi a hmu ngah lala. An pahnih in Cathianghlim ih um
thudik an si. Asinan a thuanthu an theihthiam ding a thu pi a si.

A ngaingai te cun Bible sungih thucah diklo vekih lang mi
tamzet cu an cangan thuanthu ihsin a ra suak mi an si deuh thluh.
Himi cun Cathianghlim simfiangdan phun dangdang a suahter a si.

Siar ding: Semtirnak 3:1-5 le Matthai 4:1-11.
Ziangtinsaw Satan khan Pathian Kamsuak thu cu thuanthu
lenglam ih a nunpi dan?

Mi hrekkhat pawl cun an theihnak a mal tuk ruangah Bible
thucah cu thinlung takten an danglam ter. Asinan a dang pawl cun
atlun ih cathianghlim sungih a relmi pahnih khalah Satan in a tuah
vekin tumhrimnak thawn an tuah. Ziangvek thinlung neiih tuah a si
khalah a rahsuak mi cu siatralnak a si ringring.

Eden hmuan ahkhan (Sem. 3:1-5; zoh kop ding, Thup.
12:9), Satan cu Evi hnenah milai tong thiam, rul duh um zet le thil
theih cak hiar thei zet vekin a lang. Pathian kamsuak thu pawl cu
a hramthok ihsin a hnokter thluh ih, Satan cun a tlangpi thu a vun
rel ciamciam ta ih, cule amai bumnak simfiangnak ah a lut pi.

Jesuh kha nelrawn ah Thiang Thlarau ih a hruai tikah (Matt.
4:1-11,Luka4:1-13), “Satan cu Khrih bum ih thlem dingin nelrawn
ahcun vancungmi eng vekin ara a si”—~Ellen G. White, in The
Advent Review and Sabbath Herald, December 18, 1888.
Khirh thawn an biakawk ahkhan Satan cun

tumhrimnak(siatsuahnak ih mahte barhlut aw hrim) thawn
tihnung um dinhmun 1h a dingtu pawl khal Pathian in a kilhim thotho
ding timi a rel suak theinak dingah Saam 91:11,12 cu dik lo zetin
arun hmang.

Eden hmuan le nelrawn tontehnak thlemnak pawl cun
doawknak ropi a rak um a si timi a nemhnet, cumi ahcun Pathian
Kamsuak thu simfiangnak le tongkam le nganca khal a tel thluh a
si. Annih pawl cun Bible thu kan theihthiamnak cu a thuanthu thawn
rinum zetih kaihnget a thupit zia theithiam dingin in bawm a si.

Thudik a lang theinak dingah bumawknak hi a tul
mi a si lo. Cuti a si ahcun ziangruangah saw kan thurel mi
pawl ziangtluk an dik timi langternak ah a thuanthu lenglam
tiangtiang ih va lak kual ciamconak thlemnak hi kan hrial
tengteng a tul?

NILI NI (Wednesday) November 18

Cangan sullam

Khristian hmuahhmuah in anmai bulpak ih Bible an
theihthiam a mul. Rundamnak lamzin theihthiam theinak dingah
Bible cu a fiang tawk tuk. Asinan ruahnak fim a nei pawl hrangah
lungbuai thlak zet thil khal a si thotho. Cathianghlim cu ziangtik
hmanah a cem thei lo mi rundamnak thuhla a si ih, ziangtik hmanah
a cem thei lo mi theihnak hlawnthil a si.

Siar ding: Luka 10:25-28. Mi hrekkhat pawl cun
Bible hi simfiang hran ciamco khal a tul lo tiah an ti theu.

Hivek rak si ngaingai bangta sehla, ziangah saw Jesuh cun
himi daan thiampai hnenah, ¢ ‘Pathian daan ah ziangtin a
rak ngan aw? Ziangtin saw na simfiang’ “ (Luka 10:26
Thucah) tin thu a sut?

Cangan mi sullam theithiam dingin ahmaisabik ah tongfang
hmanmi kan theih thiam a tul, cule cumi thawn pehpar aw mi cangan
thuanthu le Bible pumhlum ih a hmandan, a thuanthu nunphung
fehdan, a netnak ah kan theih tawk ih kan hmandan pawl kan
theihthiam a tul a si. A netabik ahcun kan thunet kharnak cu
Cathianghlim ih thuzirhmi kauzet thawn an remawk thluh a tul a si.
Cathianghlim ih thil bangaw a rel mi — Thuthangtha pali sungih a
umdan vekin —kan theihnak a kau sinsin ding a si.

Matthai 5:43-48 cu Luka 6:27-36 thawn zohthim aw.
Ziangtin saw Matthai 5:43-48 le cumi thawn a milaw mi Luka
6:36 ith ummi thu cun Mathai 5:48 th um “famkim” timi sullam
theithiam deuh dingih in bawm?

A dikmi Cathianghlim simfiangtu th mizia thupi zet pakhat
cu tangdornak le taimaknak komaw mi nun hi a si. Kanmah lakah
zohman in thutak kan nei lo timi thei ringring aw; thlalang ah thim
zetin kan hmu aw thluh a si.

Thurin dik zet neih kan tum ringring ding a si (2 Tim. 4:1-
5). Thlun dingmi thil thupi zet cu kan theihfiang mi, thil fiang mi
pawl hmuitin ih, cule cui thuhla ih thansoh ding hi a si. Cuticun
caan a hungliam vivo khalah thuhla tamzet ahhin a tu ih kan
theihthiam vak lomi thil pawl khal theithiam dingin in bawm ding a
si. Kumkhua ih na let thei thluh lo dingmi thusuhnak a um ringring
ding.

Na thinlung a lo buaiter zettu, na theihtiam thei riai
lomi, a sinan leh hnu ih simfiangnak na ngah sal mi thuhla
kha vun ruat aw. Cui na hmuhton mi cun na theihthiam hrih
lo mi A Kamsuak thu ah Pathian rinsannak nei thotho dingin
ziangtin alo bawm ding?

NINGA NI (Thursday) November 19

Bible simfiangnak

Bible kan zirnak ahhin tumtah mi thil thupi zet pahnih kan
hmuitin ding a si: bulpak ih thlarau lam thansoh le midang pawl
Jesuh thawn laicin awknak rundamnak sungih hruailuh ding hi a si.
Khrih cun Khristian dik takcu Thiang Thlarau hmangin “thutak
hmuahhmuah sungih” (Johan 16:13) kaihhruai mi, “Pathian ih ka
ithsin a suak mi thu kip thawn” (Matt. 4:4, NKJV) a nungtu, kan
hnen ih A thupek “mi pawl hmuahhmuah’ midang a zirhtu a si ding
tiah a ti (Matt. 28:20).

Siar ding: Luka 4:16-30 le Luka 24:25-27, 44-49.
Hitawk ih Khrih in Cathianghlim a simfiang dan ihsin ziang
kan zir suak thei ding?

Jesuh Khrih cu “lamzin, thutak, le nunnak™ a siih, a si
ringring ding (Johan 14:6, NKJV). Curuangah a thuzirh mi cu
Cathianghlim sungah hnget zetin a phum aw a si. Thimnak ah Marka
1:14,15 ahkhan, “Tu ah Johan cu thawng thlak a si hnuah, Jesuh
cu Pathian uknak ram thuthangtha sim in Galilee ah ara ih, Caan
akim zo ih Pathian uknak ram cu a nai zo a si: siraw uhla thuthangtha
hi zumuh, tiah a ti”. Hitawk ih caan a timi cun fiang zetin Daniel

9:24-27 akhihhmuh a si. Tlangpar thuthangtha simnak ahkhan
(Matthai 5-7) Jesuh cun Suahlannak 20:13 le 14 (Matthai 5:21,27)
sungta a run la suak. Luka 4 ahkhan Isaiah 61:1,2 sungta a la
suak a si. Jesuh cu Bible simfiangtu famkim zet a si.

Tahthimnak dang pakhat cu Tirthhlah 8 ahkhan tilper mi
Ethopia pakhat cu “Pathian bia dingin Jerusalem ah ara” tiah in
sim (Tirh 8:27, NKJV), cumi sullam cu anih hi Judah biaknak
thawn a rak pehtlai aw tu le asilole bikin Judah pawl ih tuah mi
puai ih feh theutu a si ko ding. Isaiah cabu hman a nei ih, inn lam
pan ih a feh lai hmanah a siar rero. Asinan simcianak sungih sual a
phurtu siahhlawh timi thuhla zianghman a theithiam lo. Curuangah
amah simfiang tu ding mi pakhat a tul zet.

Himi tontehnak cun zirlai thupi zet malte in zith duhmi a
um. A hmaisabik ahcun Cathianghlim siar menmen hin a sungih thu
um pawl thuk zetih theihthiamnak ah mi a hruai ringring lo. A
pahnihnak ah, Cathianghlim zirnak ihsin pakhat le pakhat kan
theithiam vivo thei. Pathumnak, Bible thucah hi midang hnen ih
sim ve dingin bulpak tin in tuanvo kan nei thluh a si.

Filip in Isaiah cabu le a dang Thukham Hlun sungih thuhla
um mi pawl a simfiang tikah tilper pa cun tipilnak a neih phah
(Tirth 8:35-39; zoh kop Saam. 51:12). Cathianghlim kan simfiang
dan khal ahhin tumtahnak bangaw mi kan nei ding a si (zoh aw,
Johan 17:17).

Khuimaw caan ahcun Bible thuhla kan theihfiang
theinak dingah simfiang tu kan tul caan tla a um ding, asinan
ziangahsaw kan rak zum zo mi thudik hi kan thinlung ih a
um hnget ringring a tul?

NIRUK NI (Friday) November 20

Ellen G White hmuhdan

Ellen G White hi ziangtin kan hmu? Hitawk ahhin Ellen G
White th ngan mi cu dik zet ih theihthiam theidan ding le hmandan
ding hrang kaihhruai awknak malte a um.

Pakhatnak ah thlacamnak thawn thok awla, rinhlelnak
thlarau siloin thinlung thiang kengin, ruahnak ong aw zet aw. Kan
ruahnak cu kan theih mi, kan siar mi le kan hmuhmi pawl
hmuahhmuah cun in luahkhat zet. Kan ruahnak in kaihruai tu dingah
Thiang Thlarau kan tul zet. Amah Ellen G. White rori hman in,
“Nangmai duhdan thawn milaw dingih Cathianghlim na hawl ahcun
thutak na hlensuak dah zik lo. Bawipa ih a relmi thei duh in hawl
aw” tiah a ti—Christ’s Object Lessons, p. 112. A cangan mi thuhla
khal cuvek ciah cu a si.

Pahnihnak ah Na siar mi thuhla kha ruat tha ta aw. Mi
hrekkhat pawl cun Ellen G. White cangan mi cu a thuanthu
hramtohnak pawl hmuahhmuah zoh duh lem loin an mai
theihthiamdan ah thum aw in an siar theu. Ellen G. White cun, “a
tikcu caan le a hmunram pawl hi kan ngaihtuah a tul” tiah a ti. —
Selected Messages, book 1, p. 57. Hivek ih a thu bulhram thuanthu
rak hnongnak hin kawhhran member hrekkhat pawl hnenah a cem
thei lomi buainak a suahpi rero ih, a suahpi vivo ding a bang.

A thupinak ahcun a bulhram thupi pawl ruat aw. Ellen G.
White in thu pakhatkhat uar deuh ih a rel tikah a khuimi bik saw a
thupi bik (a rel tum mi)?Thimnak ah kum 1894 ahkhan Ellen G.
White cun Michigan, Battle Greek ih um kawhhran member pawl

hnenah thirleng an lei a mawhthluk thu a rel (zoh aw, 7estimonies

for the Church, vol. 8, pp. 50-53). Ellen G. White in forhfial a
tum mi thu bulhram bik cu Pathian ih pek mi neihsiah (thilri), paisa
(cu lai ahcun thirleng man a khung tuk lawmmam) tivek pawl
kilkhawi dan ding dik hi a si.

A palinak ahcun Ellen G White ih a nganmi thupi pakhat
angan mi cu a pum ih zir thluh hi a si. Thuhla pakhat ih a zirhmi
thuhla ah a hnok zetmi simfiangnak pawl zohhliah aw. A nun sungah
Ellen G. White cun a canganmi pawl hman sual ith aum ruangah a
riah a sia: “Unau nu White ih thucah tiih rel mi tamzet cu Unaunu
White ih thurel mi dik lo zetih reltumnak men a si, a thinlung le
thuthennak thawn milaw lo thil pawl cu a thil duhzawng le a theihpi
thluh mi vekin an rel theu.”—Ellen G. White, Selected Messages,
book 1, p. 44.

Anetnak ahcun Ellen G White in arel rori a si timi fiang
aw. Ellen G. White ih sim mi dik lo zetih relnak tamzet aum. Ellen
G White ih ca ihsin kan siar mi cu arak suahnak a bulhram kan va
zoh thiam a tul, cumi cu himnak ding lamzin tha zet a si. A umnak
kan va hmuhsuah tikah a dikmi kaihhruainak hmangin kan fiang
thei ding a si.

Ellen G. White ih profet simcianak ngan mi pawl ahhin
mangbangza laksawng pek in kan um zo. Cui thu pawl thaten kan
siar ding hi a thupi zet, ziangtluk ih thlawsuahnak saw a si ding.
Cumi pawl cu hmansual le nunpi sual ahcun riahsiatnak nasa zet a
siding.

ZIRLAI 9 *November 21-27

PROFET FIAHNAK

SABBATH SIIMLAM

Tuizarh zirlai hrang siar ding: Dan. 10:7-19; Daan. 13:1-5;
Isa. 8:20; Johan 11:25; Tirh 15:36-39; Jer. 28:9, 15-17.

Bible cangken: “Duhdawt mi tla, thlarau Kip in va zum hlah
uh, thlarau pawl cu Pathian hnen ihsi ra an si le si lo fiah
sawn uh: ziangahtile profet deu tampi leitlun ah an ra suak”
(1Johan4:1).

Diamond ngaingai hi cu leitlun ih thil man nei bik a si.
Thildang tampi khal diamond thawn bangaw deuh nawn 1h tuah
mi an um ih, cumi pawl cun man neihnak an nei tuk lo. Diamond
dik le diklo hi ziangtin mi pakhat in a theithiam thei ding? Lamzin
thabik cu fiah(hniksaknak) hi a si. Thilri hrekkhat malte hmangin
himi fiahnak hi inn lamah an tuah thei ko ding. A dang pawl cun
fiahnak thildang tha sawn an tul ding. Fiahnak pawl hmuahhmuah
hi anmabh ten fiah theih thil a si lo, asinan diamond cun fiahnak
pawl hmuahhmuah a pahtlang thluh a tul ih, cumi hnu lawngah
diamond diktak theih a theihfang ding a si.

Diamond cu leitlun ih a hngetkhoh (cak zet) mi thilri lakih
pakhat a si. Diamond ih cahnak hi boruak hlum le sa zet a thlengawk

khalah ziangtin hman danglam loin, aum kelin a um ringring theu.
Diamond fiah ding cun meisa sazet ah na ret ding ih, cule tidai dai
zetah na thlak ding. Diamond ngaingai cu ziangtin hman aum lo
ding, asinan diamond lem (diklo) cu a kuai theh ding.

Simcianak thilpek cu diamond ai hnakin man a nei, asinan
himi thilpek nei vekin relaw tu mi pakhat cu manmual nei zetih ruat
lawk men ding a si lo. Cui thu cu fiah(hniksak) a tul a si. Tuizarh
ahcun Bible profet pawl kan zoh hliah ding ih, an diknak tahnak ih
hman mi Bible thu bulhram pawl kan hmu ding.

NIKHAT NI (Sunday) November 22

Thiltitheinak ih hnatuan

Suahlannak a um lai ahkhan Bawipa cu a mipi pawl hnenah
an lakih profet thilpek thuhla a sim: ““ ‘Cule anih in, Tu ah ka thu hi
ngai uh: nan lakah profet pakhat khat a um asile, keiBawipain a
hnenah larnak in ka theihteraw ding ih, a mang ah kabe ding a si’
“(Mipum. 12:6, NKJV).

Profet thucah le kawhnak ahhin thiltitheinak a tel theu; cui
thil cu mipakhat ih ruahnak le a neih thei ding ruahdan lenglam ih
thil um mi a si ti a fiang. Profet cun a mang lole langnak hmangin
Pathian hnen ihsin biakawknak diktak a dong theu (Dan. 8:1, Isa.
1:1, Tirh 9:10) Cumi cu taksa lam ih thil thleng mi hminsinnak cun
arung thlun theu.

Profet Daniel in langnak a hmubh lai ih a taksa umtudan
hrekkhat pawl hi ngan lang aw. Zoh aw Dan. 10:7-19.

Daniel cun langnak sungih a um tikah a cahnak pawl a
hloh thluh. Cui tontehnak a neih sung hmuahhmuah cu Pathian ah
athumaw thluh a si. Amah thawn a umtu pawl hi langnak ah tel ve
lo khal sehla, Pathian ih umpitnak cu a caktuk ruangah hmundang
ah an tlan ih, an relh theu. Ziangkhal sehla Pathian cun mi in profet
umtudan an theihthiam theinak dingah taksa cangvaihnak a hmang
theu, cutin profet thucah kengmi cu mipi in an theithiam thei ding a
SL.

Daanpeksalnak 13:1-5 cun profet thilpek ziangsaw
in sim?

Hmuhtheih mi cangvaihnak pawl ah thiltitheinak huham a
um a si timi tarlang khal sehla, mi pakhat ih tonmi cangvaihnak
pawl cu Pathian ih thawtkhummi an si thluh tinak a si cuang lo.
Satan khal in taksa cangvaih thiltitheinak a langter thei tuk.
Nemhnget ding pakhat hman hin profet hnatuannak a langter lo a
si. Taksa cangvaih umtudan lenglam ahhin profet pawl cu fiah ding
an si hrimhrim. Thiltitheinak tarlangnak cu profet laksawng diktak
a si t hngal men ding khal a si cuang lo. Mi pakhat cu Pathian
thucah kengtu a si zia kan nemhnget theinak dingah Bible cun
profet fiahnak pawl in rak pe a si. Vansiat thlak zetin San thuanthu
cu profet deu pawl in an luah khat thluh a si (zohaw, Matt. 7:15).

Hrekkhat nunphung cu a dang pawl ai hnakin
thiltitheinak an ngah tam sawn theu. Ziangruangah saw
thiltitheinak hi Pathian ihsin a si ngai pei maw timi theih
kan tumnak ahhin kan ralrin a tul?

F-8

NIHNIH NI (Monday) November 23

Bible thawn milaw in

Kannih minung pawl cu thuel awk le bumawk hmang theutu
kan si ko nan, Pathian cun thuphan a rel dah lo (Mipum 23:19).
Profet simciannak thucah cu Pathian in profet pawl hmangin a
tarlang a si. A thleng aw dah lo dingmi rinsantlak zet cu A pek mi
profet simcianak thucah ahhin hmuh a theih a si.

Siar ding: Isaiah 8:20. Ziangmi thil thupi zet saw a
tuah?

Thlarau thawtkhum tiih relawknak ziangvek khal ahhin
Bible hi tahfung netabik a si ringring. Profet pawl cu an thurel mi le
Bible ih relmi zohthim in fiahnak neih ding a si hrimhrim. Profet dik
pakhat cun Bible thudik cu a dokalh dah lo ding, a el dah lo ding
ih, anepter dah fawn lo ding. Bawipa thlun duhtu, zirhtu diklo le
profet diklo pawl ih bum a duhtu pawl hrangah Cathianghlim theih
ngah hi a thupi tuk. Curuangah zirhtu dik lo pawl le profet dik lo
pawl ih bumnak a tong duh lotu le Bawipa a thlunduhtu pawl
hrangah Cathianghlim theihfiangnak hi a thupi tuk a si.

Thukham Hlun le Thar ahhin profet pawl cun anmai profet
hnatuannak hrang tahfung ah a hlanih profet pawl ih simcianak
cangan mi pawl an tarlang ih, an hmang theu. Lehhnu ih profet ra
um pawl cun Pathian ih khawkhannak le rundamnak lamzin pawl
an run tarlang, asinan Pathian ih arak pek zo mi le thu bulhram
pawl cu an dokalh dah lo.

2 Piter 1:19-21, Rom 15:4, le James 1:17 pawl cun
Pathian le kum zabi tamzet ih a rak pek zo mi profet
simcianak thucah thuhla ziangsaw in sim?

Rundam khawkhannak theihthiamnak dingih Thukham
Hlun ih thumawknak bulhram bik cu Semtirnak 3:15 ahkhan Amah
Pathian rori in simcianak hmaisabik a rak pe. Himi khawkhannak
curaithawinak fehdan hmangih tarlang a si. Asinan Pathian ih
Tuufano, Jesuh Khrih cu minung hrangih a ratdan, a nundan le a
thihdan famkim zet cu lehhnu ih simcianak pawlah karbak pakhat
hnu pakhat tarlang vivo a si. Bible ih a ngandan ahcun Pathian cun
A minung pawl in an theihthiam tikah thutak cu a tarlang timi a
langter. Himi cun thutak theih theinak cu santhar ah thuk sin in an
theithei ding tinak a si. Himi ciah hi “thutak phuangsuah™ asilole
“thutak a thangso” timi ruahnak ih sullam cu a si. Curuangah a
hlan ai hnakin lehhnu ih santhar pawl in Pathian thudik cu thuksin
in an thei ding tinak a si.

Ziangkhal sehla, rel uar lutuk theih lo dingmi thil
thupi zet pakhat a um: Thutak ih phuangawknak thar cun a
hlan ih Pathian ih a rak pek zo mi thudik cu a dokalh dah lo
ding a si.

NITHUM NI (Tuesday) November 24
Minung ih rung cang Khrih

1 Johan 4:1-3 ih in sim vekin Jesuh minung ih a rungcang
timi zumnak fiahnak cun a dang leitlun biaknak tum zet pawl ihsin

profet vekih rel aw tu pawl asilole biaknak sakhua khal nei lem
loin thlarau nunram thawn pehzom awknak nei ih a relaw tu pawl
cuahlon hlo thluh thei ding. Mi pakhat in “Jesuh Khrih cu taksa in
aratith a phuanglo a si ahcun” cumi pa cu “Pathian hnen ihsin ara
miasilo” (1 Johan4:3, NKJV).

Himi Johan ih a ngan tikah Jesuh cu minung a si lo, minung
vekin aum men tiih a zirhtu, zirhtu dik lo pawl a rak ruat rero a si.
Ziangkhal sehla, himi fiahnak cu a feh hla vivo. Profet pakhat in
Jesuh cu leitlun ih a um minung ngaingai a si tith a pawm lawng
men hi a si lo. Khristian tamsawn cun Jesuh thuhla ah himi hi an
zum thluh a si. Johan cun cui tikcu ahcun buainak bulce a nei:
asinan Johan ih tongkam pawl cu khai dinhmun ih a tul zetmi si
khal sehla, lehhnu ih santhar ummi pawl hrang khalah thutak thupi
zet funkhawm mi a si ringring lai.

A hnuai ih Bible cang pawl cun Jesuh thuhla ziangsaw in
sim? Johan 3:16; 2 Kor. 5:21; Johan 11:25; Heb. 4:14, 15; Johan
14:1-3.

Profet dik pawl cun Jesuh cu minung ih cang Pathian si
khal sehla, minung diktak a si timi a zum ding a si. Jesuh thuhla ih
thudik zaten — A hnatuan, sualnei lo a nun, a pumpek thihnak,
thawhsalnak le vanih puithiamsang a tuannak, cule a ratsalnak ding
pawl hi a zaten a zum thluh ding a si. Himi cu leitlun ah Jesuh aum
a si timi lungkim tlannak ai hnakin a nasa sawn mi a si. Jesuh cu
profet pawl ih an thuzirhnak laimu bik a si tengteng a tul, cule
zianghman hi an bet ding a si lo. A thucah cun mipi pawl cu Jesuh
thawn laicinawk rundamnak ah a hruai ding a si.

Thiang Thlarau ih thawtkhum profet tongkam hi Pathian
ih eng a si mi kan thinlung ah Jesuh, zing deirel Arsi a suah hlan

sung cu kan sunglam thimnak a hloral ter ding, profet thilpek cun
Amah thawn in pehzom aw ter ih, Amah in rak khihhmuh a si.

Jesuh a khaisang tu profet pawl cun anmai duhdan in
zianghman an sersuak lo asilole anmah ten an khaisang aw dah lo
(Tirh 4:12). Annih cu riantuan dingin an ralring cia ringring ih, thlah
an va sinak pawl hnen ihsin hlawknak zianghman an la lo. Cuti
rual in thaizing ih ka zirlai kan hmuh ding vekin, Pathian profet
pawl cu minung men an si ih, kanmah pawl vekih thuthangtha a tul
tuk ve mimisual an si ve.

Zianruangah saw Jesuh, Pathian sinak famkim neitu
cu kan ai-awh ih a thih, kan sualnak hrangah a tuar ih, kan
zumnak ih laimu bik a si? Cui thuzirhnak kan hloh ahcun
ziangmi saw kan hloh ding?

NILI NI (Wednesday) November 25

A tha mirahtha

Tlangpar thuthangtha simnak ahkhan (Matthai 5-7), Jesuh
cun Khristian kawhhran thum awknak a run tuah. A langdan ahcun
profet hnatuannak khal cui lungphum pakhat a si in alang. A netnak
ahcun Jesuh cun profet dik lo pawl dokalhnak dingin ralrinnak a
pe, “Anrah ihsin nan thei ding” (Matt 7:20) tiah a ti.

Theirah tha le tha lo hi amai tikcu caan te lawngah theih
theth a si. Profet ih a ziaza kan hmuhnak 1hsin le a thucah ihsin

ziang ara suak timi ralrin zetih kan zimak ihsin cui profet cu Pathian
thawn midang a nai aw tertu maw a si, asilole Pathian thawn hla
aw sinsin dingih a tuahtu saw a si timi kan hmu thei ding a si.

Siar ding: Johan 1:1-3, Tirh 15: 36-39 le Galati 2:11-
14. Himi bungcang pawl cun Profet pawl thu ziangsaw in
zirh?

Asinan profet sinak hin mi pakhat cu sual nei lo, asilole
bulpak khal ih dik lo thei lo dinhmun ah a tuah lo. Bible sungah
zohthim ding pawl kan hmu thei—Jonah, Paul, le Piter tiang hman
in diklonak an nei asilole ziaza famkim lo an nei ti kan hmu. Pathian
lawng famkim umsun a si; A thucah kengtu pawl cuan si ve riai lo.
Kanmabh vek thotho in profet pawl khal in caklonak an nei ve,
asinan hringnun cu Pathian lam ah an hoi ding ih, profet pawl cun
an thucah kengmi dokalh zawngin nun hmangin an hnatuannak an
thlauthla dingasi lo.

Profet pakhat hman hi Jesuh vek in an famkim thei lo,
sinan profet dik cun Pathian uknak ih kaihhruai awknak le nun
ziaza ah a pum a pe aw (Matt. 7: 16-20). Pathian ih thucah kengtu
tith a phuang aw tu, asinan a nuncan ziaza cu a simmi thucah thawn
kalhaw zet ih aumtu cu rinhlelhnak thawn zoh ding a si.

Profet hnatuan dingih kawhnak hi thil harsazet si khal sehla,
profet tam zet cun an hnatuannak ahhin “rahtha” an suah a si.
Thimnak ah, Moses cun nelrawn ram fehtlang in hlawhtling zetin a
hruai suak (Daan. 34:10-12). Haggai ih rinumnak cun Judah ram
ih um pawl hnenah kum 19 sung rori an cawlhsan zo mi Biakinn
pahnihnak sak thar leh dingin forhfialnak a nei a si (Hag. 1:12).

Isaiah ih hnatuan hngetkhoh zet cun Judah siangpahrang pali a
bawm ih, harsatnak nasa zet karlak ah a kaihruai ih, Messiah lam
akhihhmuh asi (Isa. 39:5, 6; Isa. 53:4-6). Daniel ih thinlung takten
a phuangawknak (Dan. 9:15), asilole mitthli thawn Jeremiah ih
pekawknak tla kha kan hngilh ding a si hrimhrim lo (Jer. 9:1).
Zohthat lonak le hremnak tuar rero cing khal in Pathian profet
pawl cun Pathian an duhdawtnak le A mipi pawl an duhdawtnak
an langter rero, Cumi cu hnatuannak rahtha hminsinnak a si.

Pathian ih minung pawl in an cangvaihnak asilole an
mizia diklonak ruangah ziangtluk in an lo beidong ter?
Cuvek tontehnak ihsin ziangvek zirlai thupi so na zir thei
ding?

NINGA NI (Thursday) November 26

Simcianak famkimternak

Mi hrekkhat cun profet cu hmailam caan a rel theitu mi
pakhat a si tin an ruat men theu, asinan cui thil cu profet ih a
hnatuan peng pakhat fang lawng a si. Profet hnatuan cu thil tamzet
funkhawm mi a si. Profet pawl cun mipi pawl cu Pathian kamsuak
thu lamah an hruai kirsal, nun an sim, ralrinnak an pe ih, forhfialnak
khal annei.

Hmailam caan ih thil a thleng ding mipi in an
theihnak dingah le an timlam cia theinak dingih an bom tlun
ah ziangruangah saw Profet pawl in hmailam thu an simcia?
Zoh aw, Jer. 28:9, 15-17.

Simciami famkimnak hi profet fiahnak lamzin dang pakhat
asi. Profet dik ih a simcianak cu a simcia vekin a thleng ding a si:
“Profet in Bawipai’ hmin in thu a sim tikah cui a simmi thil ina thlun
loih aracanglo asile cucu Bawipai’ a sim lomi thil a si, profet cun
hngal zetin a sim men a si: anih cu na tih lo ding, a ti’ *“ (Daan.
18:22). Himi fiahnak (hniksaknak) hman ding cu thil harsa zet a si
ding, ziangahtile simcianak hrekkhat pawl cu a boruak ih zirin a
um: Cuti a si ruangah boruak ih zirin profet ih simcianak cuara
thleng lo men thei.

Hivek thu hi Jonah le ralrinnak a pekmi Nineveh khua
thuhla ahkhan kan hmu thei. A langdan ahcun Jonah ih thusimmi
cu atawi zet a bang, a thupi pawl a fiang zet: “Ni40 a kim hlan ah
Nineveh cu siatsuah a si ding” “ (Jonah. 3:4, NKJV). Asinan a
simciavek in zianghman a thleng lo. Ziangruangah aw?

Siar ding: Jeremiah 18:7-10. Himi cun a boruak zirih
simcianak thuhla ziangaw in sim?

A boruak zirih simcianak cu mipi in Pathian thucah an rak
letdan ah thum aw ih simcianak a si. Mipi pawl in an lungput le
ziaza an thleng a si ahcun simcianak kha a thleng famkim lo men
thei. Nineveh mipi pawl cun Jonah ih simcianak cu an thinlung ah
an ret ih, an lamzin an thleng ruangah Pathian cun a siatsuah sal lo
(Jon. 3:10). Hi profet ralrin peknak hi lehhnu ih rungum pawl in an
hngilh thluh ih, Nineveh khawpi cu misual le rapthlak zet an si leh
sal ih, Pathian cun a siatsuah hai a si. Pathian cun hmailam caan a
thei, asinan kannih cun kan thei ve lo. Kan duh hrilnak cun kan
hmailam caan hi nasa zetin arak sim a si.

Ziangruangah saw a boruak zirih simcianak thuhla
theihthiam hi a thupit?Himi theihthiamnak cun Bible thutak
theithiam deuh dingin ziangtin in bawm?

NIRUK NI (Friday) November 27

“Tep awla, hmu aw”

Seventh-day Adventist cun Ellen G. White ih don mi profet
thil pek hi an pawm ih, a thok ihsin tuisan tiang Bible sungih um
profet tamzet ih an tonmi thawn a bangaw mi harsatnak tamzet a
tong ve a si. Ellen G. White in langnak a hmuh hmaisabik kum
1844 ahkhan hrekkhat cun a profet thildon mi ah thusuhnak an
nei. Himi cun Sabbath hmang Adventist (lehhnu ahcun Seventh-
day Adventist) pawl cu Ellen G White ih profet thilpek pawmpi ih
thansoh pi dingin lam a hruai a si.

A hmaisabik ah caan net tiangin simcianak thilpek cu a
um kop ringring ding timi hi Pathian thu ihsin an zir. Tuisan ih
simciannak thilpek a um hi Bible cun a pawmpi a si. Joel 2 le
Thuphuan 12:17 le Bible hmundang ah thum aw in, profet thilpek
cu “ni netalam” ah hmuh theih in a um ding, cule caan neta ih
Pathian minung pawl ih “theihter hminsinnak ah” a cang ding (zoh
aw, Gerhard Pfandl, “The Gift of Prophecy and God's
Remnant Church,” The Gift of Prophecy, chapter 4.)

Pahnihnak ah Adventist mi hmaisa pawl khan Ellen G
White ih thilpek donmi cun zumlo pawl nun a luahkhat zet tiah an
hminsin. Thimnak ah a profet thusimcianak cun kum 1840 so

hrawng ih Sabbath Conference ih tel zumtu pawl in Bible thurin
parah lungkim tlan lonak an neih mi ah nasa zetin abawm asi. A
thilpek cun cumi ihsin kum hra sung kha “tha a suah” pek vivo. A
nganca pawl cu Seventh-day Adventist pawlkom zumnak sungah
aumringring lai.

Ellen G. White thuhla ih a pathumnak ahcun langnak a
hmuhmi cu thiltitheinak thawn an pehzom aw timi hi a si. Langnak
ahmuh lai ah, a hlanih kan rak theih thluh zo vekin Ellen G. White
cun thil danglam zet a langter — a theihdah lomi thildik le dinhmun
a sim, hmailam ih thil thleng cingding a langter, cahnak neithmi ai
hnakih cak sawn, le langnak a hmuhnak tonnun tikcu caan pawl a
thunun theilo a si.

Tuisan ih Seventh-day Adventist pawl cun Ellen G White
ih thilpek an pawmpi zia an tarlang rero. Himi thuel buaiawknak a
um lai ah Ellen G White ih thilpek “hminsinnak’ tha zet cu a cangan
mi bulpak tonnun hi a si. Saam hlaphuahtu David cun “Bawipa hi
atha tihi tep uhla, thei aw” tiah a ti. Ellen G. White ih cangan mi cu
thlacamnak thawn siar ding a si, cuticun a profet cangan mi kan
theithiam dinga si.

Casiar thoknak dingah a cabu fate, asinan lar zetmi “Khrih
hnen thlennak karbak” timi ihsin thok ding a si. Himi cu kumtluan
doawknak timi cauk volume 5 in a run thlun lan ding, cumi cu
Semtirnak in Thuphuan tiang ih doawknak ropi thupi sung ahkhan
atel vea si. A cangan mi pawl cu kau zetin papar ah a lang ih, tong
tamzetih letlinmi a si.

ZIRLAI 10 *November 28-December 4

PROFET THUNEIHNAK LE THATHNEMNAK

SABBATH SIIMLAM

Tuizarh zirlai hrang siar ding: Suah 4:10-16, Luka 8:22-25,
Johan 3:1-10, Tirh 16:25-34, 1 Kor. 5:1-5, Luka 7:28.

Bible cangken: “Ziangahtile Pathian thu cu a nungmi, le
huham a neimi, le ziangvek ralnam kap hnih hriam hnak
Khalih hriam sawn, nunnak le thlarau, le hlikhlok le thlik
thenawknak tiang khal suntlangtu, le thinlung ih ruatmi, le
tumtahmi pawl theitu a si” (Hebru4:12).

November 9, 1989 ahkhan Giinter Schabowski cun
Germany nisuaknak lam ah TV ih thuthang a phuangnakah tisual
mi aneiih, Berlin kulhpi in a tuar phah rori a si. Germany nisuaknak
lam ih thuthang latu a si vek in Schabowski cun a thuphuan mi
ahkhan dik lonak a rak nei. Nisuaknak lam Germany pawl cun
harsa zetin visas tha zet an neih thei hnuah nitlaknak lam Europe
ah an tlawng thei tith thuthan ding kha a simsual ih, nisuahnak lam
German pawl cun nitlaknak lam Europe ahhin zalen zetin an tlawng
thei tiah a sim. Thuthang pesuak tu in cui thil cu ziangtik in a thok
ding tin a sut tikah, Schabowski cun, “’ka theih ban tawk ahcun, a
thok cing ko ding, a rei lo ding” tiah a ti. Minute reilote sungah

mipi pawl cu ramri zohfelnak hmunah an ra thleng thluh ih, kumpi
in a than thluh zo ruangih an feh tlang duhthu an au suahpi a si.

Mi cu kompani asilole rampi aiawh ih thurel dingin
thuneihnak an pe suak theu. Asinan Pathian hrangih thurel tu pawl
thuhla teh ziangtin a si ding? Tuizarh ahcun Bible profet pawl in
ziang thuneihnak an nei timi kan zir ding. Cule Bible ngan ve lotu
profet pawl — profet Nathan, Tipil petu Johan, si e, Ellen G. White
khal tel in ziang thuneihnak an nei ve timi pawl kan zir ding.

NIKHAT NI (Sunday) November 29

Pathian thuneihnak

Na aiawh ih thurel dingin mi pakhat hnenah remtinak na
pek hlanah na mi rinsan mi hril lo in na um kem? Anih cun na
dinhmun a lo theihfiang ih, rinum zetin thazetih a simfiang thei ding
hi thil thupi zet a si.

Siar ding: Suahhlannak 2:11-15 le Suahhlannak 3:1-3,
10-13. Ziangtin saw Moses kha tuu khaltu a si lai ahkhan
Pathian hrang ih thusimtu dingih a timlam awk thiam?

Moses cu a kum hmaisa kum 40 sung kha Izipt ram ih an
peksuak mi fimthiamnak thabik ngah theinak dingah tikcu caan a
hmang. Asinan himi cun Pathian thucah kengtu si dingin a timlam
ter lo a si. A dang kum 40 sung cu leitlun th hnaihnoknak zianghman
um loin nelrawn ah tuu khal in tikcu caan a hmang ding. Lamzin
tamzet ahcun siangpahrang faduat a si vekih a rak zirmi tamzet

pawl cu a hlonhloh thluh a tul. Israel pawl suah zalen dingih hna a
tuan hlanah, Moses cun a ai-awh ih thu a simsak dingmi Pathian a
theihngah taatul asi.

Siar ding: Suahlannak 4:10-16. Profet kawhnak le
hnatuandan thuhla ahhin Pathian le Moses karlak
biakawknak ihsin ziang kan zir thei ding?

Moses cu Pathian dinhmun ih um dingth fial a si ih, Aaron
cu Moses aiawh ih tongtu a si (Suah. 4:16; zoh awla, Suah. 7:1).
Moses le Aaron tlun ih a tuah vek ciah in Pathian cun profet pawl
cu a thucah a pek mi pawl hnen ih an thlen theinak ding lamzin
thabik hawl dingin abawm a si.

Moses cun a hlan ahcun arak hlawhsam zo ti a thei. Israel
mi pawl thawn an hmu awk netabik kha a vun mang suak, cumi
ahcun thuneihnak a neih mi ahkhan thusutnak a rak tong zo a si
kha (Suah. 2:14). Pathian cun Moses ih a tih thupnak pawl a
theithiam zet. A tih thupnak cu thinsau zetin a zawi vivo. Phuahhlam
aneih ding pawl hmuahhmuah cu hlonhlo sak thluh khal sehla,
Moses cun kawhnak cu a el thotho. A tih thupnak cun zum lonak
ah a hruai lut a si. A duh lonak ruangah Pathian in a hman theihdan
ding thu a sut. Cumi ciah ah Pathian cun profet in duh lo khal
sehla, apawm tengteng dingmi thupek a pe suak a si (Suah. 3:14-
17).

Profet na si lo men thei, asinan na nun sung ahhin
Pathian in a hrangih hnatuan dingih a lo kawh mi hi ziangsaw
a si? Himi kawhnak hrangah nangmahten na timlam awknak
thabik hi ziangsaw a si ding?

NIHNIH NI (Monday) November 30

Jesuh Thuneihnak

Jesuh ih thuneihnak bulhram kha ziang a si? Himi
thuneihnak nemhngetnak ziangsaw a si? zoh aw, Matt. 21:23-27
le Johan 17:2.

Jesuh in thu a sim rero lai ah puithiam pawl a hnenah an ra
ih, hi hnatuannak ahhin zo in thuneihnak a pe timi theihduh ah
simfiang dingin an ngen. Ziangahtile Jesuh cu ziangvek tualsung
tlawng hman ih thehsuak mi a si lo ih, Rabbi pawl ih nunphung
tlawng khal ah zirnak a rak nei lo. An thusuhnak pawl let lem
cuang loin Jesuh cun thulet dan ding lamzin a khihhmuh ih, thusuhnak
aneitu pawl hnenah ziangti lam hman ih el theih lomi Tipil petu
Johan ih thuneihnak a langter mi thuhla a sut hai. Thusuhnak let
duh loin Johan ih hnatuannak Lal lukhuh khumtu Pathian ith huham
cu hnongin, Johan vekih Pathian ih a thlah mi Jesuh ih thuneihnak
cu an hnong a si.

A hnuai ih Bible cang pawl in Jesuh ih thuneihnak
thuhla ziangsaw in sim? Matt. 7:28,29; Marka 1:21-27; Luka
8:22-25; Luka9:1; Johan 5:25-27; le Johan 7:38.

Minung sersiamtu (Johan 1:3) le rundamtu (Rom 3:24) a
si vekin thuneihnak pawl hmuahhmuah cu Jesuh ta an si thluh.
Anih cu Pathian kamsuak Thu a si. Jesuh in lei ih a nun le a hnatuan
lai ih Pathian thuneihnak a neih mi cu zohman in an zohthim thei lo
ih, mahte 1th tuahcop theih mi thil khal a si lo. Jesuh ih thuzirhnak
cun a ngaitu pawl mangbang zetin a tuah, ziangahtile thuneihnak
neitu mi pakhat vek ciah in a zirh hai ruangah a si (Matt. 7:29).

Thuthangtha cabu hmuahhmuah cun Jesuh ih profet
thuneihnak a nethmi pawl an ngan khum. Jesuh cun sual a ngaidam
(Marka 2:10, 11), khawsia a dawisuak (Marka 3:15) cule mi ih
thuruah mi a theithei (Johan 2:24, 25). Mithi a kai tho ih, kumkhaw
nunnak a pe suak thei (Johan 10:28). Kanmah in Tlentu vekin
leitlun ih a um lai ahkhan Jesuh cun Pa Pathian ih a pek mi
thuneihnak pawl ahmang (Johan 17:2), cule ziangtik lai caan khalah
Pa thawn hna an tluan tlang ih, Pa Pathian ah a thum aw a si
(Johan 5:19), Cule Amai thuhla theihpitu tith a rel mi Cathianghlim
akhihhmuh theu. Jesuh cun thuneihnak pumhlum anei thei ih, cui
thuneihnak cu A dungthluntu pawl hnenah a pe thei a si (Marka
6:7). Pathian Kamsuak Thu a si vekin, A theihternak pawl cu A
pekmi profet pawl hnen ihsin an ra a si (Thup. 19:10).

Jesuh cun nemhngetnak tamzet a pek hmanah mi
hrekkhat pawl cun an hnong lai thotho. Kan zum theinak
ding ih a san le vang ummi pawl hmuahhmuah pek thluh
kan si hnuah zum lonak thang sungih kan tluk lonak dingah
ziangtin kan ral ring ding?

NITHUM NI (Tuesday) December 1

Bible thuneihnak

Bible cu profet pawl ihsin suak mi, Pathian ih thuphuan
thawtkhum mi a si. Cumi cun hringnun ih thusuhnak thupi zetzet
pawl alet ih, Pathian in minung pawl hnenih amah le mah a phuang-
awknak asi. Cathianghlim thawngin minung umnak sullam, Pathian
th duhzawng le ziaza, kan nun ih Pathian tumtah mi pawl kan zir

thei a si. Bible cu Thutak sui tahfung a si ih, cui thuneihnak hmangin
duhhrilnak kan tuah ding a si. Cumi cu Khristian leitlun thlirnak ih
a din hngetnak thuam le thutak pawl hmuahhmuah bulhram a si.
Cumi cu Khristian zumnak le tuah theudan a si.

Pathian thu cu kan pawm thei asilole kan hnong thei ko.
Cule Siangpahrang Jehoiakim (Jer 36:22-27) ih arong hnon vek
lawmmam cun Bible hi kan urkang kher a tul lo. Zumtu tiih a relaw
tukhal in an hnon ahcun buainak a si thotho. Pathian kamsuak thu
kan hmusuak ih kan pawm tikah Siangpahrang Josiah vek in thleng
danglam awknak a um ding ih, Pathian hnenah midang kan hruai
thei ding a si (zoh aw, 2 Siangpahrang 22:10-13).

Tuisan ahcun mipi pawl cun Cathianghlim ih diklonak hawl
hmuh tum in simaw, hnihsuak ih tuah tum in simaw an zoh theu.
Hrekkhat cun Bible cu tuilai nunphung thawn milaw loin an hmu (a
tlangpi thu in a si ih, a siding dan khal a si). Mi tampi cun “thiamnak™
asilole nunphung thawn a kalhaw mi a si ruangah hnihsuak sainak
ah an hmang men.

Khristian-nak ahcun Bible cu remthat awknak le bulpak
thlarau lam thansohnak ding hrangah si cuang lem loin, Pathian thu
lam dinhmun hleice bawmtu ding lawngih hman a si theu. Midang
pawl cun Bible hi kan nitin nun ahhin thuneihnak zianghman a nei
ngaingai lo tin an simfiang theu.

Bible thuneihnak hnongdan olsam bik, a tlangpi thu in tla
si men thei mi cu Bible hnong ih, siarnak caan nei lo in, kan nun ih
Cathianghlim nunpi lo hi a si.

Pathian kamsuak thu tongsuak mi cun a hnuai ih
dinhmun ummi pawl ah ziang a thlen pi? Zoh aw, Jer. 38:1-4,
Johan 3:1-10, le Tirh 16:25-34.

Hlansan ahcun ca ngannak thilri a mal ih, an man khung
tuk. Cui hlei ah mi tampi in an siar thei lo, curuangah A profet pawl
hmangih Pathian tongsuak mi thu pawl hi an thupi tuk lawmmam.

Thiang Thlarau huham hnuai ih Pathian kamsuak thu cu
tongsuak mi in simaw, canngan mi in si maw, thinlung sung ahhin
sual a tarlang ih, remthatsalnak le tuahthat salnak a run thlen theia
si. Pathian kamsuak thu cun sualsir dingin le thuawih nun nei dingin
in ko asi (Tirh 5:29; zoh awla Heb. 4:12). Cule cui thu a theitu
ding mi tampi cun an hnong a si. An nun thuhla a rel mi an duh lo.

NILI NI (Wednesday) December 2

Pawlkom thuneihnak

Hosesa 12:13 cun “profet hmangin Israel cu Izipt ihsin
Bawipa in a hruai suak ih, profet hmangin anih cu a humhim” tiah
fiangzet in a rel. Pathian minung kaihhruai le kilhim cu Bible profet
pawl ih hnatuannak ah a thupi zet mi le a tul zet mi a si.

Thuthentu 4:4-8, 2 Sansiarnak 20:14-17, Suahlannak
12:1-3, le Daanpeksalnak 1:9-16 tivek pawl kan siar tikah Profet
pawl cu Pathian in a minung pawl hrangah Amai kaihhruainak
tarlangnak ahhin an thupi zet timi kan hmu thei. Doawknak le
harsatnak a um caan ah Pathian in Jehaziel le Deborah hmangih

F-9

thil a rak ruah vek ciah in a minung pawl le an hruaitu pawl hnenah
ruahsannak, forhfialnak le kaihhruai awknak a peknak hmanrua
cu profet pawl hi an si. Profet pawl cun puai le biaknak tivek
thawn pehpar aw khal in kaihhruainak an pe a si (Suah. 12:1-3).
Caan dang ahcun Pathian cun miphun ukawknak thawn pehpar
aw in a profet pawl a bia theu. A tawizawng cun Israel nunram ih
khuitawk hmun khal ahhin Pathian in A thucah kengtu dingah a hril
mi hmangih A kaihhruai lonak aum lo.

Simcianak laksawng in Khristian kawhhran hmaisa
pawlkomnak le kaihhruaiawknak ih a bomnak hrekkhat
pawl kha ziang an si? Tirh 6:1-7, 1 Kor. 5:1-5, 1 Kor. 7:10-16,
Titas 1:5.

Hnatuannak lam ih kaihhruai awknak le hmuhtheih hruaitu
um riai loin pawlkom thar a um thok ding timi vun ruat aw. Cuvek
pawlkom cu harsatnak tonnun an nei tengteng ding. Hivek ciah hi
Khristian kawhhran hmaisa ih an ton mi dinhmun cu a si. Jesuh cu
vanah a kai zo ih, A dungthluntu pawl hnenah a um nawn lo. A
hnen ihsin thupek fiang zet an nei: *“  leitlun pumpi ah va feh uhla,
thu va sim uh” timi hi a si (Marka 16:15, NKJV). Dungthluntu 12
cu hrilsuah mi si khal sehla, an hnatuannak ih anmah bawmtu ding
pawlkom kaihhruai awknak mumal zianghman a um lo.

Kawhhran hmaisa cun harsatnak tamzet an tong, cumi
pawl cu kawhhran pawlkom awkdan, Pathian hnatuan dingih
timlam awkdan le an lak ih nun thianghlim lo, le fehsualnak theihfiang
le mawhthluk a tuldan pawl hi a si. A ngaingai te cun kawhhran
hmaisa ih simcianak laksawng hnatuannak cun kilhimnak le
humhimnak lamah a thupi zetmi hnatuan an nei asi (Tirh 13:1, 2).

A ngaingai te cun Pathian hnatuannak ih kekarnak le pawlkom
awknak ih bawmtu tha zet profet simcianak thilpek um lo bangta
sehla, kawhhran hmaisa pawl khan ziangtin an rak thok thei ding
tihi ruat ding harsa zet a si.

Mi hrekkhat cun “Sakhuanak pawlkom” ahhin
rinhlelnak an nei in a lang. Ziangvek harsatnak a um khal
ah, Kawhhran kaihhruai awknak ih rak telvenak in ziang
mi hlawknak a nei? Nangmah hnakin a tum sawn mi thil
pakhatkhat ih sungtel na sinak ihsin ziang na pek thei ih,
ziang na ngah thei?

NINGA NI (Thursday) December 3

Bible ngantu le ngan lotu profet pawl

Siar ding: 1 Sansiarnak 29:29 le 2 Sansiarnak 9:29. Himi
bungcang pahnih ih tarlang mi profet thuhla ziangsaw na
theih mi?

Nathan, Gad, Ahijah, le Iddo vek ih profet theih hlawh
zet profet tamzet an um, asinan Bible sungah an cangan mi telh a si
ve lo.

Siar ding: 1 Siangpahrang 11:29-39 le Luka 7:28. Himi
pawl cun Bible ih cangan ve lo profet pawl ih thuneihnak
thuhla ziangsaw in zirh?

Ziangruangah Pathian in profet hrekkhat pawl ih thucah hi
Bible ah aumter ih, adang pawl aum ding rem a ti lo ti hi zianghman
kan thei lo nan, kan theth mi cu Bible sungih cabu ngan mi nei ve lo

profet pawl khal Pathian thawtkhum mi an si thotho ti hi a si. Bible
cun thlarau laksawng, simcianak laksawng khal tel in caan netnak
tiang an um peh vivo ding timi in rak zirh. Bible cun Bible lenglam
ah, Bible sungih cabu ngan mi nei lo profet pawl cu “mithianghlim
pawl tifamkimnak dingah, rongbawl hnatuannak dingah, Khrih ih
taksa sawhngetnak dingah a si: zumnak pumkhat ih kan thlen tiang”
(Efesa. 4:12, 13, NKJV) an um ding thu in rak simcia a si. Cule
annih cu “Bawipai’ ni maksak le tihnung za a ra thlen hlan” tiang
anumdingasi’ “(Joel 2:31, NKIJV).

David a uire le mi a thah hnuah Pathian cun Profet Nathan
athlah (2 Sam 12:7-14). Nathan hin Bible sungah cabu pakhat
hman ngan lo khal sehla, David cun Nathan ih thuneihnak ah
zianghman thu a sut lo, ziangahtile profet pawl ih cangan mi cu
thawtkhumnak ih a thum awk ruangah a si, Bible sungah an telh
maw, telh lo tivek lam a si lem lo. Ziangkhal sehla, Bible ca ngan
lo profet dik pawl hmuahhmuabh, a hleice in Bible san hnu ih um
profet pawl —a hleice in tuisan ih profet Ellen G. White tivek pawl
khalin Bible thuneihnak hnuai ih um vekin an thei aw thluh. An
thucah pawl cu Bible ihsin fiah ding an si, Zumnak le thurin ahhin
an thucah pawl cu Bible ai-awh ding a si lo.

Ellen G. White cun, “Bawipa cun Bible na zir ding a
duh a si. A kamsuak thu ai-awh dingin eng dang zianghman
alo pelo. Hi eng cun thinlung buai pawl cu a kamsuak thu
ah a hruai men hi a si. Cumi cu kan ei ahcun kan thlarau
hrangah nunnak thisen vek a si ding”—Selected Messages,
book 3, p. 29. Kawhhran kan si vek in ziangtin saw hi a
tongkam(Ellen G White) pawl hi tha zetih kan ngaihsak ding?

NIRUK NI (Friday) December 4

Thuneihnak thawn thusim

Profet pawl cun thuneihnak le thupitnak thawn kan hnenah
thu in sim, ziangahtile annih cu Pathian in A Thucah kengtu dingih
a hril mi an si. Bible profet pawl (an cangan mi cu Bible sungah a
tel)an um, Bible ngan lo profet pawl (Bible sungih cabu ngan mi
nei ve lo pawl), Bible lenglam, Bible ngan lo profet pawl (Annih
profet pawl cu Thukham Thar hnu lam ih a langmi pawl an si) an
um. An zaten thawtkhum mi an si, an thucah pawl cu Pathian
thuneihnak ihsin ara mi an si.

Ellen G White cu Bible lenglam, Bible ngan lo profet pawl
ah a tel. Asinan Seventh-day Adventist pawl cun a cangan mi
pawl cu Bible betnak simaw, Bible thawn bangaw in an ruat dah
lo. Asinan a cangan mi pawl cu a thupi zetmi a si 1h, thuneihnak
thawn a tong, amah rori hmanin a tarlang:

““ Himi cakuat ka ngan mi ah, ka phuansuahmi pawl ahhin Bawipa
in ka hnen ih a langter mi kha ka lo simfiang a si. Keimai palung
suak men hi, hi cahnah parah cahran pakhat te hman ka ngan lo.
Cumi pawl cu Pathian in langnak ah ka hmai ih a ong mi — Bawi
tohkham ihsin a ra suak mi tleunak pawl an si.” “—Selected
Messages, book 1, p. 29.

Bible thawn milaw zetin Ellen G. White cun sualnak
ngaingai le Jesuh kan tul zia, kumkhaw nunnak beiseinak umsun a
sizia a khihhmuh a si. Cumi cu zumnak thawngin anmai ta si dingih
a hamtu pawl hnenah zangfahnak thawng pek mi a si, cumi cu a
thucah sungih thulu dangh a tarlang a si.

A thucah pawl ihsin (amah hmangih Pathian thucah ti sawn
sehla) sia le tha karlak doawknak kan hmu thei, cumi cu vanram
ah lucifer a tlaksiatnak thawn a thok ih caan netnak tiang a feh
vivo ding ih, sualnak le thiltha lo cu Satan le a tlusia mi a vancungmi
pawl thawn kumkhua in hloral ter theh an si ding. Ellen G White ih
cangan mi cun Bible sungih caan netnak lam thuhla pawl theithiam
dingin in bawm a si. Thimnak ah anih cun kawhhran le ramthen
rawi awk ih a tihnun umdan le biaknak zalennak a thupitzia arel,
nuncan siatnak thuhla ralrinnak a pe ih, Pathian daan le cumi ih
thupitnak pawl a khaisang; Thimnak ah “sahrang hminsinnak” kan
theihthiamdan hi amai cangan mi ah thum aw lo khal sehla, a
tongkam cun netabik thilthlengmi pawl thuhla ah mangbangza
theihthiamnak in pe a si.

Khristian nun hman tangkaidan ding pawl khal uar zetin a
rel. Thlarau lam, hriselnak lam, harhdamnak, innsang laicin
awknak, nauhak kilkhawinak, nuncan ziaza le thildang thuhla ih a
thucah pawl cun mi tamzet cu an nuncan a thleng danglam ih, cumi
cun an nun ah dinhmun tha deuh tonnun a neih ter a si.

Ellen G. White ih cangan pawl cu Bible sungah an um lo,
asinan leitlun thuanthu netnak ni netalam th um zumtu pawl kaihruai
tu dingih Pathian ih hman mi a si. A cangan mi cun profet thuneihnak
le a thupi zet mi thucah a sim ringring lai.

ZIRLAI 11 *December 5-11

A THUPIT LAI CAAN IH PROFET LANGNAK

SABBATH SIIMLAM

Tuizarh zirlai hrang siar ding: 2 Pet. 2:5; Thuthentu. 4:4-16; 1
Siangpahrang 18:21, 38, 39; Isa. 59:1-4; Neh. 9:30; Thuphuan.
1:1-3.

Bible cangken: “Thungaiin Bawipa Pathian cun a thuthup
cu a siahhlawh profet pawl hnenah phuang loin ziang hman
a tuah lo ding” (Amos 3:7).

Sual tluknak a um hnu cun minung cun Jesuh sungih um
kumkhaw nunnak thawn kalh aw zet in, sual ih nomnak sungah
tikcu caan khat sung an rak um. Pathian cun hi riahsiat thlak thudik
athei ih, cumi cing khalin in duhdawt thotho ih, ziangti lam khal in
kan rundamnak ding hrang hna a tuan.

Curuangah Pathian cun san thuanthu ih thil thupi zetzet
pawl ahhin profet pawl hmangin A mipi pawl ai-awh in
mangbangza in a cangvai theu. Ziangkhal sehla, a zuamnak cu an

hnong rero a si ahcun thuthennak a um ding thu ralrinnak a pe
theu.

Bawipa cun a minung pawl parih thil a tuah hlanah A profet
pawl hmangin a bia ringring theu (Amos 3:7). Mipi pawl cu an
sual an sir ahcun zamrang zetin a ngaidam hngal.

havek thotho tuisan khalah in kanmah thawn pehtlaih
awknak a tuahdan cu a peh vivo. Curuangah a liamcia kum zabi
pawl ih amipi pawl a biak vekin, Pathian in leitlun caan neta thum
A minung pawl a biak hi a dik mi a si.

Tuizarh ih kan zirlai ahcun rundamnak thuanthu ih a thupi
zetmi tikcu caan pawl kan zohsal ding. Pathian in a minung pawl le
leitlun mipi pawl hnenih a duhdan fiangter dingah profet pawl a
hmang dan kan thlir ding. Adventist thangsohnak ih tikcu caan
thupi zet ah Ellen G. White ih hnatuannak ih tuanvo pawl kan thir
ding.

NIKHAT NI (Sunday) December 6

Siatnak thleng ding ralrinpeknak

Pathian cun minung hi runhim a duh. Sualtluknak a um
hnu hmanah Adam le Evi thawn laicin awknak um thei dingin a
zuam, cule tikcu caan a hungrei deuh ih leitlun ih cengtu pawl cun
“BAWIPA ih hmin” an ko thok (Sem. 4:26). San a liam vivo vekin
Pathian thawn a fehtlangtu pawl khal an mal vivo. Pathian a thluntu
pawl cun Pathian ih thatnak an phuang ih, an kiangkap ith um pawl
ih sualnak an mawhthluk ih, an cangvaihnak ih rahsuak dingmi
ahhin ralrinnak an rak pe a si.

Ziangkhal sehla, Noah san ihsin leitlun ih cengtu pawl cu
an sual zet ih, Pathian in siatsuah thluh dingin duhhrilnak a tuah
phah a si (Sem. 6:5-7). Dingfelnak thusimtu Noah (2 Piter 2:5)
cun siatnak ara thleng dingmi thu a simmi ngaitu pawl hmuahhmuah
hnenah ralrinnak a pe ding timi cu rinhlel ding zianghman a um lo.
Pathian cun Noah hnenah ralrinnak pekmi a ngai ih a siraw tu
hrangih runhimnak ding hrang nunnak lawng (tanphawlawng)
tuahdan ding pawl a sim.

Siar ding: Hebru 11:7, 2 Piter 2:5, le Semtirnak 6:9.
Ziangvek lam in saw Noah cu “dingfelnak thusimtu” a si
thei?

Tilik cu minung thuanthu ahhin tikcu thupi zet ah a hung
cang, cumi cu Thukham Hlun le Thukham Thar hmuahhmuah
khalah minung ih sualnak a thukzia le Pathian ih zangfahnak a
sangzia zohthim dingin a lang kirsal rero a si. Pathian dingfelnak
cu sual sersiamnak dokalh in a thuthennak ah le rundamnak a
cohlangtu hmuahhmuah a runsuaknak ah a lang.

“Siatralnak pawl a um rero lai ah Methusehla, Noah le
midang tamzet cun Pathian dikzia theihnak nungter dingah le nuncan
ziaza sualnak thlisia kilhim ih cemter dingah hna an tuan. Tilik a
thlen hlan kum 120 ahkhan Bawipa cun a vancungmi hmangin
Noah hnenah a tumtah mi pawl a phuang ih lawng sak dingin a
fial. Lawng a tuah rero laiah Noah cun misualral pawl siatsuah
thluh dingin Pathian cun leilung ahhin tilik a tlung ter ding a si timi
thu a sim rero. A thusimmi zumtu pawl cun cui thil a thleng dingmi
hrangah sualsirnak nei in an timlam aw ding ih, cutin rundamnak

an ngah ding a si.”—Ellen G. White, Patriarchs and Prophets, p.
92.

Pathian cun Noah hnenah tilik a um ding thuhla sim in,
lawngih um pawl a runhim lawng duhtawk loin Pathian cun Noah
le sersiammi pawl hmuahhmuha thawn thukham tuah in tidai
hmangin leilung hi ziangtik hman ih siatsuah nawn lo ding thu a
tiam a si (Sem. 9:8—17). Vangro pawl cun thutiam le tlennak ih
ruahsannak an kengtel a si.

Neta ih vangro na hmuh asile cutawk ih um thutiam
thuhla kha vunruat aw. Pathian in a thutiam a kilhim a si
timi na theihnak in ziangah hnangamnak a lo pek?

NIHNIH NI (Monday) December 7

Israel ram ih Nu pakhat

Izipt ram saltannak ihsin Israel pawl hruaisuak ih an um
hnuah Pathian cun Kanaan ram a pe hai. A daan le thupek pawl
an thlun phawt cun thlawsuahnak a pek ringring thu a tiam. Amah
thawn an thukham a buartu(pahbaltu) pawl cun a rahsuak mi
tuarnak le siatralnak an tong ding thu khal ralrinnak a pek
(Daanpeksalnak 27-30). Joshua a thih hnu ah Israel fate pawl cu
an thukham tuah mi ihsin an pial. An kiangkap venghnen pawl ih
namnehnak an tong ih, Pathian hnenah an au sal. Cumi let in
“anmah ramhtu pawl kut ihsi runsuaktu Bawipa in thuthentu pawl
atungding” (Thuthentu. 2:16). Israel fate pawl cu Pathian thawn

an thukam tuahthar sal dingin le anmah namnehtu pawl do theinak
thazang pek dingin Pathian cun profet pawl a thlah.

Siar ding: Thuthentu 4:4-16 le Thuthentu 5:1-5.
Deborah in Israel hrang ziang a tuah?

Deborah cun ralkap pawl a kokhawm lai ahkhan Israel le
miphun ralkap thu petu Barak hnenah Pathian thucah a simnak
ihsin profet hnatuan ah tuanvo a nei ti a fiang. Barak hnenah
doawknak thok dingih hminsinnak petu kha Deborah a si. “Tho
aw; tui ni hi Bawipa in na kut ah Sisera a lo pek ni a si: Bawipa cu
na hmaiah a feh suak zo a si lo maw? a ti.” ““ (Thuthentu. 4:14,
NKIJV).

Israel thuthentu a si vekin Deborah cu a thupi zet a si. Ral
nehnak dingih Pathian thutiam a zumnak le a kaihhruainak cun
Israel pawl in an doral an donak ahhin thazang nasa zet a pe a si.
Barak cu ralkap hotu a si vekin Israel ralkap pawl a hruai duhdan
pawl cu ziangtluk in thupi khal sehla, cui thil cu raldo an nehnak a
si cuang lo.

Himi cu ralkap Barak le profet Deborah thuanthu ih thucah
thupi zet a si ko ding. Ral nehnak puai an tuah rero lai ah Israel
sungih huham nei bik — thuthentu le ralnehnak kaihruaitu — cun
mipi pawl cu Pathian sunlawih dingah an kaihruai. Himi cu thlarau
lam kaihruai awknak diktak a si.

Deborah ih profet hnatuannak cun harsatnak le
namnehnak a um caan hmanah Pathian ih rinumnak a phuang a si.
Pathian in Barak hrangih thucah a pek ahkhan ralkap an tamtawk
le tawk lo thu a sut ve lo 1h, ralneh dingin Israel pawl an thazang a

mal le mal lo khal a sut hlam cuang lo. Cu ai hnakin a thucah
kengmi cu zumnak thawn a sim ih, Barak hnenah a rinhlelnak pawl
hlonhlo in Pathian rinsan sawn dingin thazang a pe a si.

Thil ziangkim hi kan beiseidan vekih a um lo caan
ah ziangtin Pathian rinsan dingin kan zir thei ding?

NITHUM NI (Tuesday) December 8

Sir aw dingih kawhnak

Siar ding: Thuthenntu 2:16-19. Hitawk ahhin ziangthil
saw kan hmuh?

Siangpahrang sinak ih thlengawknak thupi zet le Israel
pawl in siangpahrang an dilnak (1 Samuel 8) cun thuthentu pawl
ih can a cemter. Asinan himi thlengawknak cun Siangpahrang,
miphun hruaitu le mipi nunsim, remthat le ruahnak petu dingih profet
pawl an tul zia a karhter sinsin.

Ahab ih a uk lai ahkhan Pathian cun Elijah cu thuthennak
thucah thawn a thlah: Israel pawl cun “Bawipai’ thupek an tlansan
ih, Baal pawl an thlun”(1 Siang 18:18 NKJV) ruangah ruah a sur
lo ding tiah a ti. Sual sirawk ai hnakin Ahab cun Elijah cu a hringhro
ith thah a tum, asinan Pathian cun a kilhim a si (1 Siang 18:10-12).
Paam a tlun kum thumnak ah Elijah cu siangpahrang hnenah a va

feh, ruah a sur lo ruangah Ahab cun a rak mawhthluk (1 Siang
18:17)!

Elijah cun Pathian le Baal profet pawl karlak ih netabik
doawknak nei dingin Israel mi pawl hmuahhmuah a ko khawm (1
Siang 18:19).

Elijah in Israel pawl hnen ih a phuangmi le a letnak
1 Siang 18:21, 38, 39 ih ummi hi siar aw. Ziangthil a cang?

Pathian cangvaihnak langin van ihsin meisa alh a rung tla
mi le Elijah ih profet thucah simmi pawl cun Pathian minung pawl
cu nasa zetin a coktho ih, sualsir dingin a hruai. Israel pawl in
Pathian hnen ih pumhlum pekawknak neih an duh lo vek ciah in,
Pathian cu sersiamtu le Tlentu tith pawm duh lo nunphung ahhin
kan um a si. Pathian parah rinum dingth midang forhfialnak neih le
theihpitu si ai-hnakin Israel pawl ih tuahdan vekin mai duhzawng
thlun in, kawh kan sinak kan hrialsan men theu.

Pathian cun mai duhnak thlunnak cun tlaksiatnak, natnak
le a netnak ah thihnak lamah mi a hruai thei tin ralrinnak in rak pe.
Asinan A thu kan ngai a si ahcun, “Bawipa in a lo hruai camcin
ding ih, na nunnak cu hmun car khalah a puartlaiter ding, na ruh
khal a thauter ding: cule ti tawihmi hmuan vek, le a tidai a kang
dah lomi cirhti vek na siding asi.”*“ (Isa. 58:11).

Kan taksa sinak ziaza cun Pathian dokalh dingah in
nor a si. Cui sinak neh thei dingin ziangmi duhhrilnak saw
kan tuah a tul?

NILI NI (Wednesday) December 9
Saltannak ah ruahsannak

“Cun an pupa pawlih Bawipa Pathian in zingtei’ tho ith a
thlahmi a palai pawl hmangin an hnenah a thlah; ziangahtile ami

pawl parah le a umnak hmun parah zawnruahnak a neih ruangah a
si” (2 San. 36:15).

Pathian cun a minung pawl nun sim dingin, ralrinnak pe
dingin le thazang pe dingin Elijah a um nawn lo hnuah profet tamzet
athlah. Asinan Israel le Judah ram uknak pawl cu sual ah an tlu ih,
Pathian cun Sodom le Gomorrah thawn a tahthim (Isa. 1:9, 10).
Pathian minung pawl cu an puarthau, an duham ih, milem biaknak
ah an feh. An hnatuantu pawl, an nuhmei pawl, hngaktah pawl, le
bomnak duh ih a ratu ramdang mi pawl an nekrawk (Isaiah 58
ahhin Israel pawl tlaksiatnak ih Pathian letnak zoh aw). A netabik
ah, Pathian thuthennak cun Israel pawl cu Assiria sal sungah (2
Siang 17: 1-6) a hruai ih, Judah cu Babilon ram ah a hruai (2
Siang 24, 25).

Pathian in a minung pawl a hrem lai hmanah saltannak
hmunah anmah lawng a tanta cuang lo. Hmailam caan ih
ruahsannak a petu dingah Pathian cun an hrangah profet Ezekiel
le Daniel tivek pawl a thlah.

Siar ding: Isaiah 59:1-4 le Nehemiah 9:30. Hitawk
ahhin san tinkim ih hman theih mi ziang aw a rel?

An thuanthu hmuahhmuah ahhin Israel le Judah ram uknak
pawl cun an sualnak rah an tuar a si. Pathian an hoisannak ahhin A
ngaihsaknak kilhimnak pawl an fehsan ih, A thuthennak an ko
suak a si. Pathian cun nekrawknak le milem biaknak pawl a
siatsuah lo, asinan sual an tuah hmaisabik ahkhan saltannak ahhin
a kuat lem lo. Pathian cun a mipi pawl hrangah nasa zetin hna a
tuan ih, A profet pawl hmangin sirawknak neiin, A hnen ih kir leh

dingin ngennak a nei a si. Mipi pawl cun A thu an ngai duh lo. A
ngaingai te cun Pathian in a mipi pawl cu an sualnak ihsin kirsal
dingih a ngendan pawl cu mangbangza an si. Kum zabi tamzet
sung profet pakhat hnu pakhat hmangin ralrinnak pakhat hnu
pakhat pe in Pathian cu a minung pawl hnenah thlenngah a tum
ringring.

Jesuh Amah rori hman in, “Maw Jerusalem, Jerusalem,
nang profet pawl a thattu le na hnenih run thlahmi pawl lungto ih a
rak dengtu, arpi in a fale pawl a thla hnuaiih a finkhawm bangin,
na fale pawl hi voi ziangzat saw finkhawm ka tum ih nan rak duh
lo” tiah ati’ ““ (Matt. 23:37).

Sal ih an um lai khalah, Pathian cun a minung pawl cu
beiseinak nei loin a tanta dah lo. Kumkhua ih an hlawhsam lai
khalah Pathian in thu a tiam ih, “Tlentu cu Zion ah, le Jakob hrin
lakih daanbuarnak tlansantu pawl hnenah ara ding” tiah a ti (Isa.
59:20,NKJV).

Israel pawl in an tlansan lai khalah Pathian ih
rinumnak kha vun ruat hnik aw. Na nun ah Pathian
duhdawtnak ziaza hi ziangtin na hmu taktak? Thinsaunak
le duhdawtnak neilo bang sehla khui ah na um ding?

NINGA NI (Thursday) December 10
Hngak rero caan ih Profet pakhat

Siar ding: Thuphuan 1:1-3. Ziangtuah dingin Johan
kawh a si?

Khristian hmaisa pawl cun Jesuh aratsalnak ding thutiam
an rak hngakhlap zet. Tirthlah Johan cun meiro parih Jesuh a kaisoh
lai a hmu ih, hivek ciah in A rungtum leh ding tii vancungmi ih
simfiangnak khal a thei (Tirh 1:10, 11). Tu ahcun Khristian hmaisa
pawl cun an theih lomi an hmaiton thlang. Si e, Jesuh cun A rungtum
sal ding thu arel. Asinan ziangtik ah a si ding?

Johan cu Patmos tikulh ah saltang ih a um lai ah Pathian
cun Jesuh veihnih ratsalnak thutiam thawn pehpar aw in arun bia:
“Ngai hnik, Anih cu meiro thawn a ra ding, mit hmuahhmuah in an
hmu ding ih, Amah rak suntlang tu khal in an hmu ding” (Thup
1:7NKJV). Johan cun sancemnak ding hminsinnak hrangih thil a
thleng dingmi thuphuan tamzet a dong a si. Kawhhran pasarih
hrangih nunsimnak le forhfialnak a neih ih tlun ah(Thuphuan 2, 3),
thuphuan cabu ahhin thuthennak(Thup. 14:6-12), leitlun
sancemnak(Thuphuan 20), Khrih ratsalnak(Thup. 14:14-16), le
leilung sersiam thar salnak tivek pawl langnak khal a tel a si
(Thuphuan 21, 22).

Johan cun amah le mah cu “Kei Johan, nan unau khal a
simi, le Jesuh Khrih ih harsatnak, le lalram le tuarnak tawmpitu”
(Thup. 1:9) tin a ti aw. Tuarnak cu ziangvek a si ti a theifiang zet,
rak hngak tento ih tuarnak lawng asi lo ih, Pathian kamsuak thu
phuangsuaknak le Jesuh Khrih ih thutheihternak rak neih ruangih
aradingmi tuarnak pawl khal an si.

Thuphuan cabu pumpi ahhin Johan cu zoh hliah dingih
sawm a si th, ahmuhmi pawl ngan dingih thupek a si. Bung netabik
ahkhan “Cun kei Johan in hi thil pawl hi ka hmu ih, ka thei” tiah a
ti (Thup. 22:8, NKJV). Johan cu caan neta ih thil thleng pawl

theihpi tu profet a si ih, langnak ih a hmuhmi pawl cu amai san lai
ih kawhhran pawl hnenah sim dingih fial mi a si (Thup. 22:16).
Anih cu leilung thuanthu ih tikcu caan thupi zet a simi Jesuh Khrih
arathmaisabiknak thu a phuang rero tu Tipil Petu Johan vek ciah
asi(Johan 1:6-8).

Johan vek ciah in kannih khal theihpitu dingih kawh kan
si. Jesuh ih thutheihternak (Thup 19:10) — Profet pawl hmangih
amai thuhla theihternak in pek mi pawl cu kan kilhim ding a si.
Johan vekin langnak kan dong lo men thei, asinan kan nunnak
ahhin A hnatuan theihpitu le in tlennak ding hminsinnak kan hngak
phah ah Khrih ratsalnak ding hi thinsau zet kan hngak ding a si.

Kan hnen ih pek mi eng pawl hmuahhmuah kha vun
ruat aw. Tamzet pek kan si zo ruangah kan parah ziang
tuanvo saw a ret?

NIRUK NI (Friday) December 11

Profet simcianak anka

Pathian cun A profet pawl hmangin minung pawl thawn
pehtlaihnak a nei theu. Himi cu santhuanthu ih thil thupi zet ahhin a
dik mi a si. Pathian in caan neta ih a minung pawl hnenah thu a rel
ve ding a si timi cu ruahsannak um zet a si ko lo sawm?

Millerite Adventist pawl in October 22, 1844 ih
“beidonnak ropi” an ton tikah Pathian cun zumtu beidong pawl
hrangih thucah petu dingah le profet hnatuan dingin Ellen Hermon

F-10

(White) a ko. Langnak a hmuh hmaisabik mi cu an riahsiatnak
hnemnak hi a si.

A thupi zet mi a dang pakhat cu Adventist casuahnak a
um thoknak le Sabbath hmangtu Adventist pawlkom din hngetnak
hi a si. An casuahnak le hnatuannak hmangin himi Sabbath hmangtu
pawl cu kum 1860 so hrawng ahkhan member thawngtel in an
pung man. Vancungmi pathum ih thucah (Thuphuan 14: 6-12)
thaten phuangsuak theinak dingah an komkhawm awk a tul a si.
Pawlkom awknak ruahnak hi a hrekkhat pawl in an dokalh lai ah
Pathian cun Ellen G. White hmangin hmainor dingin a run fial. Cutin
May 21, 1863 ahkhan Seventh-day Adventist kawhhran cu zalen
zetin a ding suak.

A cui kum thotho ah Pathian in simcianak laksawng cu
zumtu pawl ih harhdamnak thazang peknak ah a hmang. Seventh-
day Adventist tam zet cu an hriselnak a tha lo ih, nun hrisel zet
khal an hmang lo. Kum 1863 le 1865 ah Ellen G. White ih
harhdamnak langnak pahnih hmangin himi lamzin cu thleng danglam
in a um a si. Seventh-day Adventist pawl cu harhdamnak le
hrahdamnak nun thehlartu ah an hung cang.

Kum 1870 ihsin 1890 tiang Ellen G. White cu Adventist
fimzirnak lam ih thansohnak lam ah nasa zetih a tuantu a si. A
fimthiam zirnak (ca zirnak, a cangthei mi, le thlarau lam) ih a
khawruahnak pawl cu nuamte’n an cohlang ih an hmang, A tarlang
vekin: “Fimzirnak diktak timi sullam cu zirnak lamzin pakhat ih a
rel mi hnakin a nasa sawn a si. Cumi sullam cu a tui hringnun
hrangih timlamnak ai hnakin a thupi sawn tinak a si. Cumi cu taksa,

thinlung le thlarau lam huham thawn rem aw zetih thansohnak a
si.”—Education, p. 13.

Kum 1880 ahkhan rundamnak thuhla ah Seventh-day
Adventist Pathian thuzirnak ahhin tuanvo thupi zet a rak nei.
Adventist pawl in daan an ngai thupi zetnak hnuai ahhin zumnak
thawngin Pathian dingfelnak le Zangfahnak ih a thupi hi uar zetina
rel. Kum 1901 ihsin 1903 tiang Kawhhran in leitlun ih a hnatuannak
tha zet ih a thehsuak theinak dingah kawhhran pawlkom ih remthat
awknak pawlah a bawm a si.

A tawi zawng cun kan theih cio vekin Ellen G. White ih
hnatuannak tel lo cun tuini ah Seventh-day Adventist kawhhran
timi hi aum lo ding. Anih cu harsat caan ih Pathian thucah kengtu
asi.

ZIRLAI 12 *December 12-18
CAANNETNAKIH PROFET THUPHUAN

SABBATH SIIMLAM

Tuizarh zirlai hrang siar ding: Joel 2:28-32, Tirh 2:1-21, Efesa.
4:11-14, Thup. 12:17, Thup. 19:10, Thup 2:36-42.

Bible cangken : “Cun cuihnuah hiti hi a si ding, tisa
hmuahhmuah parah ka thlarau ka burh ding; cuticun nan
fapale nan fanu pawlin thu an phuang ding, nan patar pawlin
mang an man ding, nan tlangval pawlin langnak an hmu ding:
Cun cui ni ahcun salpale salnu pawl par khalah ka thlarau
ka burh ding’ “ (Joel 2:28, 29 NKJV).

A cozah hrekkhat pawl ih tuahmi daan ahcun “nitlak
thupek” timi hi a um. Himi daan hi nitlaknak thawn zianghman
pehtlaih awknak an nei lo. Himi sullam ngaingai cu daan cu a bikhiah
ni ah a cem ding tinak sawn a si. A cozah cun cuvek daan cu san
le vang phunphun thawn a tuah. Rampi ih manhlap thil a um caan
ahhin rammi sinak covo cu an thum niam deuh thei a si. A cozah
cun rammi sinak covo an rak laksak lawk mi cu an tuahthat
theisalnak dingah “nitlak thupek” timi cun khai daan pawl kha a
kharpit lawk thei a si.

Hlansan ih Thiang Thlarau in simcianak laksawng a pek
tikah Pathian in nitlak thupek timi a hmang ve pei maw? Jesuh a

rat kirsal hlanah himi laksawng hi hman theih lo caan a um kem?
Kan dung zarh ahkhan Pathian cun tikcu thupi zet a um tikah A
profet pawl hmangin a mipi pawl hnenah a tong theu timi kan zir
ngah zo. Tuizarh ahcun caan neta ih profet simcianak laksawng
pawl kan zoh ding, a hleice in an cangvaihdan pawl kan thlir ding
—cumi rual in Jesuh voihnih ratnak ding a nai vivo vekin Ellen G
White ih profet hnatuannak khal kan thlir ding a si.

NIKHAT NI (Sunday) December 13

Joel ih thutiam

Siar aw: Joel 2:28-32. Ni neta ah Pathian in ziang
tuah ding a tiam?

B.C kum zabi pasarihnak ih profet a simi Joel cun hmailam
caan ih thil a thleng dingmi thuhla ah theihtheinak thupi zet a pe.
Himi thu kan siar tikah amai san ih um ding thuhla maw a rel,

asilole hmailam ith um ding thuhla saw a rel tin kan mangbang men
thei.

Pathian thu zirmi pawl cun himi simcianak pahnih karlak
ahcun ruatdan pahnih an nei — A4 si theudan le Thuphuandan
timi hi a si. 4 si theudan simcianak cun miphun, nambat le hmin
tivek pawl hi a ngaingai in a rel thluh (zoh aw, thimnak ah, Jer
25:1-11). Cule khat lam ah Thuphuandan simcianak cun
duhsannei hminsinnak tongkam, tikcu caan hrangih hmuhsaknak
nambat pawl a hmang ih, vanlam hminsinnak pawl a rel theu (zoh

aw, Daniel 7). Khuimaw caan ahcun himi simcianak pahnih hi an
pehzom aw in kan hmu theu (zoh aw, thimnak ah Mathai 24).

Joel 2:28-29 teh ziangsaw a si ding? Himi thu cu a netatu
sawn ahkhin aum in a lang. Cumi sullam cu profet san ih a thleng
famkim ding hi cun kan zum lo, asilole a hnatuan a theh hnu reilote
ih thleng ding khal in ruahsannak kan nei lo. Cumi thawn kalh aw
zetin himi simcianak hi hmailam caan ih a famkim dan ding kan
thlir ding a si. Bawipa in simcianak laksawng a peknak ding thupi
le tikcu caan pawl hminsin aw, “ Bawipai’ ni maksak le tihnung za
arathlen hlanah™ (Joel 2:31 NKJV)ti asi kha!. Ziangtik ni saw si
ding? Jesuh voikhat a rungtumnak maw;, asilole voihnih a rungtum
saw?lole a pahnih ih a rel tum mi teh a si kem?

Joel simcianak sungih ni le thla hminsinnak pawl kan vun
ruat tikah himi ruahnak pawl cu Bible hmundang ah hmuhding
tamzet a um tihi zamrang zetin kan thei thei a si. Jesuh cun a
dungthluntu pawl hnenah ni le thla le arsi ih hminsinnak thuhla hi A
caan netnak lam ih a thurel hminthang zet ahkhan a rel lang a
si(Mathai 24:29). Cuvek ciah in Thuphuan ngantu Johan khal in
hminsinnak bangaw a tarlang ve (Thup 6:12,13). Jesuh le Johan
cun kan Bawipa veihnihnak a rat sal hlan ih vanlam hminsinnak
netabik an hmuitin a si.

Curuangah cuvek hmuhsaknak thotho khihhmuh tu Joel
simciannak hi caan neta lam ahhin ziangmaw cin cu a tel ve ding
tin kan ruat: “ ‘Cun van pawl ah le leilung ah mangbangza ka
langter ding, thisen, meisa, le meikhu zual pawl thawn. Bawipai’ ni
maksak le tihnung-za a ra thlen hlanah ni cu thim ah a cang ding ih,
thlapi cu thisen ah a cang ding’ ““ (Joel 2:30, 31).

Simcia vekih a thleng dik thluh mi simciannak pawl
khi vun ruat aw. Himi cun hmailam caan ih thil thleng ding —
Jesuh veihnih ratsalnak tivek pawl ahhin Pathian rinsan thei
dingin ziangtin in bawm ding?

NIHNIH NI (Monday) December 14

Pentikosni

Siar ding: Tirh 2:1-21. Ziangruangah saw Piter khan
Khrih rat hmaisabiknak thuhla ahkhan Joel sungta a lak?
Himi thu ahhin simcianak in ziangsaw tuanvo a neih ve?

Himi Thukham Thar bungcang ahhin Thukham Hlun ihsin
thuhla laksuah mi lakih saubik kan hmu thei. Piter ih simfiangnak
kan siar tikah, “Piter, hmuhsaknak teh? Na dinhmun ahkhan
zianghman kan hmuh ual [0” tin kan sut duh men thei. Cule
Piter cun hitin in let ko ding, hmuhsaknak famkimnak cu a um ko.
Ni reilote liam zo ih Jesuh thinglamtah parih khai a si ahkhan nazi
pathum sung rori ni a thim a si (Marka 15:33).

Piter hrangih thinlung neh thei thil cu tui kan san ahcun a si
nawn lo men thei. Kannih cun Joel simcianak khi famkim thlepthlep
thluh dingin ruahsannak kan nei lai a si. Cui thil relfelnak tawhfung
cu Joel cabu sung rori ah aum. Joel 2:23 ahkhan Joel cun ruah
hmaisa le neta a rel lang. Tirhthlah 2 hi himi simcianak thlen
famkimnak hmaisabik a si—ruah hmaisa a si. A thlen famkimnak
ding netabik cu caan netnak a thlen hlan te ih ruah neta hmang in
Thlarau burh a si ding.

Mi hrekkhat cun profet thu cu “hmailam thu simcianak™ a
si tin an simfiang theu. Himi cu a dik lo ciamco cuanglo, asinan
Bible profet pawl khal in mipi pawl hnenah sualsirnak nei dingin
an ko theu. Piter ih a tong rero laiah mi burpi lakih hrekkhat pawl
cuanlunga fim.

“Tu ah cucu an theih tikah an thinlung a sun tuk ih, Piter le
adang tirhthlah pawl hnenah, U le nau le tla, ziang kan tuah ding?
tiahan ti””*“ (Tirh 2:37, NKJV).

Piter ih letnak kha ziang a si?

*““siruhla, sual ngaidamnak ding hrangah Jesuh Khrih hmin
in nan zate’n baptisma co uh, cule Thlarau Thianghlim ih thilpek
nan co ding a si. Ziangahtile cui thutiam cu nanmai’ hrang, le nan
faate pawl, le hlapi ih aum mi hmuahhmuah, Bawipa kan Pathian
th akawh dingmi zate hrangah a si, a ti” (Tirh 2:38, 39).

Tipil petu Johan cu a dang zohthim ding thazet a si. Jesuh
veikhat ratnak thuhla phuang khal sehla, an sualnak hrang sualsirak
thu a phuang phah thotho. *“ “Sual sir uh, ziangahtile Pathian uknak
anaizoasi” tiah ati (Matt. 3:2).

Curuangah Joel 2 ih simciannak famkimnak ding netabik
cu hmailam caan ah kan hmu ding. Joel le Piter ih an tuah vek ciah
in, caan netabik lam ih profet pawl cun sualsirnak nei dingin mi an
ko ding, Jesuh an khihhmuh ding, cule Pathian caan netabik
kawhhran hrangah kaihhruainak an pe ding.

Hivek thil mangbangza a langsuak mi pawl an hmuh
tikah mipi pawl cun a kel ih thil thleng men mi ah an ruat.

Himi thu ahcun annih cun zu an ri ah an ruat men! (Zuri pa
cun zamrang zetin ramdang tongin a tong kem?). Mipi in
ruatnak fim lo zetih an sawnlet khalah ziangahsaw
mangbangza thil hmaiton cingin simfiangnak an hawl rero
thotho?

NITHUM NI (Tuesday) December 15

Thlarau laksawng

Khrih ih kawhhran a fehdik theinak dingah Pathian cun an
hnatuan a olsam deuh theinak dingah laksawng phunphun a pe
hai. Thukham Thar ahhin thlarau laksawng phunphun ngan mi kan
hmu, an zaten an bangaw deuh thluh, asinan famkim zet cun an
bangaw lo ruiri. Hi laksawng pawl hi an pehzom aw tha zet hai a
SL.

Siar ding: Efesa4:11-14. Ziang ruangah Pathian in
hivek laksawng pawl hi kawhhran ah a pek? Ziangtin saw
simcianak laksawng cun kawhhran ah Pathian khawkhan
thehsuaknak ih abawm?

Thlarau laksawng pawl hmuahhmuah ih tumtah mi cu
thuthangtha phuangsuahnak ding a si vek ciah in kawhhran kilkhawi
le dinpinak ding khal a si. Paul cun phun dangdang pali a rel mi ah
simciannak laksawng a telh (“profet” timi tongkam ihsin ra suah
mi asi). Laksawng dang pawl cu voikhat lawng rellang a si. Himi
netkharnak hi thaten vun zoh sehla, simcianak laksawng cu thlarau

laksawng pawl ih a thupi zet mi pakhat a si tin net kan khar thei
ding.

Profet pawl thuhla ahhin thil umtudan tlangpi hrekkhat pawl
kan zoh ding:

1. Profet pawl cu Pathian ih kawh mi an si (zoh aw, 1 Siang
19:16, 19-21 le Isaiah 6). Khuimaw caan ahcun tling lo
zetin an thei aw, an tuanvo lak ding an huam lo, asinan thu
an thlun.

2. Pathian cun profet pawl cu langnak, zan-mang, asilole
theihthei mi tongkam hmangin a bia. Khuimaw caan ahcun
Pathian cun hmailam can ih thilthleng dingmi a phuang suak.
A cancan ahcun miphun pawl asilole mipi pawl ih tulai
thuhla a sim hai (Daniel 2).

3. Cathianghlim cun taksa cangvaihnak a simfiang: profet
pawl cu taksa cahnak an hloh men thei, asilole an thaw a
cawl men thei, asinan huham thar thawn an khat thei (Dan.
10: 8-10, 18, 19).

4. Profet pawl cun an thucah cu lamzin dangdang in an sim -
tongkam (Tirh 21:10-12), cangvaihnak hmangin (Ezekiel
4), asilole cakuat hmangin (Thuphuan 2, 3). Profet hrekkhat
pawl cun calai lam bawmtu an hmang, cuvek ciah in
Jeremiah bawmtu cu Barack a si (Jer. 36:1-4).

5. Profet ih thucah cu a hmaisa profet ih thucah thawn an
bangaw ding a si, ziangahtile Pathian cu amah le mah a
kalhaw dah lo a si (Isa. 8:20).

6. Profet thucah ih thupi pawl, profet bulpak nun ihsin thil
bul hramthoknak cu Pathian a si timi a tarlang ding a si
(Matt. 7:15-20).

7. Satan cun Pathian ih thil pawl hi a lem ih rak tuah ve a tum
ringring. Himi hi profet laksawng hrang ah a dik mi a si.
Caan neta ahcun profet deu pawl an um ding (Matt. 24:24,
2 Pet. 2:1).

NILI NI (Wednesday) December 16

Caan neta ih a tangsun

Thuphuan 12 cun doawknak ropi thuanthu kau zet, vanram
ihsin a thok ih, caan netabik tiang a um dingmi thuhla rel.

Siar ding: Thuphuan 12:17. “Jesuh ih thutheihternak”
hiziangsaw a si? Thuphuan 19:10 cu Thuphuan 22:8,9 thawn
zohtlang aw.

Thuphuan 12:17 ahkhan caan neta lam ih kawhhran ziaza
theihtheinak pahnih a tarlang. Kawhhran cun Thupek pahra a
kilkhawi tha ding a si (Sabbath thupek khal a tel a si), cule “Jesuh
ith thutheihternak’ khal a nei ding a si. Himi thutheihternak hi ziang
saw asi?

Bible letlin hrekkhat pawl cun “Jesuh ih thutheihternak™
timi sullam cu zumtu kan si vekin Jesuh thu kan phuang ding ih kan
hnatuannak le thuthangtha simnak thawngin Amah cu kan thehlar
ding a si tin an simfiang (Zoh aw, Thup 19:10 NIV: “Jesuh ih

thutheihternak cu kai hnget aw” Jesuh cu Khristian pawl ih theihpi
mi asi). Bible dangdang cun sullam dangdang in pe, Jesuh amah
rori in A kawhhran ah thutheihternak a pe vek khi a bang (Thup
19:20, GNT “Jesuh ih phuang mi thudik” —Jesuh cu thutheihternak
kengtu a si). A ngaingai te cun Grik ih nganmi tong bulhram cu
khuivek khal in lehlin theih veve mi a si. A sicun Johan ih rel duhsan
cu ziangsaw a si ding?

Simdan pahnih hi kan vun zohtlang cun tongkam remdan
cu an bangaw nasa a si timi kan hmu thei ding (Kan Bible ai hnakin
tong bulhram Grik ahcun an bangaw sinsin). ‘‘Pathian thupek pawl”
cu Pathian hnen ihsin a ra ti a fiang vek ciah ih, “Jesuh ih
thutheihternak™ khal hi Jesuh hnen ihsin a rami a si. Cuti a sicun
thutheihpitu cu Jesuh a si. Anih cun kawhhran dik a theihter a si.
Ziangtin a tuah? Simcianak laksawng hmangin a tuah a si.

Thuletnak cu Thuphuan 19:10 le Thuphuan 22:9 sungah
hmuh a theih. Himi ahcun “Jesuh ih thutheihternak’ timi cu “Profet
thuphuannak ih thlarau” thawn an bangrep ti a fiang. Johan amah
rort hi profet a si ih, a ziaza ahhin “Jesuh ih thutheihternak™ a langter
asi. Profet cu A mipawl hnenih Pathian thucah kengtu dingah a
hleice ih kawh mi an si, sual sir dingih kawh le forh tu ding ah,
thazang petu dingah le hmailam caan tarlang tu dingih kawh mi an
si.

Thuphuan 12:17 in Jesuh cun himi simcianak laksawng
thawngin A kawhhran theihthiam a theih a si timi a langter. Himi
sullam cu Pathian in Thukham Hlun ih Israel le Judah pawl hnenah
aprofet pawl a thlah vek ciah in asilole tirthlah Johan cu Khristian
kawhhran hmaisa pawl hrangih a thlah vek ciah in profet pawl cu
leitlun sancemnak ni netabik ah an hung suak ve ding a si.

Ellen G White ih hnatuan cu “siamcianak thlarau”
hnatuannak ih zohthim ding a dikmi a si tiih a tarlang mi
ziangsaw na hmuh zo? (Thup. 19: 10).

NINGA NI (Thursday) December 17

Santhar phuangsuak awknak

Tuisan ih zumnak nei tamzet hrekkhat pawl cun hlansan
Bible profet pawl ih an diknak cu an pawm men thet, asinan kan
san khalah khavek thotho in profet an um ding an zum pei maw?
Joel 2:28-31 ih profet thilpek, caan neta ah sunglawi zetin tarlang
asi leh ding timi kan zum ahcun, ziangvek saw a si ding?

Siar ding: Tirh 2:36-42. Pentikos ni ih Piter ih
thuthangtha simnak ih a thucah thupi zet kha ziangsaw a
si? Piter ih thungaitu pawl in ziangtin an let?

A.D 31 ih Pentikos ih Thiang Thlarau burh ih a um kha
nasa zet khal sehla, caan neta ih Thiang Thlarau bur ih a um lai
caan ih thil a thleng dingmi rak khihhmuh tu a si. Pentikos cu Jesuh
khaisannak, sualsirnak karhzaiternak le Pathian hnatuan dingah
mipi pawl ralring cia dingih sersuahnak a si. Piter ih thucah mi
Khrih thuhla cu Thiang Thlarau in huham nasa zet a pe ih, cumi
cun mipum 3,000 cu sualsir in tipilnak nei dingin a hruai a si. Thiang
Thlarau ih thlawsuah mi “‘ruah hmaisa cun a mankhung zetmi thlaici,
kawhhran — zumtu taksa pumkhat, Jesuh khrih ih duhdawtnak
zohthim tlak zet le a ratsalnak ding thu phuangtu cu a phun ngah a

bl

S1

158

Ruah hmaisa cu “a man khung zet mi thlaici that soh
theinak dingih pek mi asi vek ciah in, ‘ruah neta’ cu rawlkhawmnak
ding hrang a netnak ih pek a si ding.”—Ellen G White, The Great
Controversy, p. 611. Phundang in kan sim ding asile, tuisan ih
profet laksawng phuangsuaknak — ruah neta— cun Pentikos ni ih
ruah hmaisa ih phuang awknak vek thawn an bangaw zet ding.

Joel 2:28-31 ih kan hmuh zo vekin caan neta ih profet
laksawng cu tleirawl, kum upa, nunau le mipa pawl hrangah on a
si ding. Thiang Thlarau ih hrilmi pawl hmangin Pathian in thu a sim
ding asi. Thiang Thlarau in caan neta lam ih Pathian thucah kengtu
dingih a hrilmi pawl ih thucah cun Jesuh an khaisang ding ih,
sualsirnak nei dingin mipi an ko ding, cule Pathian hnatuan thehsuak
th aum theinak dingah mipi a timlam ding a si. Himi ziaza pathum
hi Ellen G. White profet hnatuannak ih hminsin mi a si. A nunsung
ahkhan a thusim le cangan ahhin Jesuh le Cathianghlim a khaisang
ringring; Seventh-day Adventist le midang pawl cu thinlung takten
sualsirnak nei ding a ko hai ih, cule a hlo mi pawl hrang Pathian
hnatuannak ih tel ve dingah mi hmuahhmuah a forh hai

Ellen G White ih hnatuannak thawngin mangbangza
laksawng in pekmi hi ziangtlukin so na hmang tha?

NIRUK NI (Friday) December 18
Pathian hnatuannak thuhla

Efesa 4 ahkhan Paul cun thlarau laksawng ih tumtah mi
bik cu Pathian hnatuannak ih zumtu pawl bom ding hi a si timi a

tarlang. Ellen G White ih profet hnatuannak khal cuvek thotho cu
a si. A thucah cun zumtu pawl cu Pathian thawn laicinawknak
thuk zet an neih theinak dingah le midang hnen ih duhdawtnak an
sim theinak dingah nasa zetin abawm a si.

“Khristian tith a relaw tu pawl hmuahhmuah lakah Seventh-
day Adventist pawl cu leitlun hmai ih Jesuh khaisannak ahhin
hmaihruaitu ding bik an si. Vancungmi a pathumnak ih thucah
phuangsuah mi cun Sabbath thudik a tarlang a si. Himi thudik hi,
thucah sungih a tel mi a dang pawl thawn phuangsuak ding an si;
Asinan mi hipnak laimu bik Jesuh khrih cu hlonhlo ding a si lo.
Khrih ih thinglamtah ahhin zangfahnak le thutak an um khawm ih,
dingfelnak le daihnak cu pakhat le pakhat an hnam aw a si. Misual
cu Kalvari lam hoi dingih hruai a si ding; nauhakte ih nethmi zumnak
thawngin Rundamtu ih thatnak cu arinsan ding a si ih, A dingfelnak
pawm in, A zangfahnak a zum ding a si”—Gospel Workers, pp.
156, 157.

Cui hlei ah zumtu mikip hi Pathian hnatuannak ih tel ve
dingih kawh kan si thluh. “Kan kawhhran member pawl in bulpak
hnatuan taimaknak nasa zet an neih ding hi Bawipainaduh a
si”—Evangelism, p. 113.

“Bawipai’ hnatuannak ahhin zangzel tivek an um ding a si
lo. Mi dangdang pawl cu minung kaitu vekin hnatuannak ah
pumkhat aw hai seh. Leitlun siatralnak ihsin Khrih duhdawtnak ih
rundamnak thianghlim ah thlarau hruaikhawm tum hram seh.”—
Evangelism, p. 115. Amah Ellen G. White rori hman hi kum 1880
ahkhan Europe ah missionary hnatuan in a um ih, cule kum 1890
ahkhan Australia ah missionary hnatuan in a um sal.

Pathian ih simcianak in bulpak pumpehawknak le hnatuan
dingih kawhnak ruangah Satan cu caan netabik ah Pathian minung
pawl parah “a thin a heng” (Thup. 12:17, NKJV) asi. Annih pawl
cu profet ih kaihruai mi, caan neta ih thucah a neitu, Jesuh ih
dungthluntu pawl an si: *“ “Bawipa cun kan kiangkap le kan hmailam
th aum mi tihnungza thil pawl a tarlang. Profet thuphuannak ih
thlarau hmangin, leitlun sal ih hruai luh theinak bumnak pawl cua
tarlang ih, a mi pawl hnenah, ‘Himi cu lamzin a si; cuih lamzin ah
nan feh pei,’ tiah a sim. (Isaiah 30:21) ... Doawknak ropi cun
Satan ih bumnak pawl a tarlang a si”—Ellen G. White, manuscript
31, 1890.

Mipi in Jesuh hnen ih an nunnak a hlan tikah Satan pa cu
athinheng zet ih, Pathian profet au-aw pawl cu a cang thei tawk in
a hmuhsuam zawk rero. Ellen G. White ih profet laksawng cu “a
thupi lo tuk” tith hmuhsuam ding hi a tumtah mi hrekkhat an si.
Ziangkhal sehla a cangan lai le tui kan san cu a thluai aw tuk zo.
Midang pawl khal rinhlelnak thawn thusuhnak nei in profet deu a
si tiah an ti. Asinan Ellen G. White ih cangan mi pawl a thupi nawn
lo tith an rel theinak dingih lamzin thabik pakhat cu tuisan minung
pawl in a cangan mi anmah ten an siar lonak hi a si.

ZIRLAI 13 *December 19-25

PROFET KAMSUAK IHSIN THLAWSUAHNAK

SABBATH SIIMLAM

Tuizarh zirlai hrang siar ding: 1 Kor. 2:2; Johan 1:1-5; 2 Tim.
3:16,17;2 Tim. 4:1-5; Isa. 40:1-5; Johan 17:20-23; 1 Kor. 1:10-
13.

Bible cangken: “zingpitte’n an tho ih Tekoa nelrawn ah an
feh: cun an feh laiah Jehoshafat cu a ding ih, Maw Judah le
Jerusalem luahtu pawl tla, i rak ngai uh; Bawipa nan Pathian
cu zum uhla din hnget nan si ding; a profet pawl hi zum uhla
nan lam a tluang ding, a ti’ ““ (2 Sansiarnak 20:20).

Pathian cun zianghman thei mumal loih zumnak nei ve top
dingah in ngen lo. Cumi kalh ciah in Amah hi a um a si timi
nemhngetnak cun huham nasa zet a nei. Boruak lawng hman in
Sual a um thok ihsin kum 6000 a liam hnu khalah thil sersiam
theinak huham a nei mi Pathian lawng hman siloin (James Webb
Space Telescope ihsin zuk zoh awla), duhdawttu Pathian a sinak
atarlanga si.

Thildang khal aum lai. “Tlang thianghlim ih amah thawn
kan um laiah, van ihsi rung thang cui aw cu kan thei” tiin piter cun
arun ngan peh vivo ih, “Profet thuphuan hngetkhoh sawn khal

F-11

kan nei; khua a hung vang ih, sun arsi cu nan thinlung ih a suah
hlanlo, hmun thim ih a tleumi eng an ngaihsak vekin, cucu nan
ngaihsak ahcun nan tithaasi” (2 Pit. 1:18, 19) tin angan. Piter ih
tonvek in Pathin aw kan thei lo men thei, asinan “Profet thuphuan
hngetkhoh zet” kan nei ve a si.

Pathian cun A profet pawl hmangin in bia a si, Bible sungih
um (Bible sungih an cangan mi um) le Bible sungih telh lo (an
cangan mi Bible sungih um lo) thawn in bia a si. Nemhngetnak in
pek mi cu a tawk tuk zo. Thusuhnak a tang lai mi cu : Cumi cohlang
dingin kan ong aw maw?

A thianghlim mi thuanthu cun mitam zet cu an ongaw lo
timi in rak hmuh. Kannih cu Pathian zangfahnak thawng cun cuvek
thildik lo cu kan tuah lo men thei.

NIKHAT NI (Sunday) December 20

Profet thuphuan cun Khrih a khaisang

Profet thuphuan cu Pathian in A minung pawl thawn an
biakawknak le Pathian thawn an pehzom awknak hi a si. Cumi a
si ruangah Satan (rulhreng) cu nunau (Pathian kawhhran) tlunah a
thinheng ih, a cithlah a tangsung pawl thawn doawknak nei ding ih
a feh khal hi mangbang ding a si lem lo (zoh aw, Thup. 12:17).

Himi nunau cithlah a tangsun pawl ih danglamnak hminsin
cu ziangsaw an si? Annih cun thupek pawl an thlun ih, Jesuh ih
thutheihternak an donga si. Thuphuan 19:10 ah himi thutheihternak
cu “profet thuphuannak ih (simcianak) thlarau™ a si tiah in sim.

Siar ding: 1 Korin 2:2 le Galati 6:14. Paul in a nun ih
cangvaihnak neitertu bik — Jesuh Khrih ih nunnak le
hnatuannak ih tumtahmi hi ziangtin a hmu?

Anmai tonteh mi lenglam ah tirhthlah pawl cun profet pawl
le midingfel pawl in kum zabi tampi sungih an rak phuan mi Jesuh
kha an pawm a si. Khristian leitlun ahhin Thukham Hlun le Thar
thawngin nemhngetnak tamzet le famkim zet a nei a si: hlan ahcun
Rundamtu a rat ding thu an rak khihhmuh, cule lehhnu ahcun Jesuh
cu Rundamtu ih dinhmun famkimter tu vekin an tarlang lala. Himi
cu a zum duhtu pawl hrang ahcun zumnak an dinhnget theinak
dingih a tawk zet mi a si zo: “Pathian khawkhannak cu Pathian le
A Fapa ih huham le Thiang Thlarau ih hnatuannak sungah zumnak
thanso ter theinak dingih a dikzet mi tanta hi a si..—Ellen G White,
The Spirit of Prophecy, vol. 3, p. 182.

Lamzin tamzet ahcun thubuai hi fimnak lam siloin, thatnak
lam a si sawn. Lu lam siloin thinlung lam a si sawn. Mipi in an
thinlung an khar tikah vansiatthlak zetin an ruahnak cun a thlun cih
mai ding asi.

Siar ding: Johan 1:1-5. Himi bungcang in Jesuh hi zo
a si timi thu ah ziangsaw in si?

Jesuh cu Pathian Thu, rak umcia, tisak ah rungcang ih,
kan lakih um a si ahcun Jesuh cu Pathian in A minung pawl hnenih
thucah a peknak ah asilole tongkaa ih thu a simnak pawl ah mi
thupi zet a si ding tinak a si. Zianglam khal le tlang zetih Jesuh a
khihhmuh lem mi thucah a kengtu profet pawl khal hi Thiang Thlarau
ih thawtkhum mi an si thotho.

Vanlam boruak hi ziangmi tluk ih kau saw a si timi
ruat aw, cumi pawl a tuahtu Jesuh cu kan hrangih a thitu hi
a si timi tla hi vun ruat aw. Cumi cun ziangmi ruahsannak
ropi zet saw a lo pek?

NIHNIH NI (Monday) December 21

Profet thuphuan cun Bible a nemhnet

Bible hi profet thuphuannak laksawng hmangin Thiang
Thlarau ih a hrinsuah mi a si. 2 Piter 1:21 ah Pathian in a hmandan
fiangzet in a tarlang: “Ziangahtile profet thuphuannak cu hlanlai
khal ah minung ih duhnak ihsin a ra suak dah lo: Thlarau Thianghlim
ih a hruai dan vekin Pathian ith mithianghlim pawlin an rak sim
sawnasi’.

Siar ding: 2 Timote 3:16,17. Ziangtin saw himi thu
cun Cathianghlim thuneihnak le thawtkhum a sidan thu uar
zetih arel?

Bible tel 1o cun minung cu leitlun sualnak ih tlaknak lamzin
thsin pialdan ding thei loin kan um ding ih, cumi cu siatralnak ding
thil a si. Tuisan ahcun hmuntin ah Bible a um thlang ih, phun
dangdang khal a suak thlang, asinan cuvek thil cu arak um ringring
dah lo. Thimnak ah Jesuh san ahkhan Thukham Hlun cazual siar
ding aum ko, asinan puithiam le rabbis pawl lawngih siar theth mi
a si. Mi menmen pawl cun Cathianghlim hi an duhduh in an siar
thei lo. Culai san ahcun Pathian kamsuak thu pawl hi an mankhung
tuk lawmmam.

Siar ding: Luka 24:27. A thawhsal hnuah Jesuh cun
dungthluntu beidong zet pahnih hnen ahcun A tumtah mi an
theihthiam theinak dingah ziangmi bomnak aw a hman?

Jesuh cu profet ropi bik a si ringring— Amah lawng hi Thu
cuasi(Johan 1:1-3) —cule Cathianghlim a khaisang zet (Johan
7:38). Simcianak laksawng ih thlawsuahnak man nei bik cu Bible
nemhngetnak hi a si.

*“Pathian kamsuak Aw a si vekin Thiang Thlarau hmangih
kaihhruai mi, Pathian thu thlunduhnak a neitu pawl cun nitin zir
ding an si ih, nitin in thlarau lam theihnak le huham an dong, cumi
cu Thiang Thlarau laksawng sungih um zumtu dik pawl
hmuahhmuah hrang ih pek mi thil a si.”—Ellen G. White, in Signs
of the Times, March 8, 1910. Himi simcianak laksawng cun
Cathianghlim a khaisang ringring. Nunau le mipa pawl hnenah an
zumnak le takram ih an tuah dingmi thil umsun a si vekin Pathian
kamsuak thu lamah a hruai ringring theu.

Ziangruangah saw Jesuh khan zo a si timi a langter
hlanah a hmaisabik ah Cathianghlim a khihhmuh? Cumi cun
THU cu kan hrangih thuam hnget zet a sinak thuhla ziangsaw
in sim?

NIHNIH NI (Tuesday) December 22
Simcianak hi Pathian Thutak tarlangtu a si

Mifiam thiam hrekkhat pawl cun tuisan ahhin leitlun ah
khristian kawhhran 45000 hnakih tam an um tiah an ti. Ziangtin

saw Jesuh Khrih ihsin a thokmi zumnak cu zumnak dangdang ah a
thenawk thluh thiam? Thuletnak cu caan herliam vivo ah
Cathianghlim simfiangnak dangdang dangdang aum a si. An zaten
an dik thluh lo ding timi a fiang, ziangahtile thu tamzet ahhin
kawhhran pakhat ih a zirth mi cu a dang pawl in an dokalh a si.

A hramthok ihsin ( zoh awla, Sem. 2:16, 17; Sem. 3:1-
5), thinlung hnokbuaiternak hi Satan cun Pathian thutak ihsin minung
a lakhran theinak dingih a hman mi lamzin ropi zet a si. Evi le
Adam hnen ih a tuah vek ciah in Satan cun nunau le mipa pawl hi
a thununnak hnuai ih a ret theinak dingah thudik tam zet cu thudik
lo thawn a raw1 cih thluh. Satan cun Pathian minung pawl cu caan
liamzo ihsin a rak hruaisual rero zo (2 San. 36:14-16). Jesuh hman
hruaisual dingin abei (matt 4:1-11), asinan Jesuh cun Satan ih
ngennak pawl cu “Tiin ngan a si” (Matt. 4:4, NKJV) timi hmangin
fiang zetin a rak let thluh.

Siar ding: 2 Timote 4:1-5. Pathian thu thawn pehpar
aw in Paul in Timote hnenah ziangmi ruahnak thupi zet saw
a pek? Ziangruangah saw Timote cu thil a ra thleng ding mi
ah thlarau lam timlamnak nei ringring dingih a ngen?

Paul cun profet mitin tikcu caan hung um vivo ding ahhin
nunau le mipa pawl cun Pathian Kamsuak thu an duh nawn lo
ding ih, an thlun duh lo ding timi a rak hmu a si. Cuhnak in an
duhzawng tak thuanthu tuktak a sim theitu thlarau lam zirhtu pawl
hawl hmu dingin an feh sawn ding. Cuvek pawl hrang ahcun Pathian
cun an hawl rero mi thuphan pawl hmuahhmuah an zum theinak
dingah zumsualnak a thlah ding: “Cun hi thu ruangah Pathian in an
hnenah thuphan zum dingin, nasa zet mi zum sualnak a thlah ding a

si: Cuticun thutak a zum lotu, dingfel lonak ih nuamawtu pawl an
zatei’ thiam lo coter an si theinak dingah.” (2 Thess. 2:11, 12).

Asinan a ongaw tu pawl hnenah Jesuh cun “thutak an thei”
ding tiah a rak tiamkam a si (Johan 8:32). Profet thuphuannak
laksawng cu pathian in diklonak ihsin thutak, thimnak ihsin eng ih
a thenhrannak bik a si.

Lamzin dang cun hi kawhhran bangaw lo tamzet ahhin
thudik cu olsam zetin kan theithei a si. Nisarih ni Sabbath (Bible in
cawlhni tith a nemhnget mi) hi na bansan duh lo a si ahcun na
ruahnak zateek 99.5 cuna hlonhlo thluh tinak a si ding. Ziangahtile
kawhhran tamzet cun thupek palinak hi an ul duh lo a si.

Mithi pawl cu Jesuh thawn um tlang dingin vanram ah an
kai hngal timi lole tu ah hell ram ah an kang rero, kumkhua in an
kang ding timi na zum lo ahcun, ziangtin saw a si ding? Na zumnak
99.5 cunamitter thluh zo ih, zateek 5 lawng a tang thlang tinak a
si.

Seventh-day Adventist kawhhran lo ah khuitawk ah
na feh cuang ding?

NILI NI (Wednesday) December 23

Simcianak cun Pathian minung a hnem

Siar ding: Matthai 11:28, 29. Jesuh khan ziang tuah
dingin saw in sim? A hnen ih a fehtu pawl hnenah ziangmi
thu a tiam?

Pathian cun minung ih thatnak ding hi a ruat ringring theu.
Evi le Adam a sersiam hlan ah Pathian cun an umnak ding tha
famkim a timlam sak ih, cumi cun an lung a awi ter dingih, an
aipuang ter ding a si (Semtirnak 1). Pathian cun an hnangam theinak
dingah an tulmi ziangkim a pe. Sual ih an tluk hnu khalah anmah
hawl in Pathian cu a ra kirsal (Semtirnak 3:9), Rundamtu a rat
ding thu a simcia ih(Semtirnak 3:15), an taklawng khuhnak angki
atuahsak (Semtirnak 3:21). Pathian cun a sersiammi pawl ih an
that theinak dingah hna a tuan a si.

Simcianak laksawng ih thlawsuahnak cu Pathian minung
pawl hnangamnak le tharthawhnak a si theinak dingih hnatuan a si
mi hnakin theihhngilh theih a silo men thei.

Siar ding: Isaiah 40:1-5. Pathian in natnak tuar minung
hrangah A profet pawl hnenah ziangmi thucah a sim? Ziangtin
saw cui thu bulhram cu tuini ah kan hman thei ding?

Pathian cun Judah pawl hnenah A hrem hai khalah A
tlansan dah cuang lo timi an theih ding a duh. Pathian cun lungkuai
zet aminung pawl hrangih forhfialnak nei dingin Isaiah hnenah
thucah a pe menmen lo. Isaiah hnenah thucah a phuangdan ding
pawl a simfiang thluh. Thucah cu ngilneihnak, duhdawtnak le
ngaihsaknak thawn phuang a tul a si. Pathian cun zianghman tanta
loin a mipi pawl thinlung ih a thleng mi, hi hnangamnak thucah hi a
ruat ve zet. Cuvek hnangamnak thucah cu Isaiah cabu sungah
ngan kirsal reromi a si (Isa. 12:1, Isa. 49:13, Isa. 51:3, zoh awla).

Tirhthlah Paul cun Khrih Jesuh ah Pathian duhdan vekih a
nungtu pawl cun hremnak an tong ding tin ralrinnak a rak pe zo (2



169

Tim. 3:12). Hmailam caan ih harsatnak um ding mi ahhin hngamnak
le ruahsannak tongkam pawl kan tul zet a si. Simcianak laksawng
cu Pathian in ami pawl inn lam ih hruai tlung dingih Jesuh a rat hlan
ah A mi pawl hnemnak ding le thazang peknak dingih ah a hmang
ding.

Na nun ih khuitawk ahsaw hnangamnak le
ruahsannak tongkam pawl theih na duh? Pathian in in hnem
hnuah ziang ti dingin saw huham in pek? (2 Kor. 1:3, 4).

NINGA NI (Thursday) December 24

Simcianak cun Khrih ah taksa a pumkhat ter

Siar ding: Johan 17:20-23 le 1 Korin 1:10-13. Himi
Cathianghlim ih thu pahnih laimubik ih ngen mi hi ziangsaw
asi?

Jesuh in thinglamtah lam a naih vivo tikah a thinlung cu
duhthusam pakhat in a nor deuhdeuh. A Pa thawn pumkhat an si
vekin A dungthluntu pawl khal duhdawtnak, tumtahnak,
cangvaihnak ih pumkhat an si ding a duh a si. Jesuh in pumkhat
aw dingih thlacamnak a neih mi hi pumkhat awknak menmen thil a
silo. Jesuh cun a rat kirsal hlan ih a famkim dingmi simcianak thil
tithei zet— hnam dangdang le thlirnak dangdang nei ruiri minung
pawl cu Thiang Thlarau thawngin Amah le Pa Pathian ah pumkhat
ih an um theinak ding ah thlacamnak a nei a si. Paul cun himi thupi
hi Korin khua ih zumtu pawl hnenah ruahnak hmunkhat nei in,
thudik hmunkhat sim in, thenthek awknak zianghman um lo dingin

170

ngennak a neih tikah ahmanga si (1 Korin 1:10). Asinan ziangah
himi profet simcianak ih pumkhat awknak hi a thupit ciamco?

Jesuh in thla a cam ih ““ ‘Cuticun an zatein pumkhat an si
theinak dingah; ka Pa, nang cu keimah ah na um ih kei khal
nangmah ih ka um bangin, annih khal kanmah ah pumkhat an si ve
theinak dingah, le nang in i thlah ti leitlun in an zum theinak dingah’
tiahati“(Johan 17:21).

Pathian ih sa duhthah mi cu nunau le mipa pawl
hmuahhmuah rundam an si ding hi a si. Asinan rundam an si hlan
ah Jesuh ah zumnak an neih a tul ih, Anih cu leitlun rundam dingih
Pathian ih thlah mi a si ti an zum ta a tul. Minung phun dangdang
pawl in Jesuh cu anmah Rundamtu le Bawi ah an pawm ih,
hamtamnak zianghman um loin pakhat le pakhat duhdawt aw zetin
an ngaihsak awk ahcun leitlun cun Jesuh cu amah le mah a
relawkdan ih umtu kha a si tiah an zum thei ding. Jesuh ih a tuah mi
pumkhatnak cu tumtah mi thuhmun nei le huham nei zet a si. Vansiat
thlak zetin a hramthok ihsin cui pumkhatnak cu thiltitheinak in a
hringhro a si. Tahthimnak ah Tirh 6:1 kha zoh aw. Cumi ihsin
Khristian pawl cu nasa zetin an thendarh aw thluh a si.

Himi pumkhat awknak cu Pathian ih pekmi laksawng
hmangin Thlarau Thianghlim ih hnatuan a si. Efesa4:11-15 cun
Thiang Thlarau ih laksawng pawl cu zumtu pawl thuamthatnak
dingah le Khrih taksa tuahthatnak ding hrangih pek mi a si thu in
rak sim, “Rinnak le Pathian Fapa theihnak ah kan zatein lungrual
in kan um ih, Khrih ih famkimnak ruang-am tahnak ah mi pitling
kan si theinak dingah a si” (Efesa. 4:13, NKJV). Thlarau laksawng
hminsinnak pakhat a si mi simcianak laksawng hi Pathian minung

pawl pumkhat ih an um theinak dingih thil thupi zet a si. A hleice in
Jesuh ratsalnak a nai thlang lutuk ruangah Bawpa Jesuh an zum
theinak dingah le rundam an si theinak dingah a thupi zet mi a si
(Tirh 16:31).

Seventh-day Adventist kawhhran hi leitlun ih
Protestant kawhhran dangdang pawl lakih a lar deuh bik a
si vekin mipi pawl in Jesuh an zum theinak ding ih pumkhat
awknak hi ziangtin saw kan tarlang thei ding? Cui pumkhat
awknak cu ziang thiltitheinak in saw siatsuah thei ding?

NIRUK NI (Friday) December 25

Tuah tha sal aw

Kum ziangmaw zat liam ahkhan Kellogg kompani cun
zinglam ih an thawhhlam thu ah tlangthannak thar an nei sal. Anmah
rak dawr theutu hmundang dang ih rak thawnaw zo pawl hnenah
sawmnak an nei sal ih, *“ a voikhatnak ra tep sal hnik uh” tiah an ti.
Hi thurel mi hi Bible le Ellen G. White thuhla zirnak ah caan tampi
hmang ih, a cangngan mi “tep”’nak ih caan hmangmal tu Seventh-
day Adventist pawl hrangah hmantlak thu a si ve pei maw? Ellen
G. White thuhla zirnak ih na tel cun a nun le a hnatuan pawl ah
ruahnak a lo pe zet ding, asinan nangmah ten na “tep” lo ahcun a
profet thucah ih thlarau lam thlawsuahnak tonnun na nei ngaingai
thei lo dingih, na zoh hliah thei ngaingai lo ding. A canganmi siar ih
atheifiang tu (a hleice in a thuanthu) lawngin Pathian ih in pekmi
ah lungawinak famkim an nei ding a si.

Tui kuata sungih kan hminsin zo vekin Elle G. White cun
Bible thudik ah in hngetter ih, Pathian thawn in pehzom. A simcianak
thucah siarnak ahhin thlawsuahnak hleice a um.

Roger Dudley le Des Cummings, Jr. ih an hliakhlainak
ahcun lunglutza thudik thenkhat an tarlang. Ellen G White ihcaa
siar ringringtu pawl cu a siar dah lotu pawl ai hnakin Jesuh thawn
laicin awknak thuk sawn le hnget sawn an nei a si; rundamnak thu
ah an hnget sawn ih, innsang khawmnak an nei ringring ih, midang
hnen ih theihpitu si duhnak an nei deuhdeuh a si. “Hliakhlainak
zirnak ahhin thutluknak pakhat tuah dingin nemhngetnak mumal
zet a tul” tiah hliakhlainak neitu pahnih cun an rel. “Kawhhran
thansohnak hliakhlainak ahhin bulpak lunglut mi thil asilole thiltuah
mi ziang simaw thuhla pawl hmuahhmuah ahhin Ellen G White ih
caazir ringringtu member pawl cu voikhat voihnih hrawng lawng
a siar tu pawl ai hnakin a sinak a sang deuh sawn theu a si....
Ellen White ih cabupawl] a siar ringring tu in Khristian nun le
thutheihpitu sinak ahhin danglamnak tha zet an nei a si”—Dudley
and Cummings, “Who Reads Ellen White?” in Ministry, October
1982, p. 12.

Tui kuata sung ahhin Pathian cun A profet pawl hmangin
pawlkomnak in neih pi ti kan hmu thei. An thucah pawl cun Pathian
thawn in pehzom aw ter ih, minung nun lamzin ziangkim ahhin
thianghlimnak a rung kengih, thianghlimnak in pe a si. Ahleice in
Jesuh sungih rundamnak thutiam: ““Oh, Bawipai’thatnak hi tep uhla
zohuh” (Saam 34:8). Thianghlim zetih cangvai dingin, nun thleng
danglamnak nei dingin, bulpak thuthangtha simnak nei ding, minung
hnen ih riantuan dingah in ko a si. Himi cu Jesuh ratsal ding kan
hngak lai ahhin leitlun ih netabik thuthangtha suahnak ih kan tuanvo
famkimter dingah timlamnak thupi zet a si..

MORNING WATCH

October 2026
Tlawngkai Nili Efesa
Tlawngkai Ninga Luka
Sabat Luka
Thawhsal Ni 1 Johan
Tlawngkai Nikhat Saam Hlabu
Tlawngkai Nihnih Saam Hlabu
Thawhsal Nithum Saam Hlabu
Tlawngkai Nili Johan
Tlawngkai Ninga 1 Johan
Sabat Thuphuan
Thawhsal Ni Efesa
Tlawngkai Nikhat 1 Samuel
Tlawngkai Nihnih 1 Korin
Thawhsal Nithum Matthai
Tlawngkai Nili Tirhthlah
Tlawngkai Ninga Matthai
Sabat Johan
Thawhsal Ni Isaiah
Tlawngkai Nikhat Saam Hlabu
Tlawngkai Nihnih 1 Johan
Thawhsal Nithum 1 Piter
Tlawngkai Nili Thuphuan
Tlawngkai Ninga Luka
Sabat Johan
Thawhsal Ni Johan
Tlawngkai Nikhat Johan
Tlawngkai Nihnih Jeim
Thawhsal Nithum Johan
Tlawngkai Nili Matthai
Tlawngkai Ninga 1 Johan
Sabat Johan

MORNING WATCH

November 2026
Thawhsal Ni Luka
Tlawngkai Nikhat Matthai
Tlawngkai Nihnih Zekhariah
Thawhsal Nithum Luka
Tlawngkai Nili Johan
Tlawngkai Ninga Isaiah
Sabat Isaiah
Thawhsal Ni Luka
Tlawngkai Nikhat Kolose
Tlawngkai Nihnih Marka
Thawhsal Nithum Hebru
Tlawngkai Nili Matthai
Tlawngkai Ninga Matthai
Sabat Hebru
Thawhsal Ni Johan
Tlawngkai Nikhat Daan Peksalnak
Tlawngkai Nihnih Hebru
Thawhsal Nithum Thufim
Tlawngkai Nili Malakhi
Tlawngkai Ninga Johan
Sabat 1 Korin
Thawhsal Ni Saam Hlabu
Tlawngkai Nikhat Matthai
Tlawngkai Nihnih Marka
Thawhsal Nithum Zekhariah
Tlawngkai Nili Matthai
Tlawngkai Ninga Saam Hlabu
Sabat Mipum Siarnak
Thawhsal Ni 1 Johan
Tlawngkai Nikhat Thuphuan

4:15
16:18
10:1
4:18
8:46
53:3
42:4

18:7

5:23

MORNING WATCH

December 2026
Tlawngkai Nihnih 1 Johan
Thawhsal Nithum Seemtirnak
Tlawngkai Nili Johan
Tlawngkai Ninga Mipum Siarnak
Sabat 2 Korin
Thawhsal Ni Johan
Tlawngkai Nikhat Efesa
Tlawngkai Nihnih 1 Piter
Thawhsal Nithum Johan
Tlawngkai Nili 1 Piter
Tlawngkai Ninga Thuphuan
Sabat Johan
Thawhsal Ni Thufim
Tlawngkai Nikhat 1 Johan
Tlawngkai Nihnih Thuphuan
Thawhsal Nithum Johan
Tlawngkai Nili Johan
Tlawngkai Ninga Filipi
Sabat Isaiah
Thawhsal Ni Thufim
Tlawngkai Nikhat Luke
Tlawngkai Nihnih Galati
Thawhsal Nithum Johan
Tlawngkai Nili Hebru
Tlawngkai Ninga Hebru
Sabat Saam Hlabu
Thawhsal Ni Thuphuan
Tlawngkai Nikhat Johan
Tlawngkai Nihnih Thufim
Thawhsal Nithum 1 Korin
Tlawngkai Nili Rom

33
16:13
1:10
219
89

10:30
2:20
5:10

17:2

2:6

22:17

6:63

153

22
3:20
1:30
1:14

3:10
41:10

30:5
9:55
3:27
8:10
4:12
7:14
103:19

13:8
12:35
18:10
15:47

6:23

